
Xalqın qəzeti!

1919-cu ildən çıxır Təsisçi: Azərbaycan Respublikası Prezidentinin İşlər İdarəsi və qəzetin redaksiya heyəti

Ermənistan, Gürcüstan,  
Cənubi Qafqaz və “ayı əhvalatı”

ørəYanda ৻ster৻N dXrXP yaşanPaqdadır
Gürcüstanda yaşanan proseslərin 

Ermənistana ciddi təsiri hiss edilmək-
dədir. İrəvanda isterik durum for-
malaşıb. Yazımız bu barədədir. Daha 
doğrusu, sözügedən durumun ayrı-ay-
rı təzahür formalarından və məsələ 
ilə bağlı müzakirələrin Azərbaycanla 
əlaqəli məqamlarından söz açacağıq. 

Bəli, Gürcüstanda vəziyyət gərgin-
dir. Hökumət qüvvələri ilə avrosentrist 
müxalifət təmsilçiləri arasında qarşıdurma 
getdikcə şiddətlənir. İkincilər birinciləri 
parlament seçkilərinin nəticələrini saxta-
laşdırmaqda günahlandırır və iğtişaşlar 
törədirlər. Birincilər isə geri çəkilmək niy-
yətində deyillər və mövqelərini əməlləri ilə 
ortaya qoymaqdadırlar. 

Nəzərə alaq ki, gürcü müxalifətinin 
qalib gəlməsi rəsmi İrəvan üçün də sərfə-
lidir. Erməni hakim düşərgəsinin təmsil-

çiləri hesab edirlər ki, əgər qonşu ölkədə 
əks cinah üstünlüyə yiyələnib hakimiyyətə 
gələ bilsə, guya, demokratiya öz tərəfdar-
larının sıralarını genişləndirəcək. Əlbəttə, 
dilə gətirilməsə də, bu genişlənmənin Cə-
nubi Qafqazda qlobal Qərb maraqlarının 

təminatı baxımından müstəsna əhəmiyyət 
daşıması amili üzərində dayanılır. Axı in-
diki durumda, qatı Qərbpərəst Ermənistan, 
faktiki olaraq, təkdir.

�ardı �-cü səKiIədə�

3rez৻dent ølhaP Ψl৻yeY 4Y৻neya�B৻saX 5espXbl৻Nasının n�Payəndə heyət৻n৻ qəbXl ed৻b

Azərbaycan Respublikasının Prezidenti İlham Əliyev dekabrın 2-də 
Qvineya-Bisau Respublikasının xarici işlər, beynəlxalq əməkdaşlıq və xa-
ricdəki icmalar naziri Karlos Pinto Pereiranın başçılıq etdiyi nümayəndə 
heyətini qəbul edib. Nümayəndə heyətinə Qvineya-Bisaunun ətraf mühit 
naziri Viriato Kassama da daxildir.

Dövlətimizin başçısı bu yaxınlarda 
Qvineya-Bisau Respublikasının Prezi-
denti Umaru Sisoku Embalo ilə görüşünü 
məmnunluqla xatırlayaraq əlaqələrimizin 
perspektivləri və əməkdaşlıq istiqamət-
lərinin müəyyənləşdirilməsi baxımından 
bu görüşün çox səmərəli olduğunu dedi 
və həmin görüşdən az müddət keçməsinə 
baxmayaraq Qvineya-Bisaudan nazirlər 
səviyyəsində nümayəndə heyətinin ölkə-
mizə səfərini əlaqələrimizin yaxşı göstə-
ricisi kimi dəyərləndirdi. Prezident İlham 
Əliyev iqtisadiyyat, o cümlədən ticarət və 

investisiya sahələrində əməkdaşlığın qu-
rulmasının siyasi əlaqələrin də möhkəm-
lənməsi işinə xidmət edəcəyinə ümidvar 
olduğunu dedi. 

;oş sözlərə görə minnətdarlığını bil-
dirən Karlos Pinto Pereira Qvineya-Bi-
sau Prezidentinin Azərbaycanla ikitərəfli 
münasibətlərin möhkəmlənməsi istəyini 
ifadə edərək, rəhbəri olduğu nümayəndə 
heyətinin ölkəmizə bu məqsədlə gəldiyini 
vurğuladı. 

Söhbət zamanı təhsil sahəsində əmək-
daşlığa toxunuldu, Azərbaycan tərəfindən 

ölkəmizin ali təhsil müəssisələrində Qvi-
neya-Bisaudan olan tələbələrə xüsusilə 
mühəndislik, neft-mühəndisliyi və digər 
sahələrdə təhsil təqaüdlərinin ayrılması 
məsələsi qeyd edildi. Hələ sovetlər döv-
ründə Qvineya-Bisaudan olan çoxlu sayda 
tələbənin müxtəlif sahələr üzrə Azərbay-
canda təhsil aldıqları məmnunluqla xa-
tırlandı, hazırda həmin şəxslərin Qvine-
ya-Bisau Hökumətində təmsil olunduqları 
bildirildi, həmçinin bugünkü nümayəndə 
heyətinin tərkibində olan nazirlərin və 
digər rəhbər şəxslərin də vaxtilə Azərbay-
canda təhsil aldıqları vurğulandı. 

Görüşdə neft və mədənçilik sahəsində 
əməkdaşlıq qeyd edildi, Azərbaycanın bu 
sahədə təcrübəsini bölüşməsi və geoloji 
kəşfiyyat işlərinin həyata keçirilməsi ilə 
bağlı fikir mübadiləsi aparıldı. 

glkələrimiz arasında diplomatik məs-
ləhətləşmələr mexanizminin inkişaf etdi-
rilməsi, beynəlxalq təşkilatlar çərçivəsin-
də əməkdaşlığın və qarşılıqlı səfərlərin 
intensivləşdirilməsi məsələləri müzakirə 
olundu. 

Azərbaycanın “ASAN xidmət” təcrü-
bəsinin Qvineya-Bisau üçün maraqlı oldu-
ğu qeyd edildi. Dövlətimizin başçısı vur-
ğuladı ki, Azərbaycanın dövlət orqanları 
və özəl qurumları tərəfindən vətəndaşlara 
göstərilən xidmətlərin vahid məkanda tə-
min edilməsi təcrübəsi olan “ASAN xid-
mət” BMT tərəfindən də yüksək qiymət-
ləndirilib. Azərbaycan Prezidenti bildirdi 
ki, ölkəmiz bu sahədə öz təcrübəsini Qvi-
neya-Bisau ilə bölüşməyə hazırdır.

AZƏRTA&

“Peşka” 
Ermənistan 
və KTMT

3Xt৻n৻n ³yRlXnX azPış Xşaq´ 
Pənt৻q৻ Yə ørəYanın ৻P৻c৻ 

Belarus Təhlükəsizlik Şu-
rasının katibi Aleksandr 
Volfoviç bildirib ki, Ermə-

nistanın üzvü olduğu Kollektiv 
Təhlükəsizlik Müqaviləsi Təşkila-
tının ötən həftə Astanada keçiril-
miş sammitində iştirak etməməsi 
ölkəyə müsbət imic qazandırmır. 
Ardınca cənab Volfoviçin bildir-
dikləri məşhur atalar sözünü xa-
tırladır: Xoruz olmayanda, səhər 
açılmırmı"

Əlbəttə, KTMT Ermənistanın təşki-
latda aktiv mövqeyi olmadan da fəaliy-
yət göstərməkdədir. hmumən, ölkənin 
istənilən platformadakı, o cümlədən, 
bu təşkilatdakı fəallığının hansısa fərq-
li nəticələr doğura biləcəyini söyləmək 
mümkünsüzdür. Çünki rəsmi İrəva-
nın heç bir quruma verə biləcəyi nə isə 
yoxdur. Almağa gəldikdə isə ermənilər 
bu məsələdə, sözün həqiqi mənasında, 
püxtələşiblər. 

Bəli, indi Ermənistan özünü Qərb-
dən nə isə almağa kökləyib. Qərbin 
tələblərinə gəldikdə, onlar xeyli qətidir. 
Ən başlıca tələb Rusiya ilə yolları tama-
milə ayırmasıdır. gzü də nəyin bahasına 
olursa-olsun. Belə görünür, vəziyyət Er-
mənistan üçün ölüm-dirim məsələsi ha-
lına gələcək qədər dramatikdir. Hərçənd, 
Moskvanın İrəvan tərəfindən həyata 
keçirilən anti-Rusiya və anti-KTMT 
xəttinə münasibəti bir o qədər sərt de-
yil. Kremldəkilərin fikrincə, Ermənistan 
yolunu azmış uşaqdır və hesab edirlər 
ki, bu uşağın yenidən “ata-baba yurduna 
qayıtması” mümkündür. Yaxud İrəvan ər 
evindən küsüb getmiş gəlindir və dönə-
cək. Bu barədə sonra söz açacağıq. 

Hələlik isə deyək ki, Qərbə bel bağ-
layan Ermənistan KTMT-ni tam boykot 
yolunu tutub. İrəvanın təmsilçiləri quru-
mun tədbirlərinə qatılmırlar və mövqelə-
rini kifayət qədər əsaslandırılmış forma-
da ortaya qoyurlar. Onlar bildirirlər ki, 
təşkilat, guya, Azərbaycanın 2022-ci 
ilin sentyabrında gerçəkləşdirdiyi işğala 
siyasi qiymət verməlidir. Erməni iqtida-
rının bununla bağlı daha bir tələbi budur 
ki, KTMT Ermənistandakı səhahiyyət 
dairəsini və təsir zonasını müəyyənləş-
dirsin. Daha dəqiq desək, qəti qərara 
gəlsin. 

Məsələ ondadır ki, KTMT Ermənis-
tanın Azərbaycanla olan ədavətinə qarış-
mır və lap əvvəldən belə olub. 2020-ci 
ildə �� günlük müharibə başlananda 
rəsmi İrəvan bir yandan ölkəmizə qarşı 
“Qarabağın özünümüdafiə ordusunun” 
döyüşdüyünü bildirsə də, digər tərəfdən 
Rusiyanın müttəfiqi olduğu Ermənistanı 
müdafiə etməli olduğunu vurğulayırdı. 
Lakin bu məntiq heç nəyə yaramadı. 

�ardı �-cü səKiIədə�

Havalar soyuyur, qayğılar artır...

Bu il qaz hasilatı  
41 milyard kubmetri ötüb

Səhifə  8

Səhifə  7

2 ± 4 dekabr 1996-cı il: Azərbaycan diplomatiyasının Lissabon qələbəsi
Böyük hind mütəfəkkiri  Robendranat Taqorun müharibə, 

sülh, xalqlar və dövlətlər haqqında dediyi fikirlərdən biri 
belə idi ki, düşmənin siyasətinə və ordusuna nifrət eləsən 

də, xalqı haqqında  bədgümanlıqla  danışma. Orada da ziyalılar, 
sülhə can atanlar, müharibəyə “yox!” deyənlər var.

Bəli, işğalçı, terrorçu, qəsbkar Ermə-
nistanda da obyektiv düşünənlər və ya 
belə fikir səsləndirməyə cəhd edənlər yox 
deyil. Həmin şəxslərdən biri də qədim 
Azərbaycan torpaqlarında yaradılmış saxta 
Ermənistan Respublikasının ilk prezidenti 
olmuş Levon Ter-Petrosyandır. Bu adam 
ATƏT-in Lissabon Sammitindən sonra de-
mişdi ki, Azərbaycan indi bizə nə verirsə, 

onunla razılaşmalıyıq, 10-15 ildən sonra 
onu da verməyəcəklər.

Bu gün Ter-Petrosyanın ötən əsrin 
sonlarında dediyi həmin fikri xatırlaya-
raq,  başına – gözünə döyən ermənilər yüz 
minlərlədir. Bəs həmin illərdə Azərbaycan 
Ermənistana nə verirdi? 

 �ardı �-cü səKiIədə�

Azərbaycan beynəlxalq humanitar 
missiyasını uğurla davam etdirir

RƏSMİ

Rumıniya Prezidenti Zati-aliləri  
cənab Klaus Verner İohannisə

Hörmətli cənab Prezident!
Rumıniyanın milli bayramı münasibə-

tilə Sizi və bütün xalqınızı öz adımdan və 
Azərbaycan xalqı adından ürəkdən təbrik 
edir və ən xoş arzularımı çatdırıram. 

Azərbaycan ilə Rumıniyanı ənənə-
vi dostluq və əməkdaşlıq münasibətlə-
ri birləşdirir. Siyasi, iqtisadi və mədəni 
sahələrdə qarşılıqlı faydalı əməkdaşlığımız 
dövlətlərarası əlaqələrimizin dinamik inki-
şafını şərtləndirən amillərdəndir.

Hazırda bir sıra sahələrdə tərəfdaşlı-
ğımızın daha da inkişaf etdirilməsi üçün 
əlverişli şərait mövcuddur. İnanıram ki, 

Azərbaycan ilə Rumıniya arasında istər 
ikitərəfli qaydada, istərsə də çoxtərəfli 
müstəvilərdə əməkdaşlıq əlaqələri bundan 
sonra da xalqlarımızın və ölkələrimizin ri-
fahına xidmət edəcəkdir.

Belə bir xoş gündə Sizə möhkəm can-
sağlığı, xoşbəxtlik, işlərinizdə uğurlar, dost 
Rumıniya xalqına daim əmin-amanlıq və 
firavanlıq arzulayıram. 

Hörmətlə, 
İlKam ƏLİY(V,  

Azərbaycan Respublikasının 3rezidenti
Bakı şəhəri, 28 noyabr 2024-cü il 

Laos ;DR Prezidenti  
Zati-aliləri cənab Thonqlun Sisulitə
Hörmətli cənab Prezident!
Laos ;alq Demokratik Respublikasının 

milli bayramı – Respublika Günü münasi-
bətilə Sizi və Sizin simanızda bütün xalqını-
zı öz adımdan və Azərbaycan xalqı adından 
ürəkdən təbrik edirəm.

Biz Azərbaycan-Laos dostluq münasi-
bətlərinin inkişafına böyük əhəmiyyət veri-
rik. Cari ilin oktyabrında Sizinlə Kazanda 
səmimiyyət və qarşılıqlı etimad şəraitində 
keçən görüşümüzü ən xoş təəssüratlarla xa-
tırlayıram.

İnanıram ki, xalqlarımızın maraqları-
na uyğun olaraq və mövcud imkanlardan 

istifadə edərək birgə səylərimizlə dostluq 
əlaqələrimizin inkişafına, həm ikitərəfli, 
həm də çoxtərəfli əsasda qarşılıqlı səmərəli 
əməkdaşlığımızın daha da dərinləşməsinə 
nail olacağıq.

Fürsətdən istifadə edərək Sizi Azərbay-
cana səfərə dəvət edirəm.

Bu bayram günündə Sizə ən xoş arzu-
larımı çatdırır, dost xalqınıza daim əmin-a-
manlıq və rifah arzulayıram.

Hörmətlə,
İlKam ƏLİY(V,  

Azərbaycan Respublikasının 3rezidenti
Bakı şəhəri, 29 noyabr 2024-cü il 

BƏƏ Prezidenti Əlahəzrət Şeyx  
Məhəmməd bin Zayed Al Nəhyana
Əlahəzrət!
glkənizin milli bayramı – Müstəqillik 

Günü münasibətilə Sizi və Sizin simanızda 
bütün xalqınızı öz adımdan və Azərbaycan 
xalqı adından səmimi-qəlbdən təbrik et-
məkdən və ən xoş arzularımı çatdırmaqdan 
məmnunluq duyuram.

Birləşmiş Ərəb Əmirlikləri Sizin rəh-
bərliyiniz altında böyük uğurlara imza 
ataraq dünyanın inkişaf etmiş və böyük 
nailiyyətlər qazanmış ölkələrindən birinə 
çevrilmişdir. 

Qardaşlıq, qarşılıqlı hörmət, etimad 
və dəstək üzərində qurulmuş Azərbay-
can-BƏƏ dövlətlərarası münasibətləri ha-
zırda dinamik və hərtərəfli inkişaf etməkdə-
dir. Fəal siyasi dialoqumuz bütün sahələrdə 
əməkdaşlığımızı daha da genişləndirmək 
üçün yaxşı zəmin yaradır. Cari il ərzində 
Sizin Azərbaycana həyata keçirdiyiniz iki 
səfər qardaşlıq münasibətlərimizin yüksək 
səviyyəsindən xəbər verir.

Son dövrdə ölkələrimiz arasında müna-
sibətlər keyfiyyətcə yeni mərhələyə qədəm 
qoymuş, əməkdaşlığımızın inkişafında yeni 
istiqamətlər müəyyən edilmişdir. Enerji 
sektorunda, xüsusilə də yaşıl enerji sahəsin-

də atdığımız önəmli addımlar məmnunluq 
doğurur. Bu xüsusda ölkənizin “Masdar” 
şirkətinin bərpaolunan enerji sahəsində 
Azərbaycandakı səmərəli fəaliyyətini ayrı-
ca vurğulamaq istərdim.

Eyni zamanda Azərbaycanın COP29 
sədrliyi ilə BƏƏ-nin COP28 sədrliyi ara-
sında təşəkkül tapmış uğurlu əməkdaşlıq 
münasibətlərini təqdir edir, ölkələrimizin 
bundan sonra da iqlim fəaliyyətinin irəli 
aparılması istiqamətində birgə çalışacağına 
inamımı ifadə edirəm.

Əminəm ki, Azərbaycan-BƏƏ dost-
luğunun və etibarlı tərəfdaşlığının möh-
kəmləndirilməsi, əməkdaşlığımızın həm 
ikitərəfli, həm də çoxtərəfli əsaslarda ge-
nişləndirilməsi yolunda birgə səylərimizi 
bundan sonra da uğurla davam etdirəcəyik.

Belə bir xoş gündə Sizə möhkəm can-
sağlığı, xoşbəxtlik, ali dövləti fəaliyyəti-
nizdə müvə൵əqiyyətlər, Birləşmiş Ərəb 
Əmirliklərinin qardaş xalqına daim əmin-a-
manlıq və rifah arzulayıram. 

Hörmətlə,
İlKam ƏLİY(V,  

Azərbaycan Respublikasının 3rezidenti
Bakı şəhəri, 29 noyabr 2024-cü il 

Azərbaycan Respublikası Prezidentinin 2018-ci il 12 yanvar 
tarixli 1785 nömrəli Fərmanı ilə təsdiq edilmiş “Azərbaycan 

Respublikasının Rəqəmsal İnkişaf və Nəqliyyat Nazirliyi 
haqqında Əsasnamə”də dəyişiklik edilməsi barədə

Azərbaycan Respublikası Prezidentinin Fərmanı
Azərbaycan Respublikası Konstitusiya-

sının 109-cu maddəsinin 32-ci bəndini rəh-
bər tutaraq qərara alıram:

1 .  Azərbaycan Respublikası Prezidenti-
nin 2018-ci il 12 yanvar tarixli 1785 nöm-
rəli Fərmanı (Azərbaycan Respublikasının 
Qanunvericilik Toplusu, 2018, ʋ 1, maddə 
�1  (Cild I)� 202�, ʋ 2, maddə 155, ʋ 6 (I 
kitab), maddə 65�, ʋ 8, maddə 9�8) ilə təs-
diq edilmiş “Azərbaycan Respublikasının 
Rəqəmsal İnkişaf və Nəqliyyat Nazirliyi 
haqqında Əsasnamə”də aşağıdakı dəyişik-
liklər edilsin:

1.1. 1.1-ci bənd aşağıdakı redaksiyada 
verilsin:

“1.1. Azərbaycan Respublikasının 
Rəqəmsal İnkişaf və Nəqliyyat Nazirliyi 
(bundan sonra – Nazirlik) rəqəmsal inki-
şaf, elektron hökumət, telekommunikasiya, 
poçt, kosmik fəaliyyət, yüksək texnologi-
yalar (rəqəmsal texnologiyalar, informasi-
ya texnologiyaları, mikroelektronika, süni 
intellekt, nano, bio və digər innovativ elm-
tutumlu texnologiyalar), fərdi məlumatlar 
və nəqliyyat (avtomobil, dəmiryol, dəniz 
və hava nəqliyyatı, eləcə də naviqasiya) 
sahələrində (bundan sonra – müvafiq sahə) 
dövlət siyasətini və tənzimləməsini həyata 
keçirən mərkəzi icra hakimiyyəti orqanı-
dır.”�

1.2. 2.0.�-cü yarımbəndə “üçün” sö-
zündən sonra “prioritetləri müəyyən edir və 
investisiyaların təşviqi üzrə digər” sözləri 
əlavə edilsin�

1.3. aşağıdakı məzmunda 2.0.5-1-ci və 
2.0.8-1-ci yarımbəndlər əlavə edilsin:

“2.0.5-1. rəqəmsal texnologiyaların tət-
biqi üzrə prioritetlərin müəyyən edilməsi, 
rəqəmsallaşdırılmanın və innovasiyaların 
tətbiqinin genişləndirilməsi, mövcud infor-
masiya infrastrukturunun davamlı texnoloji 
inkişafına nail olunması, eləcə də dövlət 
xidmətlərinin və idarəetmə proseslərinin 
rəqəmsal mühitdə təkmilləşdirilməsi ilə 
bağlı tədbirlər görür�”�

“2.0.8-1. mülki aviasiya hadisələri ilə 
əlaqədar axtarış və xilasetmə işlərinin təşki-
lində və əlaqələndirilməsində iştirak edir�”�

1.�. 2.0.13-cü yarımbənddə “yüksək 
texnologiyalar sektorunun” sözləri “müva-
fiq sahənin” sözləri ilə əvəz edilsin� 

1.5. aşağıdakı məzmunda 2.0.15-1-ci 
yarımbənd əlavə edilsin:

“2.0.15-1. aidiyyəti dövlət qurumları ilə 
birlikdə internet idarəçiliyinin həyata keçi-
rilməsi, habelə televiziya və radio yayımı-
nın, efir məkanının informasiya təhlükəsiz-
liyinin və radiospektr idarəçiliyinin təmin 
edilməsi, eləcə də qlobal kiberhücumların 
qarşısının alınması ilə bağlı tədbirlər gö-
rür�”�

1.6.  2.0.16-cı yarımbəndə “şəbəkələri-
nin” sözündən sonra “, o cümlədən həmin 
şəbəkələrin kosmik seqmentinin” sözləri 
əlavə edilsin�

1.7. 3.0.3-cü yarımbənddə “bu sahədə” 
sözləri “o cümlədən” sözləri ilə əvəz edil-
sin�

1.8. aşağıdakı məzmunda 3.0.3-1-ci və 
3.0.3-2-ci yarımbəndlər əlavə edilsin:

“3.0.3-1. dövlət informasiya sistemləri-
nin və ehtiyatlarının “Hökumət buludu”na 
keçidi üçün tədbirlər görmək�

3.0.3-2. rəqəmsal və digər informa-
siya-kommunikasiya texnologiyalarının 
tətbiqi ilə dövlət qurumları tərəfindən 
göstərilən xidmətlər barədə istifadəçilərin 
məlumatlılıq səviyyəsini artırmaq, həmin 
xidmətlər üzrə problemlər, eləcə də xid-
mətlərdən istifadə məmnunluğu ilə bağlı 
istifadəçilərdən alınan rəylər əsasında pro-
seslərin davamlı təkmilləşdirilməsi üçün 
tədbirlər görmək�”� 

1.9. 3.0.11-ci yarımbəndə “tikintisi” 
sözündən sonra “və satın alınması” sözləri 
əlavə edilsin�

1.10. 3.0.1�-cü yarımbənd aşağıdakı re-
daksiyada verilsin:

“3.0.1�. Nazirliyin fəaliyyət istiqamət-
lərinə aid məsələlərlə bağlı “Lisenziyalar 
və icazələr haqqında” Azərbaycan Respub-
likası Qanununun tələblərinə uyğun ola-
raq lisenziyaların və ya icazələrin, onların 
dublikatlarının və əlavələrinin verilməsi, 
yenidən rəsmiləşdirilməsi, dayandırılması, 
bərpası və ya ləğvi ilə bağlı rəy, həmçinin 
müvafiq fəaliyyət növlərinə icazə vermək 
və icazə şərtlərinə riayət olunmasına nə-
zarət etmək�”�

1.11. aşağıdakı məzmunda 3.0.15-2 – 
3.0.15-�-cü və 3.0.16-5-ci yarımbəndlər 
əlavə edilsin:

“3.0.15-2. yol işlərinin xarakterindən 
və davametmə müddətindən asılı olaraq 
onların başlanmasına tabeliyindəki qurum 
vasitəsilə razılıq vermək�

3.0.15-3.  Azərbaycan Respublikasının 
nəqliyyat donanması gəmilərində heyət 
üzvlərinin sertifikatlaşdırılmasına dair qay-
daları müəyyən etmək�

3.0.15-�. Azərbaycan Respublikasının 
Dövlət Bayrağı altında üzən gəmilərin (ki-
çikhəcmli gəmilər istisna olmaqla), dəmir-
yol nəqliyyatı vasitələrinin, mülki aviasiya 
hava gəmilərinin və kosmik obyektlərin 
rəsmi reyestrlərini tabeliyindəki qurumlar 
vasitəsilə aparmaq�”�

“3.0.16-5. şəhərdaxili hərəkət (mobil-
lik) planına rəy bildirmək�”�

1.12. 3.0.19-cu yarımbənddə “aviadaşı-
malar” sözü “hava, su, avtomobil və dəmir-
yol daşımaları” sözləri ilə əvəz edilsin�

1.13.  3.0.33-cü yarımbəndə “mühi-
tinin” sözündən əvvəl “ətraf” sözü əlavə 
edilsin�

1.1�. aşağıdakı məzmunda 3.0.36-1-ci 
və 3.0.36-2-ci yarımbəndlər əlavə edilsin:

“3.0.36-1. fərdi məlumatların informa-
siya ehtiyatlarının və sistemlərinin, habelə 
onların layihə sənədlərinin dövlət eksperti-
zasını tabeliyindəki qurum vasitəsilə təşkil 
etmək, fərdi məlumatların mühafizəsi sahə-
sində mülkiyyətçi, operator və subyektlərin 
maariflənməsini təşkil etmək�

3.0.36-2. fərdi məlumatların mülkiyyət-
çi və operatorlarının sifarişlərinə əsasən fər-
di məlumatların toplanılmasının, işlənilmə-
sinin və mühafizəsinin təşkilati və texniki 
cəhətdən normativ hüquqi aktların tələblə-
rinə uyğun aparılmasının auditini tabeliyin-
dəki qurum vasitəsilə həyata keçirmək�”�

1.15. 3.0.�2-ci yarımbənd aşağıdakı re-
daksiyada verilsin:

“3.0.�2. beynəlxalq və regional təşkilat-
larda müvafiq sahədə ölkənin maraqlarının 
qorunmasını təmin etmək�”�

1.16.  3.0.�3-cü yarımbəndə “Reqla-
mentinə,” sözündən sonra “Beynəlxalq 
Radiorabitə Reqlamentinə,” sözləri əlavə 
edilsin�

1.17. aşağıdakı məzmunda 3.0.�8-1-ci 
yarımbənd əlavə edilsin:

“3.0.�8-1. radiospektr idarəçiliyinin 
həyata keçirilməsi ilə bağlı bilavasitə və ta-
beliyindəki qurum vasitəsilə tədbirlər gör-
mək�”�

1.18. 3.0.50-ci yarımbənddə “rabitə və 
yüksək texnologiyalar sahəsində fəaliyyət 
göstərən operatorların, provayderlərin və 
digər hüquqi şəxslərin,” sözləri “müvafiq 
sahədə fəaliyyət göstərən hüquqi və” sözlə-
ri ilə əvəz edilsin�

1.19. aşağıdakı məzmunda 3.0.57-1-ci 
yarımbənd əlavə edilsin:

“3.0.57-1. genişzolaqlı internetə çıxış 
imkanının və xidmətlərin keyfiyyətinin ar-
tırılması məqsədilə mövcud infrastrukturun 
texnoloji inkişafını təmin etmək�”�

1.20.  3.0.59-cu yarımbənd aşağıdakı 
redaksiyada verilsin:

“3.0.59. Azərbaycan Respublikasının 
ərazisində yerüstü və peyk rəqəmsal televi-
ziya yayımını aidiyyəti qurumlarla birlikdə 
inkişaf etdirmək, rəqəmsal radio yayımını 
təşkil etmək və ən yeni yayım texnologiya-
larını təşviq etmək�”�

1.21.  3.0.60-cı yarımbənddə “bu” sözü 
“həmin” sözü ilə əvəz edilsin�

1.22. 3.0.63-cü yarımbənddə “yüksək 
texnologiyalar” sözləri “müvafiq sahə” söz-
ləri ilə əvəz edilsin�

1.23. 3.0.65-ci yarımbəndə “sahələrin-
də” sözündən sonra “rəqəmsal inkişafın tə-
mini, o cümlədən” sözləri əlavə edilsin�

1.2�. 3.0.66-cı yarımbəndə “(o cümlə-
dən startapların)” sözlərindən sonra “təşviq 
edilməsini, onların qrant, güzəştli kredit 
və nizamnamə kapitalına sərmayə (o cüm-
lədən, vençur maliyyələşməsi) vasitəsilə” 
sözləri əlavə edilsin�

1.25. aşağıdakı məzmunda 3.0.67-1 – 
3.0.67-3-cü yarımbəndlər əlavə edilsin:

“3.0.67-1. dövlət qurumlarına məxsus 
olan, eləcə də kritik informasiya infrast-
rukturlarının təhlükəsizliyi istisna olmaqla, 
ölkə üzrə digər informasiya infrastruktur-
larının kibertəhlükəsizliyinin pozulmasına 
yönəldilmiş hərəkətlərin aşkarlanması və 
qarşısının alınması üçün aidiyyəti qurum-
larla birlikdə tədbirlər görmək�

3.0.67-2. ölkədə preventiv tədbirlə-
rin həyata keçirilməsini təmin edən milli 
kompüter insidentlərinə qarşı mübarizə 
mərkəzinin fəaliyyətini təşkil etmək, milli 
və sahəvi kompüter insidentlərinə qarşı mü-
barizə mərkəzləri arasında vahid məlumat-
landırma mexanizmlərini müəyyən etmək�

3.0.67-3. aidiyyəti qurumlardan, digər 
ölkələrin analoji qurumlarından, beynəlxalq 
təşkilatlardan, habelə fiziki və hüquqi şəxs-
lərdən baş vermiş elektron təhlükələr və 
kiberinsidentlər barədə məlumatlar əldə 
etmək, həmçinin məlumatların tamlığını 
(dəqiq, səlis, aktual və bütöv olması) və 
əlçatanlığını (müraciətin, əldə etmənin, nə-
zarətdə saxlamanın mümkün olması) təmin 
etmək üçün tədbirlər görmək�”�

1.26. 3.0.68-ci və 3.0.69-cu yarımbənd-
lər aşağıdakı redaksiyada verilsin: 

“3.0.68. aidiyyəti dövlət qurumları ilə 
birlikdə ölkənin efir məkanının informasi-
ya təhlükəsizliyinin təmin edilməsi ilə bağlı 
tədbirlər görmək�

3.0.69. “Fərdi məlumatlar haqqında” 
Azərbaycan Respublikasının Qanununa 
uyğun olaraq fərdi məlumatların informa-
siya sistemlərinin dövlət qeydiyyatını və 
dövlət reyestrini aparmaq, eləcə də dövlət 
reyestrinə daxil edilmiş informasiya sis-
temlərində fərdi məlumatların toplanması, 
işlənməsi və mühafizəsinin həmin Qanunun 
tələblərinə, habelə məlumatların və onların 
işlənmə üsullarının informasiya sisteminin 
bəyan olunmuş məqsədlərinə uyğunluğunu 

aidiyyəti dövlət qurumları ilə birlikdə yox-
lamaq�”�

1.27. 3.0.72-ci yarımbəndə “şəbəkələri-
nin” sözündən sonra “, o cümlədən həmin 
şəbəkələrin kosmik seqmentinin” sözləri 
əlavə edilsin�

1.28. 3.0.73-cü yarımbənd ləğv edilsin� 
1.29. aşağıdakı məzmunda 3.0.75-1 – 

3.0.75-8-ci yarımbəndlər əlavə edilsin:
“3.0.75-1. dövlət informasiya ehtiyatı-

nın və sisteminin formalaşdırılması, aparıl-
ması, inteqrasiyası və arxivləşdirilməsi ilə 
bağlı Azərbaycan Respublikası Prezidenti-
nin müəyyən etdiyi qaydalara uyğun olaraq 
əlaqələndirici qurum funksiyalarını həyata 
keçirmək�

3.0.75-2. dövlət–vətəndaş (G2C – 
government to citizen), dövlət-biznes           
(G2B – government to business), dövlət–
dövlət (G2G – government to government), 
biznes–dövlət (B2G – business to govern-
ment), biznes–istehlakçı (B2C – business 
to consumer) və biznes–biznes (B2B – bu-
siness to business) xidmətlərinin rəqəmsal-
laşdırılması və mümkün olduğu halda pro-
aktiv təşkili, habelə təkmilləşdirilməsi ilə 
bağlı tədbirlər görmək�

3.0.75-3. dəniz üzgüçülüyünün təhlükə-
sizliyi, dənizdə insan həyatının və sağlam-
lığının qorunması, dəniz ətraf mühitinin 
mühafizəsi ilə bağlı tabeliyindəki qurum 
vasitəsilə tədbirlər görmək�

3.0.75-�. dəmiryol nəqliyyatı ilə daşıma 
proseslərinin fasiləsizliyinin, təhlükəsizli-
yinin və keyfiyyətliliyinin təmin edilməsinə 
dair təkliflər vermək�

3.0.75-5. dalan dəmir yollarında xidmət 
qaydalarını müəyyənləşdirmək, həmin qay-
dalara və hərəkətin təhlükəsizliyi tələblərinə 
riayət edilməsinə, həmçinin dalan dəmir 
yoluna malik qurumlarda dəmiryol texniki 
istismar və texniki təhlükəsizlik qaydaları 
haqqında biliklərin yoxlanılmasına və sı-
naqdan keçirilməsinə nəzarət etmək�

3.0.75-6. lokomotivlərin, yük, sərni-
şin və baqaj vaqonlarının, motor-vaqonlu 
hərəkət vasitələrinin, habelə daşımaların 
yerinə yetirilməsini və dəmiryol nəqliyya-
tının fəaliyyətini təmin edən digər hərəkət 
tərkiblərinin və konteynerlərin istehsalına, 
istismarına və saxlanılmasına dair tələbləri 
müəyyən etmək�

3.0.75-7. dəmiryol nəqliyyatı infrast-
rukturunun ayrı-ayrı obyektlərinin, vahid 
istehsalat infrastrukturu şəbəkəsinin və 
qatarların istismarına, yanğın təhlükəsizli-
yinin və mühafizəsinin təmin edilməsinə, 
eləcə də ümumi istifadədə olan dəmir yol-
larında yük işinin, daşımaların və qatarların 
hərəkətinin təşkilinə nəzarət etmək�

3.0.75-8. dəmiryol nəqliyyatı sahəsində 
rabitə, informasiya, marketinq, servis və di-
gər xidmətlər göstərilməsi ilə bağlı tələbləri 
təsdiq etmək, həmçinin ümumi istifadədə 
olan dəmiryol infrastrukturundan istifadə 
olunmaqla sərnişin və yük daşımalarının 
həyata keçirilməsinə nəzarət etmək�”�

1.30.  3.0.78-ci yarımbənd aşağıdakı re-
daksiyada verilsin:

“3.0.78. dövlət informasiya ehtiyatla-
rının və sistemlərinin, habelə elektron xid-
mətlərin qeydiyyatının həyata keçirilməsi 
məqsədilə vahid reyestrin təşkilini və apa-
rılmasını təmin etmək�”�

1.31. 3.0.79-cu yarımbənddən “aidiy-
yəti dövlət qurumları ilə birlikdə” sözləri 
çıxarılsın� 

1.32.  3.0.87-ci yarımbənd aşağıdakı re-
daksiyada verilsin:

“3.0.87. rəqəmsal inkişafla və elektron 
hökumətlə bağlı görülən işlərə və həyata 
keçirilən tədbirlərə (o cümlədən dövlət in-
formasiya sistemlərinin və ehtiyatlarının 
formalaşdırılması və təkmilləşdirilməsi, 
eləcə də elektron xidmətlərin təşkili və tək-
milləşdirilməsi) dair ildə iki dəfə Azərbay-
can Respublikasının Prezidentinə məlumat 
vermək�”� 

1.33. 3.0.91-ci yarımbəndə “qaldırılma-
sı” sözündən sonra “və rəqəmsal inkişaf” 
sözləri əlavə edilsin�

1.3�. aşağıdakı məzmunda �.0.8-1-ci 
yarımbənd əlavə edilsin:

“�.0.8-1. dəmiryol nəqliyyatı infrast-
rukturunun, o cümlədən dəmiryol xətlərinin 
və inzibati binalarının layihələndirilməsi, 
tikintisi, yenidən qurulması, saxlanılması,    
maddi-texniki bazasının inkişaf etdirilmə-
si, yol təsərrüfatının cari saxlanılması üçün 
tədbirlər görmək�”� 

1.35.  �.0.15-ci yarımbənddən “yüksək 
texnologiyalar üzrə” sözləri çıxarılsın�

1.36. �.0.17-ci yarımbənddə “telekom-
munikasiya və yüksək texnologiya sahələ-
rində” sözləri “müvafiq sahədə” sözləri ilə 
əvəz edilsin və həmin yarımbənddən “dövri 
mətbu nəşr təsis etmək,” sözləri çıxarılsın�

1.37. �.0.17-3-cü yarımbənddə “qurum-
larında elektron xidmətlərin təşkilində isti-
fadə olunacaq” sözləri “qurumlarının” sözü 
ilə, “yaradılması” sözü “formalaşdırılması” 
sözü ilə əvəz edilsin.

2. Azərbaycan Respublikasının Nazir-
lər Kabineti bu Fərmandan irəli gələn digər 
məsələləri həll etsin.

İlKam ƏLİY(V, 
Azərbaycan Respublikasının 3rezidenti

Bakı şəhəri,  2 dekabr 2024-cü il 

MSK-nın növbəti iclası
Məzahir Pənahovun sədrliyi ilə dekabrın 2-də Mərkəzi Seçki 

Komissiyasının növbəti iclası keçirilib. 

Mərkəzi Seçki Komissiyası Katibliyi-
nin Media və kommunikasiya şöbəsindən  
bildiriblər ki, əvvəlcə komissiyanın noyab-
rın 26-da və 27-də keçirilmiş iclaslarının 
protokolları təsdiq edilib. 

Sonra 2025-ci il yanvarın 29-na təyin 
edilmiş bələdiyyə seçkilərində Vətəndaş 
Həmrəyliyi Partiyasının səlahiyyətli nü-
mayəndələrinin qeydə alınması məsələsinə 
baxılıb. Komissiya üzvlərinin müzakirə-
sindən sonra sözügedən siyasi partiya tərə-
findən təqdim olunan şəxslərin səlahiyyətli 

nümayəndələr kimi qeydə alınmasına qərar 
verilib.

İclasda daha sonra bəzi seçki dairələri 
dairə seçki komissiyalarının tərkibində də-
yişiklik edilib.

Media mənsubları tərəfindən geniş 
işıqlandırılan iclasda, həmçinin bələdiyyə 
seçkilərinə hazırlıq istiqamətində proses-
lərin gedişi barədə məlumat verilib və cari 
məsələlərə baxılıb.

XQ

Prezident İlham Əliyev Laçının 
işğaldan azad olunmasının dördüncü 
ildönümü münasibətilə paylaşım edib

Prezident İlham Əliyev Laçının Ermənistan işğalından azad edilməsinin 
dördüncü ildönümü münasibətilə paylaşım edib.

Paylaşımda qeyd olunub: “Zəfər tariximiz – Laçının Ermənistan işğalından azad edil-
məsindən dörd il ötür”.

;anımlar və cənablar! ATƏT-in 

LissabRn Sammitinin iclası yenicə 
başa çatmışdır. Azərbaycan nümayən-
də Keyəti bütün məsələlər Kaqqında 
LissabRn Sammitinin qərarlarından 
razıdır. %iz belə Kesab edirik ki, AvrR-
pada təKlükəsizlik və əməkdaşlıq işin-
də daKa bir b|yük addım atılmışdır.

Azərbaycan 3rezidenti  
+eydər Əliyevin ATƏT-in LissabRn 
Zirvə g|rüşü başa çatdıqdan dərKal 

sRnra keçirdiyi mətbuat  
kRnIransındakı bəyanatından  

� dekabr ����-cı il

(əvvəli 1-ci səhifədə)

“ATƏT-in Lissabon sammiti 1996-cı 
il dekabrın 2-�-də Portuqaliyanın paytaxtı 
Lissabon şəhərində keçirildi. Ermənistan 
– Azərbaycan, Dağlıq Qarabağ münaqişə-
sinin nizama salınmasının baza formulu 
məhz bu görüşdə müəyyən edildi.  Prezi-
dent Heydər Əliyev çevik və dəqiq dip-
lomatik gedişləri ilə Azərbaycanın dünya 
birliyi tərəfindən müdafiə olunmasına 
nail oldu. Ermənistan Respublikası  istis-
na olmaqla, ATƏT-in üzvü olan 53 Avropa 
ölkəsi Dağlıq Qarabağ probleminin həll 
edilməsində Azərbaycanın milli məna-
felərini əks etdirən prinsipləri açıq şəkildə 
dəstəklədi. Bu prinsiplər aşağıdakılardır:

1. Azərbaycan Respublikasının və Er-
mənistan Respublikasının ərazi bütövlüyü.

2. Azərbaycanın tərkibində Dağlıq 
Qarabağa yüksək muxtariyyət statusunun 
verilməsi.

3. Dağlıq Qarabağın bütün əhalisinin 
təhlükəsizliyinin təmin edilməsi.

Bununla da münaqişənin sülh yolu ilə 
həlli üçün dünya dövlətləri və beynəlxalq 
təşkilatlar tərəfindən dəstəklənən ədalətli 
hüquqi bünövrə yaradıldı və vasitəçilərin 
vəzifələri müəyyən olundu”. 

Levon Ter-Petrosyan bu reallıqları qə-
bul etdi və rəsmi Paris Fransanın İrəvanda-
kı səfirliyinin əli ilə,  Ermənistandakı Qa-
rabağ klanından alət kimi istifadə edərək 
ölkənin ilk prezidentinin qovulmasına nail 
oldu. 

Azərbaycanın �� günlük müharibə-
sindən sonra dərin peşmançılıq içərisində 
olan erməni jurnalistlər dəfələrlə Levon 
Ter-Petrosyana müraciət ediblər. Ona ve-
rilən çoxsaylı  suallar arasından biri məğ-
lub xalqın düşdüyü bataqlığın nə qədər 
dərin olduğundan xəbər verir: “Biz indi 
neyləməliyik?”

Təbii ki, bu suala indiki Ermənistanda 
heç kəs cavab verə bilməz. Çünki bu ölkə-
nin çıxış yollarının hamısını Fransa bağla-
yıb və açarı da Yelisey sarayında saxlayır. 

Yadımdadır, �� günlük müharibənin 
başa çatmasından təxminən yarım il sonra 
– 2021-ci il mayın 8-də Ermənistan tele-
viziyasına müsahibə verən Levon Ter-Pet-
rosyan demişdi ki, Lissabon Sammitindən 
sonra masada Qarabağ haqqında adi bir 
sənəd qoyulmuşdu. Yəni ATƏT Qarabağ 
münaqişəsinin tənzimlənməsi məsələsin-
də əsas rola malik idi. “Həmin bəyannamə 
müzakirə olunan zaman Vardan Voskanyan 
da orda idi, o bizi əmin etdi ki, hər şey öz 
qaydasındadır. Lissabona çatanda Voskan-

yan bizi qarşıladı, onun rəngi qaçmışdı, 
kəkələyərək bildirdi ki, cənab prezident 
ötən gün Amerika yeni qətnamə təklif edib 
və bunu bizdən başqa hamı ilə razılaşdı-
rıb. Mən veto qoydum. Həmin qətnamənin 
Klintonun masasına necə çatması haqqın-
da da məlumatlı idim. Bunu Texasın neft 
lobbisi etmişdi. Yəni, onlar bildirmişdi ki, 
Əliyev bizdən xahiş edib, belə sənəd Lissa-
bonda təsdiq edilməlidir...   Bundan sonra 
biz  danışıqlarda müəyyən razılığa gəldik-
də, Əliyev imtina edirdi ki, bu,  bizə sərf 
etmir. Artıq onlar dərk etmişdilər ki, zaman 
xeyirlərinə işləyir və haqlı da çıxdılar. Er-
mənistan isə uduzdu”.

Qeyd etdiyimiz kimi, işğalıçı ölkənin 

jurnalistləri özlərinin ilk prezidentini tez 
- tez narahat edir, Ermənistanın düşdüyü 
indiki vəziyyətin  xarakterizə olunmasına 
çalışırlar. Elə �� günlük müharibənin başa 
çatmasının, yəni kapitulyasiya aktının ikin-
ci ildönümü günü  – 2022-ci il sentyabrın 
27-də də ona “bəs biz indi neyləyəcəyik?” 
– deyə sual veriblər. Deyib ki,  bizi çətin, 
ağrılı və heç birimizin ürəyincə olmayacaq 
qərarlar gözləyir: “Azərbaycanla və Tür-
kiyə ilə müqavilələr imzalanmalıdır. Çünki 
yaranmış vəziyyətdə  başqa yol yoxdur”.

Onun cavabının ən ağrılı hissəsi isə 
dilə gətirdiyi xəbərdarlıqdır: “Əgər heç bir 
sənəd imzalanmazsa, barışığa gəlinməzsə, 
Ermənistan yenidən dövlət quruculuğuna 

başlamalı olacaq”. Vəssalam! 
İndi yenə də qayıdaq Lissabon Sammi-

tinə. Ulu öndərin yuxarıda qeyd etdiyimz 
bəyanatından sonra mətbuat konfransında 
ona çoxsaylı suallar verilmişdi. Həmin su-
allardan biri belə idi: 

– Rusiya hökuməti Dağlıq Qarabağ 
münaqişəsinin aradan qaldırılmasına ha-
zırdırmı?

– Bəli, Rusiya Federasiyası nümayən-
də heyətinin başçısı,  Rusiyanın Baş naziri 
cənab Çernomırdin bu gün sammitin son 
iclasında çıxış edərək, ATƏT-in fəaliyyət 
göstərən sədri cənab Kottinin bəyanatını 
tamamilə dəstəklədi və bildirdi ki, o, belə 
hesab edir ki, münaqişənin tezliklə aradan 
qaldırılmasına fəaliyyət göstərən sədrin 
bəyanatında göstərilmiş məhz həmin prin-
siplər əsasında nail olmaq mümkündür. 
Deməli, o bildirmişdir ki, onlar bu məsələ 
ilə gələcəkdə də məşğul olacaqlar”.

;atırladaq ki. ümummilli liderimizin 
həmin cavabdakı arqumentinin təsdiqini 
biz 2020-ci ilin payızında gördük. Rusi-
ya tərəfi keçmiş Qarabağ münaqişəsinin 
məhz Azərbaycanın haqlı mövqeyinə ca-
vab verən şəkildə həllini dəstəklədi. 

O ki qaldı, Lissabon Sammitinin əhə-
miyyətinə,  qətiyyətlə deyə bilərik ki, 
həmin Zirvə görüşündəki  diplomatik 
uğurumuz 2020-ci ilin payızındakı tarixi 
Zəfərimizə mükəmməl bir  beynəlxalq 
zəmin yaratmışdı. Ekspertlərin fikrincə, 
“bizim diplomatik uğursuzluqlarımızın 
bünövrəsi məhz Lissabon sammitində qo-
yuldu” – deyən Levon Ter-Petrosyan tama-
milə haqlıdır. 

Ancaq Ermənistanın məğlubiyyətinə 
zəmin yaradan amillər təkcə Lissabon 
sammitində  deyil, ondan sonra da çox tri-
bunalarda möhkəmləndirilmişdi. Prezident 
İlham Əliyevin həm İkinci Qarabağ mü-
haribəsindən əvvəl,  həm də müharibədən 
sonra Soçidə  (“Valday Diskussiya Klu-
bu”nda) , Münxendə, Praqada, Moskvada, 
Vaşinqtonda və ya Brüsseldə  –  hansı mə-
kanda olursa-olsun,  diplomatik masalarda 
Azərbaycanın haqlı olduğunu,  Ermənista-
nın isə məğlubiyyətdən başqa yolu qalma-
dığını hamıya sübut etmişdir. 

Ancaq bu o demək deyil ki, Ermənistan 
məğlub olub deyə onların daha heç bir yolu 
qalmayıb. Siyasətdə variantlar tükənmir. 
Onların hələ bir yolları da var: Azərbaycan 
və Türkiyə ilə münasibətləri normallaşdır-
maq. Bunun üçünsə qonşu ölkələrə ərazi 
iddiasından əl çəkməlidirlər. Yəni ayıq 
başla düşünməlidirlər ki, bir daha peşman 
olmasınlar. gzləri bilərlər. 

İttiIaq MİRZƏ%ƏYLİ

2 ± 4 dekabr 1996-cı il: Azərbaycan 
diplomatiyasının Lissabon qələbəsi 
ørəYan s৻yasəto৻lər৻ sRn � ৻ldə bX Jeroəy৻ tez�tez təNrarlayırlar 

Ermənistan, Gürcüstan, Cənubi Qafqaz və “ayı əhvalatı”
(əvvəli 1-ci səhifədə)

Bəli, hazırda erməni iqtidarında təm-
sil olunanlar, eləcə də onların tərəfdarları 
ölkələrinin Qərb maraqlarının sorğu-sual-
sız, mütiliklə yerinə yetirilməsi işində tək 
qaldığını gözəl anlayırlar. Onu da anlayır-
lar ki, təklik şəraitində 2026-cı ildə keçi-
riləcək parlament seçkiləri onlara heç bir 
müsbət perspektiv vəd etmir. Çünki erməni 
xalqı 2018-ci ildən sonra ona verilən sözlə-
rin sabun köpüyü olduğunu görüb. Belə ki, 
Ermənistanda sosial-rifah şəraiti ağırdır, 
hökumət problemlərə çevik reaksiya verə 
bilmir və s. Buna görə də baş nazir Nikol 
Paşinyan idarəçilik sistemini gücləndir-
məyə girişib. Ancaq əməli tədbirlər görmə-
yi deyil, hüquq-mühafizə orqanlarını, yəni 
zor aparatını daha da möhkəmləndirməyi  
hədəf seçib. Sanki 2026-cı il seçkilərinə 
deyil, döyüşə hazırlaşır. 

Qeyd edək ki, Ermənistan hakimiy-
yətinin 2026-cı ildə məhz döyüşə hazır-
laşdığını hazırda ölkədə Gürcüstanda baş 
verənlərlə bağlı bəzi fikirlər də təsdiqləyir. 
Söhbət erməni iqtidarının dəstəkçilərinin 
səsləndirdikləri fikirlərdən gedir. Görünür, 
Paşinyan onlara Gürcüstanda yaşananların 
hər iki aqibətinə nəzərən tapşırıqlar verib. 
Əgər müxalifət qalib ayrılsa, Ermənistanda 
bildiriləcək ki, demokratiya qələbə qazan-
dı və proses bütövlükdə Cənubi Qafqazı 
əhatə etməlidir. Mövcud xüsusda isə Azər-
baycanın, guya, antidemokratik ölkə olma-
sı ritorikası indidən qabardılır. 

Yeri gəlmişkən, bu məntiq çox tanış 
gəlir. Yada salaq ki, 2018-ci ildə hakimiy-
yətə yiyələnmiş Paşinyan 2019-cu ildə 
Azərbaycanla danışıqlar prosesini po-
zarkən, ölkəmizin demokratiyadan uzaq 
olduğunu vurğulamış və belə məntiq irəli 
sürmüşdü ki, demokratik ölkə təmsilçisi-
nin avtoritar idarəçilik nümayəndəsi ilə bir 
masa ətrafında əyləşməsi mümkünsüzdür. 
Nikol “Qarabağ Ermənistandır və nöqtə” 
bəyanatını məhz bu “mümkünsüzlüyü” 
rəhbər tutaraq səsləndirmişdi. O, özünün 
“demokratiyanın qladiatoru” obrazına gü-
vənərək elə zənn etmişdi ki, Qərb dünya-
sı Ermənistanı Qarabağ avantürasında da 
dəstəkləyəcək. Əslində, dəstək vəd edil-
mişdi də. 

***
Təsəvvür edin ki, �� günlük Vətən mü-

haribəsi başlananda və Azərbaycan təşəb-
büsü ələ alıb hücuma keçəndə Qərb medi-
ası haqq davamızı işğalçılıq kimi təqdim 
etmişdi. Bir anlıq onu da təsəvvürə gətirək 
ki, üstünlüyə yiyələnən tərəf Azərbaycan 
deyil, Ermənistandır. Belə bir durum ya-

ransaydı və erməni ordusu əlavə ərazilər 
işğal etməyi bacarsaydı, şübhəsiz, həmin 
Qərb mediası beynəlxalq hüququ bir kəna-
ra atıb hadisələri demokratiyanın genişlən-
məsi, Cənubi Qafqazın demokratikləşməsi 
kimi göstərəcəkdi. 

Azərbaycan ələ keçiriləcək və belə-
liklə, Qərbin illərdən bəri xalqın dəstək 
verdiyi qanuni iqtidarı devirmək planı 
gerçəkləşəcəkdi. Müvafiq olaraq, 199�-
cü ildən qurulmuş düzən pozulacaqdı. O 
düzən ki, “Əsrin müqaviləsi”nin imzalan-
ması ilə ərsəyə gəlmiş və rəsmi Bakının 
siyasəti sayəsində Qərblə Rusiya arasında 
balans xəttinə əsaslanmışdı. Axı Qərb heç 
bir balans istəmir, Moskvanı regiondan ta-
mamilə uzaqlaşdırmağı hədəf seçir. 

Bəli, Gürcüstanda Qərbyönümlü 
müxalifət qələbə qazansa, erməni iqtida-
rının əlinin güclənməsi şəraitində yenidən 
sözügedən ritorika gündəmə gələcək. Nə-
ticə etibarilə, İrəvanın Bakı ilə sülh danı-
şıqlarından hazırkı yayınma tendensiyası 
güclənəcək. Müvafiq olaraq, Qərbin Ermə-
nistana dəstəyi daha da artacaq. Bu isə er-
məni avantürizminin tamamilə yeni məc-
raya qədəm qoyması reallığını doğuracaq. 
Ancaq hələlik, sözügedən plan işləmir. 
Ona görə də rəsmi İrəvan siyasi sərmayəsi-
ni həm də Gürcüstanda proseslərin Qərbin 
xeyrinə nəticələnməməsi perspektivinə ya-
tırmaqdadır. Necə? Bunu da izah edək. 

***
Məsələ ondadır ki, hazırda Ermənistan 

iqtidarı və ona yaxın dairələr yenə ölkələ-
rinin Qafqazda demokratiya adası olması 
məntiqi üzərində dayanırlar. Onlar Qərbin 
İrəvana dəstəyini genişləndirməsinin zə-
ruriliyini əsaslandırmaq yönümlü fikirlər 
yürüdürlər. Əlbəttə, mövcud istiqamətdə 
konkret addımlar da atılmaqdadır. Diqqət 
yetirək, Gürcüstan hakimiyyəti ölkənin 
Avropa İttifaqına üzvlük məsələsi ətra-
fındakı müzakirələri pesrpektivə daşımaq 
xüsusunda fikirlər səsləndirdiyi halda, baş 
nazir Nikol Paşinyan Aİ-yə qoşulmaq üçün 
referendum məsələsini gündəmə gətirmək-
dədir. Halbuki, Ermənistan Aİ istiqamətin-
də Gürcüstanın indiyədək qət etdiyi yolun 
yarısının yarısını belə getməyib. Digər 
tərəfdən, sadə məntiqlə yanaşsaq, sıravi 
gürcü istər şüurən, istərsə də davranış tərzi 
baxımından daha çox avropalıdır, nəinki 
sıravi erməni. Amma sıravi gürcü həm də 
tipik qafqazlıdır və özünə Avropa dəyərləri 
adı ilə sırınan əxlaqsızlığı və pozğunluğu 
yaraşdırmır. Ona görə də ənənəvi dəyər-
ləri rəhbər tutan iqtidarı dəstəkləyir. Yəni, 
Gürcüstandakı durumun məhz bu sayaq 
özəlliyi var. 

Ermənistan isə arxı hoppanmamış, 
“hop” demək istəyir. Əslində, Paşinyanın 

ölkə parlamentinə daşıdığı “Euro Vote” 
təşəbbüsü də məhz bu niyyətdən qaynaq-
lanır. Nikol özünü 2026-cı il üçün sığorta-
layır. Hesab edir ki, Gürcüstandakı siyasi 
təbəddülatlar fonunda Qərbə mütləq sa-
diqlik ruhunun nümayişi iqtidarını qoru-
maq naminə ən yaxşı vasitədir. Təxminən 
belə: baxın, gürcülərdən fərqli olaraq, biz 
ermənilər sizə daha sadiqik. Şübhəsiz, bu 
sadiqlik Qərbin öz maraq və mənafeləri 
baxımından bütün dəyərləri heçə saymaq 
təbiətinin mövcudluğu üzərinə oynanılan 
oyundur və həmin oyunun dərin qatları var. 

Nikol Qərbə sadiqlik ritorikasını ge-
nişləndirməklə, eyni zamanda, ölkəsinin 
Cənubi Qafqazda anti-Rusiya cəbhəsi-
nin açılması üçün tam hazırlığını bəyan 
etmiş olur. Nəzərə alaq ki, bu məntiqdə 
anti-Azərbaycan fəaliyyət də başlıca yer 
tutur. Baxın, Paşinyanın tərəfdarları son 
günlər Azərbaycan-Rusiya tandemi xüsu-
sunda fikirləri daha əzmlı tirajlamaqdadır-
lar. hstəlik, onlar uca səslə bəyan edirlər 
ki, Cənubi Qafqazın gələcəyi avropalaşma 
və Avropa Birliyinə inteqrasiyadadır. Böl-
gə əsrlər boyu Rusiyanın, Türkiyənin və 
İranın siyasi təsiri altında qalıb, mühari-
bələr və münaqişələr zonasıdır, qlobal ten-
densiyalar avtoritarizmin yayılmasını və 
genişlənməsini reallığa çevirir, bu isə azad 
dünya ölkələrini demokratik dövlətlərin 
coğrafiyasını genişləndirməyə və diktarura 
rejimləri tərəfindən yeni ölkələrin ilhaqı-
nın qarşısını almağa sövq etməlidir. 

Bütün bunların isə bir adı var: yalvar-
maq. Bəli, Gürcüstan hadisələri fonunda 
erməni iqtidarı indidən Qərbə yalvarma-
ğa başlayıb. Paşinyanın rəhbərlik etdiyi 
“Vətəndaş sazişi” partiyasının “Euro Vote” 
təşəbbüsü yalvarış ritorikasına imic qazan-
dırmaq cəhdindən başqa bir şey deyil. La-

kin Nikolun tərəfdarları bu fikirdədirlər ki, 
Donald Trampın ABŞ Prezidenti seçilməsi 
və ya Gürcüstanın hakim partiyasının Aİ-
yə inteqrasiya prosesini dayandırmaq qəra-
rı Ermənistanın Avropa istəkləri üçün ke-
çilməz maneələr yarada bilər. Onlar hətta 
nağıl da danışırlar. 2030-cu ildə Gürcüstan-
da fərqli hökumətin formalaşması ehtima-
lından, habelə 2028-ci ildə Birləşmiş Ştat-
larda demokratların yenidən hakimiyyətə 
yiyələnmələrindən söz açıb sərsəmləyirlər. 
Bir sözlə, rəsmi İrəvan və dəstəkçiləri hər 
şeydən danışırlar, regionda normal müna-
sibətlərin qurulması perspektivinə heç cür 
köklənmək istəmirlər. Məqsədləri yalnız 
və yalnız qlobal konfrantasiyalarda alətə 
çevrilməkdir. 

Nəhayət, Ermənistanda Gürcüstandakı 
proseslər fonunda yaranmış isterik duru-
mun bilavasitə Azərbaycan seqmenti üzə-
rində dayanaq. Erməni başbilənlər şivən 
qaldırırlar ki, əgər Gürcüstanda hazırkı 
iqtidar qələbə qazansa, bu, Bakıya İrəvana 
qarşı təcavüzkar planlar gerçəkləşdirmək 
üçün imkan yaradacaq. Beləliklə, ermə-
ni demokratiyası avtoritarizmin sərt sifəti 
ilə üzləşəcək, nəticədə Avropanın istəkləri 
yerinə yetirilməmiş qalacaq. Göründüyü 
kimi, deyim Ermənistanı Qərb üçün vacib 
halqa kimi göstərmək cəhdidir. Əlbəttə, 
çox primitiv yanaşmadır. Çünki erməni 
iqtidarı bir qədər ayıq olsa, birincisi, Uk-
raynada yaşananlara diqqət yetirər və an-
layar ki, Qərbin ipi ilə quyuya enmək çox 
təhlükəlidir. Axı Ukrayna taleyin ümidinə 
buraxılmış durumdadır. İkincisi, ən əsası 
isə rəsmi İrəvanın və tərəfdarlarının bir 
mütləq həqiqəti anlamaları vacibdir. Nədir 
bu həqiqət?

Reallıq budur ki, Ermənistan Qərb 
üçün nə qədər önəm daşısa da, ölkə alət, 

forpost statusundan o tərəfə keçmir. Çünki 
birincinin ikinci üçün real iş müstəvisin-
də verəcəyi başqa heç nə yoxdur. Azər-
baycanda isə 199�-cü ildən Qərb kapitalı 
təmsil olunur və tarixin heç bir dövründə 
bu təmsilçilik indiki qədər olmayıb. Yəni 
Qərb yekun nəticədə durumu riskə atmaq 
istəməyəcək, məcbur qalıb əldə etdikləri 
ilə kifayətlənəcək. Həm də ona görə ki, 
Azərbaycan tutduğu balanslı siyasət kur-
sundan, bu kursun real müstəqillik trayek-
toriyasından uzaqlaşmayacaq. 

Azərbaycanın irəli sürdüyü tezis on-
dan ibarətdir ki, Cənubi Qafqaz sülhə və 
sabitliyə söykənmiş əməkdaşlıq platfor-
masına çevrilsin. Mövcud müstəvidə re-
gion ölkələrinin və regiona tarixən bağlı 
tərəflərin mənafeləri paritet şəkildə nəzərə 
alınsın. Əlbəttə, Qərbin də bu platformada-
kı dividendləri inkaredilməzdir. Ancaq di-
videndlər bərabərhüquqlu və bərabərtərəfli 
münasibətlərin nəticəsi kimi meydana 
çıxmalıdır, hansısa diktənin məhsulu təsi-
ri bağışlamamalı, hərbə-zorbaya əsaslan-
mamalıdır. �� günlük müharibədən sonra 
Bakının İrəvana uzatdığı barış əlinin mən-
tiqində də bu amil dayanır. Amma İrəvan 
artıq dörd ildən çoxdur ki, əlimizi sıxmaq 
istəmir, silahlanmağa, təxribatlara üstün-
lük verir. Belə yanaşmanın hansı nəticələr 
doğuracağını isə bir lətifə ilə əsaslandırıb 
yazımızı tamamlayaq.

Deməli, dağ kəndinə meşədəki ayının 
sakinləri yediyinə dair səs-küy yayılır. 
Kənd sakinlərindən biri ürəklənir və ayını 
öldürəcəyini deyib meşəyə doğru yolla-
nır. Ayını görür və tam atəş açmaq zama-
nı gələndə tüfəng açılmır. Ayı sakini tutub 
tüfəngini əlindən alır, özünü isə belinə atıb 
mağarasına gətirir. Əvvəlcə onu yedizdirir. 
Həmin şəxs düşünür ki, ayı onu yedizdi-
rib sonra həzm-rabeədən keçiərəcək. Bir 
azdan ayı kənd sakini üçün hamam hazır-
layır ki, çimib təmizlənsin. Sakin düşünür 
ki, yəqin ayı onu pak etdikdən sonra yeyə-
cək. Sonra ayı həmin şəxsə yatmaq üçün 
isti yorğan-döşək düzəldir ki, yatıb dinci-
ni alsın. Kənd sakini bu dəfə də elə hesab 
edir ki, ayı onu yuxuya verib öldürəcək. 
Əlqərəz, ayı yuxulayan kimi kənd saki-
bi baltanı götürüb onu vurmaq istəyir. Bu 
dəfə ayı baltanı tutur və şəxsdən bu qədər 
yaxşı davranışının müqabilində nə üçün 
belə etdiyini soruşur. Sakin ayıya onun 
yerlilərini yediyini xatırladır. Ayının cava-
bı: onlar da sənin kimi davrandıqları üçün 
yeyildilər. Ermənistanın hazırkı durumu 
ayını öldürmək istəyən kənd sakininin və-
ziyyətini xatırladır.

“Peşka” Ermənistan və KTMT
(əvvəli 1-ci səhifədə)

2020-ci ildən sonra da Ermənistan 
Azərbaycanla şərti sərhəddə təxribatlar 
törətməyə başladı. Bu təxribatlardan ən az-
ğını 2022-ci ilin sentyabrında reallaşdı ki, 
ordumuzun əks həmləsi nəticəsində erməni 
silahlı birləşmələrinin təhlükə nöqtələri nə-
zarət altına alındı. Rəsmi İrəvan məhz bunu 
işğal kimi dəyərləndirib Azərbaycanı təca-
vüzkar qismində qiymətləndirdi. Məsələ 
KTMT-nin həmin ilin noyabrında İrəvanda 
keçirilmiş sammitində də qaldırıldı. Lakin 
KTMT üzvləri duruma İrəvanın istədiyi 
formada qiymət vermədilər. Məsələn, Qa-
zaxıstan Prezidenti Kasım-Jomard Tokayev 
bildirdi ki, Azərbaycanla Ermənistan ara-
sında sərhədlər dəqiqləşmədiyindən, quru-
mun səlahiyyət dairəsini müəyyənləşdir-
mək qeyri-mümkündür. Belarus Prezidenti 
Aleksandr Lukaşenko isə həmin sammitdə 
baş nazir Nikol Paşinyanı, az qala, uşaq 
kimi danladı və ondan KTMT-nin üzvləri-
ni ciddi saymasını tələb etdi. A.Lukaşenko, 
eyni zamanda, erməni baş nazirə Azərbay-
canla səmimi danışıq aparıb yaranmış prob-
lemi aradan qaldırmağı məsləhət gördü. 

Lakin Ermənistan heç bir nəticə çıxar-
madı və həmin vaxtdan ölkənin üzvü oldu-
ğu təşkilatla problemləri dərinləşdirdi. Bu 
problemlər zaman keçdikcə daha kəskin 
xarakter aldı və Paşinyan 202�-cü ilin əv-
vəlində ölkəsinin KTMT-dəki fəaliyyətini 
dondurduğunu açıqladı, habelə qurumdan 
tamamilə uzaqlaşmaq imkanlarından söz 
açdı. Təxminən belə: KTMT bizdən üz dön-
dərirsə, biz niyə onunla qalaq?

Əlbəttə, KTMT-nin Ermənistandan üz 
döndərməsi kimi durum olmayıb, indinin 
özündə də yoxdur. Hərçənd, onu da yax-
şı görmək mümkündür ki, rəsmi İrəvanın 
tutduğu mövqe təşkilatdakıların əsəbləri-
ni tarıma çəkib. Məsələn, Belarus lideri 
A.Lukaşenko ötən həftə keçirilmiş Asta-
na Sammitində çıxış edərkən, Ermənistan 
üzərinə fokuslanaraq vurğuladı ki, ölkənin 
KTMT-nin toplantılarına qatılmaması dün-
yadakı geosiyasi dəyişikliklərin nəticəsidir. 
Təbii ki, cənab Lukaşenko İrəvanın Qərbə 
arxalanaraq, pozuculuq fəaliyyəti gerçək-
ləşdirdiyini nəzərdə tuturdu. 

Astanadakı çıxışına nəzərən ilk baxış-
dan belə düşünmək olardı ki, Rusiya Prezi-
denti Vladimir Putin Ermənistanın anti-Ru-
siya xəttinin gerçək mahiyyətini diqqətə 
çatdırmaqdan uzaqdır. O bildirdi ki, İrəvanı 

KTMT-dən ayrı salan məqam Qarabağdır. 
Putinin yenidən bölgənin Azərbaycan ərazi-
si olduğunu dilə gətirməsi heç də o demək 
deyildi ki, Rusiya lideri Ermənistanın an-
ti-KTMT xəttinin konkret səbəbini heçə sa-
yır. Heçə saymır, sadəcə olaraq, daha böyük 
mətləbə diqqət yetirir. Kreml rəhbəri, necə 
deyərlər, ayının min oyununun bir armudun 
başında olduğunu gözəl dərk edir və Bakı 
ilə İrəvan arasındakı ziddiyyətlərin əsas 
motivinə köklənir. Görünür, elə buna görə 
də erməni iqtidarından kimsə ona cavab 
vermədi. Yəni, Nikolun komandasından heç 
kəs bildirmədi ki, “Azərbaycan Ermənistan 
ərazisini işğal etdiyindən” və KTMT “işğa-
lı” durdurmadığından və ya ona son qoy-
madığından, Ermənistan qurumla əlaqəsini 
kəsib. Halbuki, başqa vaxtlar bu məntiq lap 
tez-tez gündəmə gəlirdi. 

Hər bir halda V.Putin, əvvəldə də bil-
dirdiyimiz kimi, yolunu azmış uşağın geri 
dönəcəyi məntiqindən çıxış edir. O, qu-
rumda təmsil olunmamasına rəğmən, Er-
mənistanın KTMT müstəvisində çıxarılan 
qərarları dəstəklədiyini dilə gətirir və bunu 
da iştirakçılıq qismində dəyərləndirməklə 
növbəti dəfə şans yaradır. Əlbəttə, mövcud 
anlamda Lukaşenkonun az əvvəl haqqında 
söz açdığımız fikirləri daha əhatəlidir. O, 
geosiyasi reallıqlara diqqət yönəltməklə, 
əslində, İrəvanın Qərbə güvənib KTMT-yə 
arxa çevirdiyi məntiqi üzərində dayanır və 
dolayısı ilə həm də Paşinyan iqtidarının tut-
duğu mövqenin dözülməzliyindən söz açır. 
Deməli, Belarus lideri Nikola uşaq kimi 
yanaşmaq istəmir. Həm də o səbəbdən ki, 
dünyanın hansı səmtə doğru getdiyini gö-
rür. Elə Ermənistanın da. 

Buna görə də sonda bir daha Belarus 
Təhlükəsizlik Şurasının katibi Aleksandr 
Volfoviçin səsləndirdiyi fikirlərə qayı-
daq. Hesab edirik ki, cənab Volfoviç imic 
məsələsini elə-belədən qabartmır. O, demək 
istəyir ki, anti-KTMT xətti Ermənistana 
beynəlxalq miqyasda hansısa dividend qa-
zandırmır. Başqa sözlə desək, İrəvan Qər-
bin anti-Rusiya cəbhəsində yalnız peşkadır. 
Peşkanı isə hər gedişdə qurban vermək 
mümkündür. Həqiqətən, Paşinyan iqtidarı-
nın 2020-ci ildən bu yana tutduğu yol ölkə-
ni qurban vermək üçün hazırlıq aparmaq-
dan başqa bir şey deyil.

Xarici İşlər 
Nazirliyində

Dekabrın 2-də xarici işlər naziri Cey-
hun Bayramov ölkəmizə səfəri çərçivəsin-
də Qvineya-Bisau Respublikasının xarici 
işlər, beynəlxalq əməkdaşlıq və icmalar 
naziri Karlos Pinto Pereiranın rəhbərlik 
etdiyi nümayəndə heyəti ilə görüşüb. 

Ceyhun Bayramov ölkələrimiz arasında 
qarşılıqlı təmasların, o cümlədən ali və yük-
sək səviyyəli səfərlərin əməkdaşlığımızın in-
kişafında vacib rolundan bəhs edib. 

glkələrimiz arasında münasibətlərin inki-
şaf perspektivlərinin müzakirəsi baxımından 
siyasi məsləhətləşmələr mexanizminin işlək 
vəziyyətə gətirilməsinin vacibliyi diqqətə 
çatdırılıb. İqtisadi-ticarət əlaqələrinin ge-
nişləndirilməsi, təbii ehtiyatların işlənməsi 
və dövlət xidmətlərinin təmini üzrə təcrübə 
mübadiləsi, habelə təhsil və təlimlərin təşkili 
sahələrində əməkdaşlıqda təqaüd proqramları 
və imkanlarından istifadənin zəruri olduğu 
vurğulanıb. ;üsusilə, vətəndaşlara göstərilən 
dövlət xidmətləri sahəsində “ASAN xidmət” 
modelinin tətbiqi üzrə əməkdaşlığa hazır ol-
duğumuz diqqətə çatdırılıb.

Azərbaycanın Afrika qitəsi ölkələri, o 
cümlədən Qvineya-Bisau ilə əlaqələrin daha 
da inkişaf etdirilməsinə xüsusi əhəmiyyət 
verdiyi qeyd olunub. Bu istiqamətdə, xüsusilə 
ölkəmizin Qoşulmama Hərəkatına sədrliyi 
dövründə Azərbaycanın təşəbbüsü ilə qəbul 
olunan “COVID-19 əleyhinə peyvəndlərə bə-
rabər, məqbul qiymətə, vaxtında və universal 
əlçatanlığın təmin edilməsi” adlı qətnamənin, 
habelə Afrika və inkişaf etməkdə olan kiçik 
ada dövlətlərini pandemiyadan sonrakı dövr-
də dəstəkləmək istiqamətində elan olunan iki 
çağırışın əhəmiyyəti diqqətə çatdırılıb.  

Çoxtərəfli platformalar, xüsusilə BMT, 
İslam Əməkdaşlıq Təşkilatı və Qoşulmama 
Hərəkatı çərçivəsində ümumi maraqlarımızın 
irəlilədilməsi istiqamətində birgə fəaliyyətin 
bundan sonra da davam etdirilməsinin əhə-
miyyəti qeyd olunub.

C.Bayramov, həmçinin postmünaqişə 
dövründə bölgədə mövcud vəziyyət və re-
allıqlar, işğaldan azad olunmuş ərazilərdə 
aparılan genişmiqyaslı bərpa-quruculuq işlə-
ri, mina təhdidi ilə mübarizə səyləri, habelə 
Azərbaycan-Ermənistan normallaşma və sülh 
gündəliyi barədə məlumat verib.

Daha sonra nazirlər Azərbaycan ilə Qvi-
neya-Bisau arasında siyasi məsləhətləşmələrə 
dair Anlaşma Memorandumunu imzalayıblar.  
Yekunda mətbuat konfransı keçirilib. 

***
Həmin gün xarici işlər naziri Ceyhun 

Bayramov Venesuelanın xarici işlər üzrə 
xalq hakimiyyəti nazirinin müavini Tatia-
na Puq Moreno ilə görüşüb.

Görüşdə Azərbaycan ilə Venesuela ara-
sında mövcud ikitərəfli və çoxtərəfli əmək-
daşlıq gündəliyində duran məsələlər, iqtisa-
di-ticarət, energetika, turizm, kənd təsərrüfatı, 
mədəniyyət və təhsil sahələri üzrə əməkdaşlıq 
perspektivləri müzakirə olunub.

İki ölkə arasında intensiv siyasi dialoqun 
mövcudluğunun, habelə müxtəlif səfərlər və 
beynəlxalq tədbirlər çərçivəsində aparılan 
təmasların məmnunluq doğurduğunu qeyd 
edən nazir Ceyhun Bayramov belə müza-
kirələrin müxtəlif sahələr üzrə konkret plan-
ların müəyyənləşdirilməsi baxımından əhə-
miyyətini vurğulayıb. 

Beynəlxalq təşkilatlar, xüsusilə BMT və 
Qoşulmama Hərəkatı çərçivəsində qarşılıqlı 
dəstəyə və həmrəyliyə əsaslanan əməkdaş-
lığımızın məmnunluq doğurduğu, çoxtərəfli 
platformalar çərçivəsində əlaqələrin daha da 
gücləndirilməsinin vacibliyi diqqətə çatdırılıb.

Tatiana Puq Moreno Azərbaycanı ötən 
ay COP29-a uğurlu ev sahibliyi, sözügedən 
tədbirin yüksək səviyyədə təşkili münasibə-
tilə təbrik edib, konfransın yekunlarının iqlim 
dəyişikliyi ilə mübarizə səylərinə mühüm 
töhfələrdən biri olduğunu deyib.

Görüş zamanı, həmçinin qarşılıqlı maraq 
kəsb edən digər məsələlər ətrafında fikir mü-
badiləsi aparılıb.

***
Xarici işlər naziri Ceyhun Bayramo-

vun Gürcüstanın yeni təyin edilmiş xarici 
işlər naziri Maka Botçorişvili ilə telefon 
danışığı olub.

Ceyhun Bayramov Gürcüstanın yeni qu-
rulmuş hökumətində xarici işlər naziri təyin 
edilməsi münasibətilə həmkarını təbrik edib 
və ona bu şərəfli vəzifəsində uğurlar arzula-
yıb.

Tərəflər iki ölkə arasında dostluq və 
strateji tərəfdaşlıq münasibətlərinin cari və-
ziyyətini və gələcəkdə bu əlaqələrin daha 
da inkişafı istiqamətində mövcud planlar və 
perspektivləri müzakirə ediblər. glkələrimiz 
arasında ali və yüksək səviyyədə mövcud si-
yasi dialoqun, baş tutan intensiv səfərlərin, si-
yasi məsləhətləşmələr mexanizminin, strateji 
tərəfdaşlıq münasibətlərinin daha da güclən-
dirilməsinə töhfə verdiyi vurğulanıb.

Nazirlər, həmçinin regional məsələləri 
və beynəlxalq təşkilatlar çərçivəsində əmək-
daşlıq istiqamətləri ətrafında fikir mübadiləsi 
aparıblar.

***
Dünən Azərbaycan Respublikası ilə 

Venesuela Bolivar Respublikasının Xarici 
İşlər nazirlikləri arasında siyasi məsləhət-
ləşmələrin növbəti - 2-ci raundu keçirilib.

Məsləhətləşmələr zamanı Azərbaycan 
nümayəndə heyətinə xarici işlər nazirinin 
müavini Elnur Məmmədov, qarşı tərəfin nü-
mayəndə heyətinə isə Venesuelanın xarici 
işlər üzrə xalq hakimiyyəti nazirinin müavini 
Tatiana Puq Moreno rəhbərlik ediblər.

Siyasi məsləhətləşmələr çərçivəsində 
Azərbaycan ilə Venesuela arasında ikitərəf-
li və çoxtərəfli münasibətlərin perspektiv-
ləri, əlaqələrin daha da inkişaf etdirilməsi 
istiqamətində gələcək planlar, birgə təşəb-
büslər, habelə qarşılıqlı maraq doğuran di-
gər ikitərəfli və regional məsələlər müzakirə 
olunub.

***
Dünən Tbilisi şəhərində Azərbaycanın 

və Gürcüstanın Xarici İşlər nazirlikləri 
arasında növbəti konsulluq məsləhətləş-
mələri keçirilib. 

Məsləhətləşmələrdə Azərbaycan nü-
mayəndə heyətinə ;arici İşlər Nazirliyinin 
Konsulluq idarəsinin rəisi Emil Səfərov, Gür-
cüstan nümayəndə heyətinə isə Gürcüstan 
;arici İşlər Nazirliyinin Konsulluq idarəsinin 
rəisi Qiorqi Tabatadze rəhbərlik edib. 

Konsulluq məsləhətləşmələri zamanı iki 
ölkə arasında konsulluq sahəsində əməkdaşlı-
ğın cari vəziyyəti və inkişaf perspektivləri, o 
cümlədən sahə üzrə ikitərəfli sənədlərin imza-
lanması barədə fikir mübadiləsi aparılıb.

Azərbaycanla Gürcüstan arasında ədliy-
yə, miqrasiya, təhsil, humanitar, sosial mü-
dafiə və digər vacib sahələr üzrə əməkdaşlığa 
dair fikir mübadiləsi aparılıb, müvafiq sahələr 
üzrə əlaqələrin gücləndirilməsi istiqamətində 
birgə tədbirlərin vacibliyi vurğulanıb.

X Q

Hərbi Prokurorluğun DİN-in  
Daxili Qoşunlarında görüşü

Ümummilli lider Heydər 
Əliyevin ilk dəfə haki-
miyyətə gəlməsinin 55-ci 
ildönümü, ölkəmizdə 
2024-cü ilin “Yaşıl dün-
ya naminə həmrəylik ili” 
elan edilməsi, COP29, 
eləcə də hüquqi biliklər-
lə bağlı maariÀəndirmə 
ilə əlaqədar Hərbi Pro-
kurorluq Daxili İşlər Na-
zirliyinin Daxili Qoşunla-
rı ilə birgə N saylı hərbi 
hissədə tədbir keçirib.

Hərbi prokurorun böyük 
köməkçisi, qurumun mətbuat 
xidmətinin rəhbəri Firad Əli-
yev, Zaqatala hərbi prokuroru 

Emin Quliyev, polkovniklər 
Zamin Rəsulov, Rüstəm Dəmi-
rov və Qəbələ Rayon İcra Haki-
miyyəti başçısının müavini Arif 

Allahverdiyev çıxışlarında Ulu 
öndərin mükəmməl siyasətini 
yeni müstəvidə uğurla davam 
etdirən Prezident İlham Əli-
yevin rəhbərliyi ilə ölkəmizdə 
görülmüş müstəsna işlərdən, 
uğurların qazanılmasında Bi-
rinci vitse-prezident Mehriban 
xanım Əliyevanın çoxşaxə-
li fəaliyyətindən söz açıblar. 
Habelə, ölkəmizdə keçirilən 
COP29-un mahiyyətindən və 
əhəmiyyətindən, eyni zaman-
da, ətraf mühitin mühafizə-
si haqqında qanunvericiliyin 
tələblərindən danışılıb. 

Daha sonra hüquqi maa-
rifləndirici məzmunlu çıxışlar 
olub. Sonda ağaclar əkilib.

X Q

YAP bələdiyyə seçkiləri kampaniyasına start verdi

Dekabrın 2-də Yeni Azərbaycan Partiyasının İdarə Heyətinin növbəti 
iclası keçirilib.

YAP Sədrinin müavini – Mərkəzi Apa-
ratın rəhbəri Tahir Budaqov demokratik 
inkişaf yolunda əmin addımlarla irəliləyən 
Azərbaycanın daha bir mühüm ictimai-si-
yasi proses ərəfəsində olduğunu qeyd 

edib. “;alqın etimadını layiqincə doğrul-
dan YAP növbəti bələdiyyə seçkilərinə də 
yeni reallıqlar və çağırışlar fonunda böyük 
qələbə əzmi ilə qatılır”, - deyən Tahir Bu-
daqov bələdiyyə seçkilərinin keçiriləcəyi 

118 seçki dairəsinin hər biri üzrə YAP-ın 
öz namizədlərini irəli sürəcəyini diqqətə 
çatdırıb.

İclasda ilk olaraq bələdiyyə seçkiləri 
ilə əlaqədar Yeni Azərbaycan Partiyasının 
Tədbirlər Planı müzakirə edilərək təsdiq 
olunub. Sonra Yeni Azərbaycan Partiya-
sının 19 nəfərdən ibarət Mərkəzi Seçki 
Qərargahının yaradılması haqqında qərar 
qəbul olunub. İdarə Heyətinin qərarı ilə  
partiyanın səlahiyyətli nümayəndələri və 
maliyyə məsələləri üzrə səlahiyyətli nü-
mayəndəsi, həmçinin səsvermə gününədək 
seçki komissiyalarının iclaslarını müşahidə 
edəcək şəxslər təyin edilib.

İclasda çıxış edən YAP Sədrinin müavi-
ni Əli Əhmədov, partiyanın İdarə Heyətinin 
üzvləri – Arif Rəhimzadə, Hikmət Məm-
mədov, Mübariz Qurbanlı və Aynur Sofiye-
va seçki kampaniyasının uğurla həyata ke-
çirilməsi üçün qarşıda duran vəzifələrdən 
danışıblar.

X Q

Bakıda BƏƏ-nin milli bayramı

Dekabrın 2-də Birləşmiş Ərəb Əmirliklərinin milli bayramı - 
müstəqilliyin 53-cü ildönümü münasibətilə rəsmi qəbul təşkil edilib.

glkəsinin yaranmasının tarixi əhəmiy-
yətindən danışan BƏƏ-nin Azərbaycanda-
kı səfiri Məhəmməd Əl Bluşi deyib: "Bu 
gün biz qardaş və dost ölkələrlə ikitərəfli 
münasibətləri gücləndirmək, sülh, sabitlik 
və davamlı inkişafa nail olmaq üçün bey-
nəlxalq səyləri dəstəkləmək öhdəliyimizi 
təzələyirik. Birgəyaşayış BƏƏ cəmiyyəti-
nin təməl sütunudur. glkə 200-dən çox mil-
ləti harmoniya içində əhatə edib. Müxtəlif 
mədəniyyətlər təhlükəsiz və firavan bir 
mühitdə birlikdə yaşayırlar".

Səfir, həmçinin Azərbaycan hökumə-
tinə COP29 tədbirinə uğurla ev sahibliyi et-
məsi münasibətilə səmimi təbriklərini çat-
dırıb. Vurğulayıb ki, bu tədbirdə Birləşmiş 
Ərəb Əmirliklərinin Prezidenti Əlahəzrət 

Şeyx Məhəmməd bin Zayed Al Nəhyan, 
eləcə də BƏƏ-dən 22 nümayəndə heyəti 
iştirak edib.

O, bu tarixi gündə BƏƏ ilə Azərbay-
can arasında əməkdaşlıq və qarşılıqlı hör-
mət əsasında qurulmuş yüksəksəviyyəli 
ikitərəfli münasibətləri təqdir edib.

Daha sonra çıxış edən iqtisadiyyat 
naziri Mikayıl Cabbarov bildirib ki, dini 
və mədəni köklərlə bir-birinə bağlı olan 
ölkələrimiz arasında münasibətlər dövlət 
başçılarımızın siyasi iradəsi və səmimi 
dostluğu sayəsində yüksələn xətt üzrə in-
kişaf edir, tərəfdaşlığımızın əhatə dairəsi 
genişlənir. 

Tədbir ziyafətlə davam edib.
X Q

Milli Məclisdə 
Qərbi Azərbaycana 
qayıdış dinləməsi

Dünən Milli Məclisdə  “Qərbi Azər-
baycana təhlükəsiz və ləyaqətli qayıdış” 
mövzusunda ictimai dinləmə keçirilib. 

Milli Məclisin deputatı, Qərbi Azərbay-
can İcması İdarə Heyətinin sədri, Qərbi Azər-
baycana Qayıdış üzrə Təşəbbüs Qrupunun 
rəhbəri Əziz Ələkbərov bildirib ki, ötən döv-
rdə parlamentdə Qərbi Azərbaycana qayı-
dışla bağlı müxtəlif komitələr tərəfindən beş 
dəfə ictimai dinləmə keçirilib. O qeyd edib 
ki, 1989-cu ildə yaradılan və Qərbi Azərbay-
candan olan qaçqın soydaşlarımızın sosial və 
məskunlaşma problemləri ilə məşğul olan 
Azərbaycan Qaçqınlar Cəmiyyəti, Prezident 
İlham Əliyevin tövsiyəsi ilə 2022-ci ildə Qər-
bi Azərbaycan İcması adı ilə yenidən təşkil 
edilib. Bu addım  tarixi torpaqlarımız uğrun-
da mübarizəyə yeni təkan verərək, soydaşla-
rımızın dinc və təhlükəsiz qayıdışı üçün siya-
si əsaslar yaradan "Qayıdış Konsepsiyası"nın 
hazırlanmasına zəmin yaradıb. Bütün bunlar 
doğma torpaqlarına qayıdışa sarsılmaz inam 
yaradaraq, Qərbi Azərbaycana Qayıdış ide-
yasını ümummilli hədəfə çevirib və onu bey-
nəlxalq müstəviyə çıxarmağa nail olub. 

Müzakirədə Milli Məclisin Səhiyyə ko-
mitəsinin sədri Əhliman Əmiraslanov, Hüquq 
siyasəti və dövlət quruculuğu komitəsinin 
sədri Əli Hüseynli, Əmək və sosial siyasət 
komitəsinin sədri Musa Quliyev, İctimai 
birliklər və dini qurumlar komitəsinin sədri 
Fazil Mustafa, Gənclər və idman komitəsinin 
sədri Şahin İsmayılov, ;arici müdaxilələrə və 
hibrid təhdidlərə qarşı müvəqqəti komissiya-
nın sədri Ramid Namazov, Müdafiə, təhlükə-
sizlik və korrupsiya ilə mübarizə komitəsinin 
sədr müavini Qüdrət Həsənquliyev, İctimai 
birliklər və dini qurumlar komitəsinin sədr 
müavini Sahib Alıyev, deputatlar Azay Qu-
liyev, Kamal Cəfərov, Ramil Həsən, Tənzilə 
Rüstəmxanlı, Rizvan Nəbiyev, Aydın Mirzə-
zadə, Səyyad Salahlı, Qaya Məmmədov və 
Məlahət İbrahimqızı  son illər parlamentdə 
Qərbi Azərbaycana qayıdışla bağlı keçirilən 
dinləmələrin əhəmiyyətini,  ölkənin milli ma-
raqları və tarixi ədalətin bərpası baxımından 
müstəsna önəm daşıdığını vurğulayıblar. 

İclasda Qaçqınların və Məcburi Köçkün-
lərin İşləri üzrə Dövlət Komitəsi sədrinin 
müavini Fuad Hüseynov “Deportasiyaya mə-
ruz qalmış Qərbi azərbaycanlılarla bağlı sta-
tistik məlumatlar”, ;arici İşlər Nazirliyinin 
Beynəlxalq təhlükəsizlik idarəsinin rəisi Sa-
mir Becanov “Beynəlxalq praktikada qaçqın-
ların geri qayıdışının təmini”, Azərbaycan 
Respublikasının Mədəniyyət Nazirliyi ya-
nında Mədəni İrsin Qorunması, İnkişafı və 
Bərpası üzrə Dövlət ;idmətinin rəisi Səbinə 
Hacıyeva “Qərbi Azərbaycanda maddi-mə-
dəni irsimiz”, Baş Prokurorluğun İstintaq 
İdarəsinin rəis müavini Qasım Məmmədov 
“Qərbi Azərbaycanda azərbaycanlılara qarşı 
cinayət törətmiş şəxslərin məsuliyyətə cəlb 
edilməsi” və AMEA-nın Tarix və Etnologiya 
İnstitutunun Qərbi Azərbaycan tarixi şöbəsi-
nin müdiri Cəbi Bəhramov “Qərbi Azərbay-
can tarixinin öyrənilməsi və araşdırılması” 
mövzularında məruzələrlə çıxış ediblər. 

Avrasiya Universitetinin professoru Fi-
rudin Cəlilov, Bakı Dövlət Universitetinin 
Hüquq fakültəsinin professoru Zahid Cəfərov 
soydaşlarımızın Azərbaycan xalqının tarixi 
torpaqlarına qayıdışının təmin edilməsinin 
hüquqi aspektləri barədə qeyd və təkliflərini 
söyləyiblər

X Q

COP və böyük güclər
Azərbaycanın regional və beynəlxalq 

təşkilatlardakı təcrübəsi ilə konkret prob-
lemləri həll etmək istiqamətində  kollektivçi 
fəaliyyəti maraqlı ümumi mənzərə yara-
dır. Bu, Avrasiyada özəl təcrübəyə malik 
müstəqil dövlət kimi iki aspektdə nümunə 
ola bildi. Məsələnin maraqlı tərəfi ondan 
ibarətdir ki, Cənubi Qafqazın uzun müddət 
çətin vəziyyətə salınmış bir dövləti ondan 
çox-çox qısa olan müddətdə həm inkişafa 
nail oldu, həm ərazisini işğaldan azad etdi, 
həm də beynəlxalq miqyasda kifayət qə-
dər təcrübə topladı. Bunlar birbaşa  Heydər 
Əliyev–İlham Əliyev siyasi xəttinin ver-
diyi töhfələrdir. Onun tərkibində COP 
məsələsinin xüsusi əhəmiyyəti vardır. 

COP ona görə xüsusi əhəmiyyətə ma-
likdir ki, qlobal problem kimi iqlim də-
yişikliyi barədə ABŞ-la Avropa arasında 
mövqelər fərqlidir. Eyni zamanda, real 
olaraq ABŞ–Çin–Aİ “üçbucağında” bu 
problemə vahid baxış mövcud deyildir. Bu 
qüvvələr iqlim dəyişikliyindən bir–birinə 
qarşı ittihamlar irəli sürmək üçün istifadə 
etməyə çalışırlar. Məsələnin qlobal miq-
yasda əsas ziddiyyətli tərəfi bundan ibarət-
dir. 

COP-la bağlı tədbirləri təşkil etmək 
baxımından həmin ziddiyyətli məqam cid-
di təsir faktorudur. Bu tezisi izah etməyə 
çalışaq. 

COP təməldən iqlim dəyişikliyini bəşə-
riyyətin xeyrinə həll etmək məqsədi ilə 
yaradılmışdır. Təbii olaraq, burada prob-
lemə vahid baxış önəmlidir. Yəni iştirakçı 
dövlətlər iqlim dəyişikliyini eyni anlamda 
qiymətləndirməlidirlər. İkinci addım kimi 
qiymətləndirmənin nəticəsi olaraq ortaq 
tədbirlər planı hazırlamalıdırlar. Maliyyə-
sini həll etməlidirlər. hçüncü addımda isə 
obyektiv və ədalətli olaraq problemi həll 
etməyin konkret proqramlarını həyata ke-
çirməlidirlər. Deməli, faktiki olaraq COP 
həm çoxaspektli, həm də reallaşma baxı-
mından mərhələli prosesdir. 

Sözdə hər bir iştirakçı dövlət bu prin-
sipləri qəbul edir. Reallıqda isə tamam 
fərqli mənzərə yaranır. ABŞ Çini ittiham 
edir. Çin isə Amerikanı tənqid edir. Avropa 
İttifaqı da hər iki güclü dövləti. Bununla 
atmosferi ən çox çirkləndirən və dünyanın 
ekologiyasını ən çox pozan dövlətlər əlbir 
olmaq əvəzinə, bir-birini qınayırlar. Onun 
praktiki nəticəsi isə atmosferin çirklənmə-
sinin davam etməsidir. 

İndi alimlər yeni daha qorxunc faktlar 
ortaya qoyurlar. Məsələn, hətta elektron 
tullantıların ekologiyanı daha sürətlə kor-

ladığı ilə bağlı rəqəmlər ifadə edirlər. Belə 
məlum olur ki, “elektron tullantılar” eko-
logiyanı daha çox pozur. Eyni zamanda, 
dünyanın bir sıra inkişaf etmiş dövlətləri 
yeni elekrton texnika yaratmaq, süni in-
tellekti təkmilləşdirmək yarışına girmişlər. 
Deməli, qlobal miqyasda iqlim dəyişikli-
yinə qarşı faktiki olaraq kollektiv mübarizə 
mövcud deyildir. Bunun mümkün nəticələ-
rini təsəvvür etmək olar!

Bakının fədakarlığı
Məhz bu cür kritik bir durumda rəsmi 

Bakının ekoloji siyasətə çox ciddi yanaş-
ması və ədalətli mübarizə aparması dövləti 
fədakarlıq təsiri bağışlayır. Həmin məqam-
da da ölkənin əldə etdiyi təcrübənin əhə-
miyyəti ön plana çıxır. Burada Azərbaycan 
təcrübəsinin bir sıra mühüm məqamlarını 
COP29 kontekstində təhlil etmək lazım 
gəlir. 

gncəki məqalələrdə aparılan təhlil 
göstərir ki, Azərbaycan beynəlxalq təş-
kilatlarda kollektiv fəaliyyətin tərəfdarı 
olmaqla, konkret qlobal problemlərin həl-
lində bu məsələni uyğunlaşdırmaq təcrü-
bəsinə malikdir. Onun nümunəsi kimi Qo-
şulmama Hərəkatı və MDB-dəki fəaliyyəti 
müqayisəli göstərə bilərik. 

Birincisi, MDB özünün daxili proble-
mi hesab etdiyi Ermənistan–Azərbaycan, 
Dağlıq Qarabağ münaqişəsini ədalətli və 
obyektiv həll etməyə girişmədiyi zaman-
da, rəsmi Bakı həm təşkilatdakı mövqeyini 
saxladı, həm də təkbaşına münaqişəni həll 
etdi. Bununla Azərbaycan Respublikası bir 
regional təşkilatda kollektiv dövlət iden-

tikliyi kontekstində təşkilat üçün ortaq 
olan münaqişəni həll etmək nümunəsini 
göstərdi. Ancaq məsələ bununla məhdud-
laşmadı. 

Azərbaycan Qoşulmama Hərəkatın-
da kritik durumlarda ədalətli və obyektiv 
mövqedən qlobal miqyasda problem kimi 
qəbul edilən bir məsələni də həll etməkdə 
xüsusi töhfələr verdi. COVID-19-da dün-
yanın ədalətsiz, qərəzli, qeyri-obyektiv 
mövqe tutan bir sıra inkişaf etmiş dövlət-
lərinə, sözün həqiqi mənasında, kollektiv 
davranmaq dərsi keçdi. 

Bununla maraqlı formada Azərbaycan 
problemlərin həllində regional miqyasdan 
qlobal miqyasa uğurlu keçid formulunu 
yaratdı. Azərbaycanın ərazi bütövlüyü və 
suverenliyi tam təmin edilməklə yanaşı, 
pandemiya müddətində qlobal miqyasda 
qlobal bir problemin ədaləti və obyektiv 
həlli nümunəsi meydana gəldi. 

Bu iki proses paralel aparıldı. Azər-
baycan 2020-ci ildə ərazi bütövlüyünü 
təmin etdi və həm də beynəlxalq miqyas-
da QH-nin sədri kimi ədalətsizliyin digər 
nümunəsi olan peyvəndləmə və humani-
tarlıqdakı çətinlikləri aradan qaldırmaqda 
xüsusi təşəbbüs göstərdi. Həmin dövrdə 
Azərbaycanın BMT-nin pandemiya ilə 
bağlı xüsusi iclasının keçirməsini təklif 
edəndə rəqiblərin çaşqınlığını təsəvvür 
etmək çətin deyildir. Çünki onlar üçün 
Azərbaycanın regional miqyasda geosiya-
si dinamikanı ciddi dəyişməsinin izahını 
tapmadan Bakının qlobal mqiyasda ciddi 
sayılan problemi ədalət və hüquqla həll 
etmək təşəbbüsündə olması elə də xoş xə-
bər deyildi. 

Ancaq dünya görürdü və qəbul edirdi. 
Bununla Azərbaycan COP kontekstində 
çox mühüm bir mesaj vermiş oldu. Yəni 
regional miqyasda ən çətin münaqişəni 
ədalət və hüquqla həll edən bir müstəqil 
dövlətin qlobal əhəmiyyəti olan COP təd-
birini təşkil etmək haqqını təsdiqlədi. Fəl-
səfədə bu transformasiyaya praktikadan 
nəzəri-konseptual səviyyəyə keçid deyir-
lər. Yəni, Azərbaycan diplomatiyası prak-
tiki fəaliyyəti ilə aldığı təcrübələrin poli-
toloji və fəlsəfi ümumiləşdirilməsi üçün 
zəngin faktlar verdi. 

İndi bu faktların işığında COP29-un 
fəlsəfi çalarlarına baxaq. 

Azərbaycanın  
COP fəlsəfəsi

Mövzu ilə bağlı silsilə məqalələrdə 
fəlsəfi və politoloji xarakterli məqamları 
ümumiləşdirmək olar. Aydın olur ki, Azər-
baycan Respublikası, hər şeydən öncə, 
dünyaya özünün kollektiv dövlət identik-
liyinə malik olduğunu praktiki fəaliyyət-
də sübut etmişdir. Avrasiyada başqa belə 
bir dövlətin mövcudluğunu xatırlamırıq. 
Postsovet məkanında isə bu istiqamətdə 
Azərbaycan qədər dayanıqlı, davamlı və 
uğurlu addımlar atan ölkə yoxdur. Demə-
li, müasir mərhələdə dövlətçilik üçün çox 
mühüm olan identiklik məsələsini Azər-
baycan uğurla və perspektivi olan məcrada 
həll etmişdir. 

İndi bu vəzifənin öhdəsindən rəsmi Ba-
kının üç səviyyədə - milli, regional və qlo-
bal miqyaslarda gəldiyini qətiyyətlə deyə 
bilərik. Hər üç səviyyənin özünəməxsus 
faktları vardır. 

Milli səviyyədə kollektiv dövlət iden-
tikliyinin əlamətləri kimi sülhsevər güclü 
dövlətin qurulmasını, azərbaycançılığı və 
multikulturalizmi göstərə bilərik. Bu üç 
faktor bir yerdə COP kimi problemlərin 
həllində dövləti fəaliyyətə ayrıca perspek-
tivlər yaratmışdır.

İkinci miqyas regional səviyyədir. 
Azərbaycan ərazi bütövlüyünü və suve-
renliyini təmin etməklə regionda ümumi 
mənzərəni və dinamikanı ciddi surətdə də-
yişdi. Cənubi Qafqaz daxili problemlərini 
kollektivçiliklə həll etməyə inandı. Bun-
dan başqa, uzun müddət birtərəfli geosiya-
si mövqe tutan Gürcüstan Azərbaycandan 
nümunə götürərək, daha təmkinli və ger-
çəkçi mövqe tutmağa başladı. Bu da onu 
göstərir ki, rəsmi Bakı artıq regional miq-

yasda daxili problemlərin kollektiv həll 
edilməsinə təkan vermişdir. 

hçüncü qlobal miqyası əhatə edir. Bu-
rada da Azərbaycan COP29 nümunəsində 
dünya üçün aktual olan və hətta daxili zid-
diyyətlər daşıyan mühüm problemi kol-
lektivçi mövqedən həll etməyin mümkün-
lüyünü nümayiş etdirdi. Azərbaycan 200 
dövlətin iştirakçısı olduğu qlobal məsələ-
nin konstruktiv həllində ciddi rol oynadığı-
nı göstərdi. Dünya iki həftə boyunca həm 
Bakının nizam-intizamını, həm də oraya 
toplaşanların səmərəli müzakirə aparmaq 
imkanlarını müşahidə etdi. Bu baxımdan 
COP29 Azərbaycan Respublikası dövləti-
nin həm də strateji perspektiv imkanlarını 
ortaya qoymaqdadır! 

Vurğuladığımız üç miqyasdakı nəti-
cələrin bir məntiq altında izahı da çox ma-
raqlıdır. Çünki müstəqil dövlət kimi Azər-
baycan Respublikasının tarixi baxımdan 
çox az müddətdə milli, regional və qlobal 
miqyaslarda problemləri həll etmənin fəal 
iştirakçısı olması adi məsələ deyildir. 

Hər şeydən öncə, bu, Azərbaycanın 
öncədən dəqiq müəyyən olunmuş strateji 
konsepsiyaya uyğun idarə edildiyini göstə-
rir. Ulu öndər bütün bu addımların fəlsəfi 
və siyasi “yol xəritəsi”ni keçən əsrin  90-cı 
illərində hazırlamışdı. Prezident İlham 
 Əliyev onu davamlı, təmkinli şəkildə və 
siyasi varisliyi tam gözləməklə yeni sə-
viyyəyə yüksəltdi. Azərbaycan yeni-yeni 
müsbət təcrübələr qazandı. 

Digər məqam ondan ibarətdir ki, Azər-
baycan Respublikası postsovet məkanında 
ilk ölkədir ki, dövlət identikilyini hər üç 
miqyasda real praktiki fəaliyyəti ilə təsdiq 
etdi. Bu, 2030-cu ilə qədərki strateji inki-
şaf kursunun tam aydın, şə൵af və məqsədli 
reallaşma mahiyyətində olduğu deməkdir!

Nəhayət, Azərbaycan COP29-la dün-
yaya göstərdi ki, yeni fəaliyyət mərhələsinə 
qədəm qoyur. Bu anlamda COP29 sadəcə 
bir başlanğıcdır. Azərbaycan Respublikası 
dövlətinin daha güclü qlobal aktor olmaq 
yolunda başlanğıc və yeni mərhələdir! Bu 
o deməkdir ki, Azərbaycan yaxın 5 ildə 
başqa bir çox mühüm qlobal problemin 
həlli ilə bağlı dünyanın yığışacağı ölkə ol-
maq şansını saxlayır. O hansı problem ola 
bilər? Sülh və müharibə seçimimi? Yaxud 
dünya üçün perspektivi böyük olan yeni 
əməkdaşlıq platforması ilə bağlımı? Onu 
əlahəzrət Zaman göstərəcək! Biz istərdik 
ki, növbəti qlobal tədbir bəşəriyyətin xila-
sı, barışı, sülhü, təhlükəsizliyi və əməkdaş-
lığı ilə bağlı olsun! ;əzərin incisi Bakıya 
məhz bu yaraşır!   

)üzuli Q8R%ANOV,  
;Q-nin analitiki,  

IəlsəIə elmləri dRktRru  

Azərbaycanın COP zəfəri

Azərbaycanla Ermənistan arasın-
da münasibətlərin nizama salınması-
na, sülh müqaviləsinin imzalanacağı-
na ümid dolu 2024-cü il başa çatmaq 
üzrədir. İki ölkə arasında anlaşmanın 
əldə olunmasına inam yaradan daha 
çox Ermənistan baş naziri Nikol Paşin-
yanın ən yüksək tribunalardan özünə 
arxayın şəkildə verdiyi bəyanatları, 
mediaya ötürdüyü mesaMları idi. Onun 
il ərzində bir neçə dəfə “sülhün bir 
addımlığında olmaları” barədə nik-
binliklə dolu vədlərinə hayların xari-
ci işlər naziri, parlamentin spikeri də 
tam əminliklə dəstək verirdilər. Bəs, 
nə oldu" Niyə  vədlərini yerinə yetir-
mədilər" 

Deyilən söz möhkəm siyasi iradəyə, 
reallığa və doğru diplomatik yanaşmaya 
söykənməyəndə son nəticə həmişə göydən 
asılı vəziyyətdə qalır. Ermənistan hakimiy-
yəti Azərbaycanla sülh danışıqları üzərində 
daha kimlərin “xidmətindən” yararlanmağa 
çalışmadı? Hansı “dolanbac üsullara” əl 
atmaqla Bakını sazişin mətnində güzəştə 
getməyə nail olacağına ümid bəsləmədi? 
Bütün üsulların tükəndiyi, bütün qapıların 
üzünə bağlandığı indiki məqamda da rəsmi 
İrəvan yenə, möcüzəyə inanan fanatik kimi, 
öz xeyrinə nələrisə dəyişmək xəyalından 
əl çəkmir. Bunu anlamaq və qəbul etmək 
istəmir ki, artıq divarın qurtardığı nöqtəyə 
gəlib çatıb, buradan o yana yolu qalmayıb. 
Məsələnin maraqlı tərəfi həm də odur ki, 
Nikol Paşinyanın başqa seçim şansı qalma-
yıb. Ya Azərbaycanla sülhə gələrək, normal 
qonşuluq münasibətlərini bərpa etməli, ya 
da özü-özünü saldığı siyasi-iqtisadi dalan-
dan çıxmaq əvəzinə, daha müşkül labirintdə 
baş sındırmalıdır. Rəylərini soruşduğumuz 
siyasi ekspertlər də bu fikirlərlə razılaşdılar. 

İrəvan prosesi uzadır               
Azərbaycanın sabiq Xarici işlər na-

ziri Tofiq Zülfüqarov hesab edir ki, sülh 
danışıqları bitməyincə Ermənistanın iddia 
etdiyi ərazilər Azərbaycan tərəfindən ta-
nınmayacaq: “Sərhəd müəyyən edildikdən 
sonra Ermənistan istənilən missiyanı öz 
sərhədində yerləşdirib, fəaliyyətini təmin 
edə bilər. Bu, onların daxili işidir. Amma 
indiki mərhələdə müəyyən edilməmiş 
sərhəddə belə bir “missiyanın” fəaliyyəti 
bir növ siyasi təzyiq hesab edilir. Ermə-
nistan konstitusiyasında Azərbaycana və 
Türkiyəyə qarşı ərazi iddiaları var. Rəs-
mi Bakı bu iddialardan imtina olunmasını 
tələb edir. Ona görə də erməni tərəfi ardı-
cıl olaraq bəyanatlar verməklə mümkün 

qədər prosesdən yayınmağa çalışır. Sual 
yaranır: İlin sonuna kimi Ermənistan kons-
titusiyanı dəyişdirə biləcəkmi? Onun belə 
açıqlamaları, sadəcə olaraq, siyasi spekul-
yasiyadır. Hətta Paşinyana demək lazımdır 
ki, bir günə konstitusiyanı dəyişdir! Niyə 
ilin sonunu gözləyirsən? Ya da bu həftənin 
sonuna qədər... Bu, onların daxili işidir. 
Gedib dəyişiklik etsinlər, sonra gəlsinlər. 
Bundan sonra Azərbaycan tərəfi bu və ya 
digər mövzulara baxa bilər. Rəsmi Bakı öz 
mövqeyini açıq şəkildə bəyan edib. Mən də 
Azərbaycanın yerində olsam deyərdim ki, 
sabaha kimi sülh sazişini imzalamağa hazı-
ram. Görək Ermənistan sabaha kimi kons-
titusiyasını dəyişdirə biləcəkmi? Getsinlər 
müstəqillik haqqında bəyannaməni də də-
yişdirsinlər. Sabaha kimi vaxt veririk!”.

T.Zülfüqarovun fikrincə, bu mövzunu 
gündəmdə saxlamağa çalışan İrəvan düş-
düyü acınacaqlı vəziyyətin dərinliyini başa 

düşmür: “Ermənistanın indiki siyasi elita-
sı dövlətlərini Ermənistan SSR-nin ərazisi 
əsasında qurub. Belə bir oyuncaq dövləti 
qurmaqları bir yana, üstəlik Azərbaycana 
və Türkiyəyə qarşı ərazi iddiası ilə çıxış 
ediblər. Buna uyğun olaraq da siyasət yü-
rüdüblər. Nəticədə Azərbaycan əraziləri 
işğal edilib və Türkiyəyə qarşı siyasi təb-
liğat aparıblar. Əgər indi erməni tərəfi sülh 
istəyirsə, buna birmənalı olaraq son qoyul-
malıdır”.

Milli Məclisin deputatı, politoloq 
Rasim Musabəyov sülh danışıqlarının 

ləng davam etməsində birbaşa İrəvanın gü-
nahkar olduğunu qeyd etdi: “Nikol Paşin-
yan siyasi hoqqabazlığın ustası olduğunu 
dəfələrlə sübuta yetirib.  Əgər, o, bu yolla 
nəyəsə nail olmaq istəyirsə, amma bunu 
bacarmırsa, bu zaman mütləq hansısa bə-
hanələr tapılır. İrəvan dərhal yeni vədlər 

verməyə, yeni təkliflərlə çıxış etməyə baş-
layır. Fəqət, hara vurnuxsa da, nə sülhdən, 
nə də Azərbaycan və Türkiyə ilə münasi-
bətləri normallaşdırmaqdan qaça biləcək. 
Bunu Ermənistan üçün geosiyasi impera-
tivlik hesab etmək olar. Yəni, İrəvan bütün 
iddialarından əl çəksin, Bakı ilə sülh müqa-
viləsini imzalasın. Kommunikasiyaların 
qarşıqlıqlı şəkildə açılması, ilk növbədə isə 
Zəngəzur dəhlizinin işə düşməsi istiqamə-
tində fəaliyyətə başlaması və Türkiyə ilə 
münasibətləri normallaşdırması tələb olu-
nur. Bunların başvermə müddəti uzana 
bilər. Bu ilin axırına kimi olmasın, üç, beş 
aydan sonra, lap 2025-ci il ərzində baş ver-
sin. Amma qaçılmaz reallıq ondan ibarətdir 
ki, Azərbaycan tərəfi gələn ilin ortaları, 
maksimum sonları üçün dəmir və avtomo-
bil yolunun sərhədə qədər çəkilməsini başa 
çatdıracaq. Ermənistan hakimiyyəti o vaxta 
kimi lazımi qərarları qəbul etməli, öz tərə-
findən o işlərə start verməlidir. Əks-təqdir-
də, İrəvan özü müəyyən çətinliklərlə üz-üzə 
qala bilər. Hələlik Paşinyan hansısa manevr 
imkanlarına malik olsa da, konkret addım-
ları atmağa məcburdur. Hiss olunur ki, in-
diki məqamda tərəfdarlarını inandırmaq, 
ictimai rəyə təsir göstərməkdən ötrü cürbə-
cür sözlərdən, ifadələrdən istifadə edir. Hər 
halda Bakı həm diplomatik yollarla, həm də 
media vasitəsilə sülh prosesinin tormozlan-
masının qarşısını alır. Sadəcə olaraq, hər iki 
ölkənin addım-addım sülhə doğru irəlilədi-
yini söyləyə bilərik”.           

Belfast nümunəsi 
Kənar aktorların “sülhyaratma təşəb-

büsləri”nin arxada qaldığı, vasitəçisiz, tet-
a-tet danışıqların konkret nəticələr verməyə 
başladığı mərhələ İrəvanın günahı ucba-
tından tormozlanıb. Ermənistan ictimaiy-
yətinin də sülhə hazır olduğunu qeyd edən 
ekspertlər sülhün əldə olunmamasının əsas 
səbəbi kimi Paşinyan komandasının xari-
ci təsirlərdən hələ də qurtula bilməməsini 
göstərirlər.     

Beynəlxalq Münasibətlərin Təhlili 
Mərkəzinin rəhbəri, siyasi analitik Fərid 
Şəfiyev hesab edir ki, dekabr ayında sülh 
danışıqları üzrə ikitərəfli görüşlərin bərpa 
ediləcəyi, hətta ilin sonunadək sülh müqa-
viləsinin imzalanması barədə verilən nik-
bin proqnozların özünü doğruldacağı real 

görünmür. İki ölkə arasında dialoqda ye-
nilik yoxdur, sazişin mətnində müzakirəyə 
ehtiyac duyulan bir çox məsələlər öz həllini 
gözləyir. Misal üçün, Paşinyan qarşılıqlı 
iddiaları geri çəkməyə hazır olduğunu bə-
yan etdi. Doğrudur, o, konstitusiya dəyişik-
liyinə gedəcəyini də bildirib. Amma yerli 
müşahidəçilərin sözlərinə görə, gələn il Er-
mənistanda parlament seçkiləridir və əgər 
Paşinyan konstitusiya dəyişikliyinə getsə, 
bu zaman onun seçkilərdə qalib gəlmək 
şansı xeyli azalacaq. Həm də bu səbəbə 
görə dəyişiklik məsələsini seçkilərdən son-
rakı mərhələyə saxlamaq istəyir. Bu barədə 
əvvəllər də fikrimi söyləmişəm. Yəni, sülh 
sazişinin mətnində bu məsələ ilə bağlı İrə-
van boynuna müəyyən öhdəlik götürmə-
lidir. Beynəlxalq təcrübədə buna bənzər 
nümunə var. Misal üçün, 1998-ci ildə İrlan-
diya Böyük Britaniya ilə qarşılıqlı saziş im-
zalayarkən bu üsuldan istifadə edib. Belfast 
sazişində referendumun sonrakı mərhələdə 
keçiriləcəyi qeyd olunmuşdu”.

F.Şəfiyev Nikol Paşinyanın Avropa İtti-
faqının Ermənistandakı mülki missiyası ilə 
bağlı dediklərinə də toxundu: “Onun söz-
lərini qismən müsbət dəyərləndimək müm-
kündür. Çünki Paşinyan artıq delimitasiya 
edilmiş sərhəd zonasından missiyanın çıxa-
rılacağını bəyan edib. Burada söhbət prin-
sipdən gedir. Bakı üçün prioritet odur ki, 
həmin ərazilərdə üçüncü qüvvələr olacaq, 
ya yox. Bu istiqamətdə də hələlik irəliləyiş 
nəzərə çarpmır”.   

Bəli, Ermənistan üçün vaxtın daraldığı, 
divarın sonunun çatdığı dönəm başlayıb. 
Hətta belə siyasi labirintlə üzləşən erməni 
cəmiyyətində hələ də revanşizm meyil-
ləri müşahidə olunmaqdadır. “Kollektiv 
 Qərb”in Ermənistanı intensiv silahlandırma 
xəttini tutması isə bu meyilləri sönməyə 
qoymamağa, Cənubi Qafqazda sülhün və 
əmin-amanlığın yolunu kəsməyə hesab-
lanıb. Bakı hələlik səbr nümayiş etdirir. 
Amma divarın sonu olduğu kimi, səbrin də 
tükənəcəyi məqam var...            

İmran %Ə'İR;ANLI 
;Q       

Vaxt daralır, divar qurtarır
(rPən৻stan baş naz৻r৻ Yerd৻y৻ s|zdən hara qaoacaq?

A K T U A L
Bu gün Gürcüstanda baş verənlər 
Qərbin siyasi maraqlarını, hikkə 
və hiddətini anlamaq baxımından 
çox maraqlıdır. Paytaxt Tbilisinin 
hazırkı halı “rəngli inqilablar” 
dövrünün ən gerçək mənzərələ-
rindən biridir. Hakim partiya 
seçkilərdə qalib gəldikdən sonra 
dövləti “vassallıqdan” qurtar-
mağa istiqamət alır, müxalifət 
isə Qərbin ən azı mənəvi-siyasi 
dəstəyinə arxalanaraq, seçkinin 
nəticələrini tanımır və ölkənin 
yeni dövrə transformasiyasının 
qarşısını almaq üçün etiraz aksi-
yalarını gücləndirir və güc tətbiq 
etməklə səsvermənin nəticələrini 
dəyişməyə cəhd edir...

*ürcüstanın %aş naziri İrakli KRba[id- 
ze isə qətiyyətlə bildirir: “%iz AvrRpa İt-
tiIaqına dilənçi kimi diz üstə yR[, işlək 
demRkratik sistem və güclü iqtisadiy-
yatla, layiqli şəkildə da[il Rlmaq Iik-
rindəyik”.

Hadisələrə obyektiv prizmadan yanaşan 
analitiklər bu cür taktikaların uğurlu olma-
sının iki şərtini irəli sürürlər. Birincisi, ha-
kimiyyətə müxtəlif yollarla təzyiq göstərən 
kənar “patronun” fəal mövqeyidir. İkincisi, 
hakimiyyət bu “patron”la münasibətlərin 
çətinləşdirməyin təhlükəli olduğunu dərk 
edir. Gürcü iqtidarı anlayır ki, Qərb situ-
asiyaya ciddi şəkildə qarışmağa hazırdır. 
Ona görə də hakim dairələr müəyyən həddə 
qədər müqavimət göstərməyin mümkünlü-
yünü başa düşür. 

Bəs müxalifəti gücləndirən nədir? Sa-
akaşvilinin hakimiyyəti illərindən başlaya-
raq, hələ bəlkə də ondan bir qədər də əvvəl, 
Qərb QHT-ləri maliyyələşdirmə mexaniz-
mi vasitəsilə bu dövlət içərisində sürətlə öz 
dayaqlarını qurmağa başladı. Bu ona imkan 
verirdi ki, onun maraqları üçün təhlükə ya-
randığı məqamlarda öz gündəliyini qəbul 
etdirmək üçün maliyyələşdirdiyi QHT-lər 
vasitəsilə vətəndaş qarşıdırması yaratsın və 
hətta prosesi vətəndaş müharibəsi həddinə 
çatdırsın. QHT-çilərdən ibarət manqurt-
laşan dəstələr, LGBT və ifrat liberal sağçı 
düşərgələr vasitəsilə cəmiyyəti, əslində isə 
hakimiyyəti idarə etməyə çalışırlar. Diqqət 
etsək görərik ki, bu gün siyasi müzakirələr-
də Gürcüstanın ərazi bütövlüyü, itirilmiş 
torpaqların geri qaytarılması haqqında söh-
bət belə getmir.

Qərbin təzyiqləri siyasi şantaj tədbir-
lərindən başlayır. Qismən Azərbaycana 
göstərilən cəza tədbirləri kimi, Aİ və ABŞ 
“Gürcü arzusu”nu tənqid edir və onun kur-
sundan dərin məyusluğunu bildirir. Dekla-
rativ sanksiyalar və Aİ-yə üzvlük prosesi-
nin dayandırılması kimi simvolik tədbirlər 
görülür. Avroatlantik media mühitində Gür-
cüstan münaqişəsi “Rusiyayönlü və Qərb-
yönlü” qüvvələrin qarşıdurması müstəvi-
sində təsvir olunur. 

Həqiqətdə isə Gürcüstandakı gerçək 
vəziyyət heç kəsi maraqlandırmır. İdeoloji 
əsasda gürcü xalqının milli kimliyi və qü-
rurunun, tarixinin və adət-ənənələrinin arxa 
plana keçməsi hakim siyasi elitanı narahat 
etməyə başlayır.

Aİ-nin Gürcüstandakı səfiri canişin 
kimi davranır. Qərb ölkələri demokratik 
yolla seçilmiş hökumətə qarşı hibrid mü-
haribə aparırlar. Təzada baxın, Çini, Rusi-
yanı və digər ölkələri hibrid müharibələrdə 
günahlandıran Qərb özü Gürcüstanın daxili 
işlərində söz sahibi olmağa çalışır.

Hazırkı Gürcüstan hökumətinin mövqe-
yinə gəlincə isə, onların böyük tərəfdaş-
larından nəzərəçarpacaq qorxusu yoxdur. 
Etiraf edilməlidir ki, Tbilisinin 2022-ci il-
dən başlayaraq Qərbə qarşı siyasəti təkcə 
müstəqilliklə məhdudlaşmır, həm də bəzi 
yerlərdə kifayət qədər cəsarətlidir. Görünür, 
İvanişvili və onun tərəfdaşları başa düşür-
lər ki, Qərbin təkcə fərqli prioritetləri deyil, 
həm də artıq bir qədər fərqli imkanları var. 
“Gürcü arzu”su əmindir ki, müxalifət tərəf-
darları kimi səs-küylü olmasa da, əhalinin 
böyük hissəsi onu həqiqətən dəstəkləyir. 
Unutmaq olmaz ki, keçmiş SSRİ-nin bir 
sıra ölkələrindən fərqli olaraq, Gürcüstanda 
siyasi rəqabət həmişə var, amma hakimiy-
yət daim bir addım irəlidədir. 

***
ABŞ-də Trampın prezident seçilməsi-

nin yaratdığı bir qədər qeyri-müəyyənliyə 
baxmayaraq, əvvəlcədən də Qərbin Gür-
cüstanda hakimiyyətin dinc yolla ötürül-
məsinə qəti şəkildə qarşı çıxacağı şübhə 
doğurmurdu. 

Gürcüstanda seçkilərinin başa çatma-
sından sonra diqqətlə izlədiyimiz hadisələ-
rin gedişatı 2013-cü ilin noyabrında baş-
layan və nəticədə 201�-cü ildə Ukraynada 
çevrilişlə nəticələnən Kiyevin “Avromay-
danı”nı praktiki olaraq təkrarlayır. hzlə-
rini gizlədən, ətrafdakı hər şeyi sındırıb 
yandıran “dinc nümayişçilər”, müxalifətin 
“günahsız uşaqları döymək” ittihamları və 
Qərb diplomatlarının Tbilisinin guya “həd-
dindən artıq güc tətbiq” etməsi ilə bağlı 
qəzəbli bəyanatları, bir sözlə hər şey eyni 
ssenarinin rəng çalarlarıdır. 

Bəzi ekspertlər zorakılıq ssenarisinin 
başlamasının səbəbini qismən Gürcüstan 
hakimiyyətinin atdığı addımlarla izah edir-
lər. “Hakimiyyət kəskin siyasi bəyanatlar 
vermədən müxalifəti tədricən yeni seçilmiş 
parlamentin tanınmasına gətirib çıxarmaq 
və ilin sonuna kimi prezidentin yenidən se-
çilməsi prosesini başa çatdırmaq əvəzinə, 
obrazlı desək, Qərbə “xəncər çəkmək” qə-
rarına gəlib”.

Noyabrın 28-də baş nazir İrakli Kobaxi-
dze deyib: “Bu gün biz 2028-ci ilə qədər 
Aİ-yə daxil olmaq üzrə danışıqların baş-
lanması məsələsini gündəmə gətirməmək 
qərarına gəldik”. Onun sözlərinə görə, 
Gürcüstan avropalı bürokratlara göstərmə-
lidir ki, onunla “şantaj və təhqirlə deyil, lə-
yaqətlə” danışmalıdırlar, ona görə də Gür-
cüstan üçün “Aİ-yə inteqrasiyanı sədəqə 
hesab etmək qəti şəkildə qəbuledilməzdir”.

Kobaxidzenin sözlərinə görə, əvvəllər 
Gürcüstanda qəbul edilmiş xarici agentlər 
haqqında qanuna görə müzakirələri dayan-
dıran Aİ rəhbərliyi danışıqlar prosesindən 
“ölkəmizi şantaM etmək və cəmiyyəti par-
çalamaq üçün alət” kimi istifadə edir və 
Gürcüstandan islahatlar deyil, “yalnız 
ləyaqətimizdən imtina edib addımlar 
atmağı tələb edir”. Bu, ləyaqətin inka-
rı deməkdir: “Bu, QHT-lərin şə൵aÀığı 
haqqında qanunun ləğvi, LGBT təbliğa-
tına qarşı qanundan imtina, sanksiyalar 
tətbiq etmək və Gürcüstan iqtisadiyyatı-
nı öz əlləri ilə çökdürmək, eks-prezident 
Mixail Saakaşvilinin azadlığa buraxıl-
ması və s.” kimi tələblərdir. Kobaxidze-
nin təmsil olunduğu hakim “Gürcü arzusu” 

partiyası əmindir ki, 2028-ci ilin sonuna 
qədər ölkə Brüssellə bərabər şərtlərlə da-
nışıqlara başlamağa iqtisadi cəhətdən hazır 
olacaq və Aİ ilə Assosiasiya Sazişində əks 
olunmuş öhdəliklərin 90 faizindən çoxunu 
yerinə yetirəcək. 

Baş nazirin bu sərt, ancaq ədalətli bəya-
natı açıqlanan gün Avropa Parlamenti Gür-
cüstandakı vəziyyətlə bağlı qətnamə qəbul 
etdi və bu sənəddə oktyabrın 26-da keçiril-
miş parlament seçkilərinin nəticələrinin ta-
nınmaması, təkrar seçkilərin keçirilməsi, o 
cümlədən gürcü siyasətçilərinə qarşı sank-
siyaların tətbiq edilməsini tələb etdi. Bu si-
yahıya parlamentin spikeri Papuaşvili, Baş 
nazir Kobaxidze və hakim “Gürcü arzusu” 
partiyasının lideri Qaribaşvili daxil edildi.

Əvvəla, Gürcüstandakı parlament seç-
kiləri Avropa institutlarının müşahidəçi 
missiyalarının nəzarəti altında həyata ke-
çirilib və müşahidəçilər nəticələri artıq 
keçərli kimi tanıyıblar. Əcəba, indi nə baş 
verib ki, fikirlərini dəyişiblər? Nədən indi 
qətnamədə qeyd edilir ki, “Avropa Parla-
menti parlament seçkilərinin hər hansı bir 
formada tanınmasını rədd edir və seçkilərin 
bir il ərzində yenidən keçirilməsinə çağırır, 
proses təkmilləşdirilmiş seçki mühitində... 
həqiqətən ədalətli və şə൵af seçki prosesini 
təmin etmək üçün beynəlxalq nəzarət altın-
da keçirilsin...” 

Doğrudanmı, özlərini demokratiya car-
çısı kimi göstərən Avropa institutları bu qə-
dər alçalmış oldular ki, öz müşahidəçiləri-
nin qərarlarına belə tüpürüb, yararsız kağız 
kimi bir kənara atdılar?

Və heç bu olmamış kimi, praktik ola-
raq, eyni vaxtda Brüssel və Vaşinqton gürcü 
müxalifətinə Tbilisidə və digər şəhərlərdə 
etiraz aksiyalarına başlamağa icazə verdi 
və bu, hakimiyyətlə davam edən şiddətli 
qarşıdurmaya yol açdı.

Baş nazir Kobaxidze alovlanan ehtiras-
ları söndürmək üçün noyabrın 29-da bəyan 
etdi ki, “biz öz Avropa kursumuza sadiqik”. 
Hökumətin başçısı həmçinin Gürcüstanın 
Aİ-yə assosiativ üzvlüklə bağlı öhdəlik-
lərini yerinə yetirməyə hazır olduğunu da 
təsdiqlədi və əgər Aİ 2028-ci ilin sonuna 
qədər danışıqlara başlasa, o zaman 2030-cu 
ilə kimi ölkə üzvlüyə hazır olacaq. Buradan 
aydın görünür ki, hakimiyyət Gürcüstanın 
Avropaya bağlı gələcəyini şübhə altına al-
mır.

Lakin müxalifət bu sözləri dinləmək 
istəmir və artıq çevrilişin çarxı işə düşüb. 
Etirazçılar hər gün şəhərin mərkəzində 
barrikadalar qurur, parlament binasına və 

polisə daş atırlar. hstəlik, Kiyevdəki Av-
romaydan zamanı olduğu kimi, Tbilisidə 
də “dinc nümayişçilərin” hərəkətlərindən 
təhlükəsizlik qüvvələrinin artıq onlarla nü-
mayəndəsi zərər çəkib. 

Bununla bağlı Gürcüstan Daxili İşlər 
Nazirliyi bəyan edib ki, parlamentin yaxın-
lığında keçirilən etiraz aksiyası mitinqlər 
və nümayişlər haqqında qanunda nəzərdə 
tutulmuş çərçivəni aşıb və tamamilə zora-
kılıq xarakteri alıb. Lakin bu, etirazçıların 
hərəkətlərini dayandıra bilməyib.

Kütlənin emosiyalarına daha güclü təz-
yiq göstərərək hakimiyyətin Aİ-yə inteqra-
siya etmək istəmədiyini vurğulayan müxa-
lifət etiraz aksiyalarının şiddətini getdikcə 
artırır. Bu müxalifətin önündə isə qərbyön-
lü Gürcüstan prezidenti Zurabişvili dayanır. 
Onun səlahiyyətləri dekabrın ortalarında 
başa çatır. Yeni prezident seçkiləri dekabrın 
1�-nə və andiçmə mərasimi dekabrın 29-da 
keçirilməlidir. Zurabişvili isə yeni seçilmiş 
parlamenti tanımır və ona görə də vəzifə-
sini tərk etməkdən qəti şəkildə imtina edir.

Qarşıdurmanı qızışdıran və faktiki ola-
raq dövlət çevrilişinə çağıran Zurabişvili 
noyabrın 30-da deyib: “Mən sizin prezi-
dentiniz olaraq qalıram! Qanuni parlament 
yoxdur. Buna uyğun olaraq qeyri-legitim 
parlament yeni prezident seçə bilməyəcək. 
Beləliklə, inauqurasiya baş tutmayacaq. Və 
mənim mandatım qanuni seçilmiş parla-
ment olana qədər davam edir”.

Əlbəttə, biz də etiraf edirik ki, baş verən 
hadisələr Gürcüstanın daxili işidir, kənar 
qüvvələr və ölkələr bu prosesə müdaxilə 
etməməli, demokratik əsaslarla keçirilmiş 
seçkilərin nəticələrinə hörmətlə yanaşma-
lıdırlar. Gürcü xalqı Qərbin və xüsusən də 
vaxtilə Fransa vətəndaşı olan və Fransa 
;İN-də çalışan, əslində Makronun agenti 
kimi Gürcüstanda prezident kürsüsünə yol 
tapan Zurabaşvili və Qərbin digər emissar-
ları ilə üz-üzə qalıb.

Bu azmış kimi Qərb ölkələrinin bəya-
natları da eynilə 10 il əvvəlki məzmunda 
səslənməkdə davam edir. Noyabrın 30-da 
ABŞ Dövlət Departamenti Gürcüstanla 
strateji tərəfdaşlığı dayandırdığını bil-
dirərək deyib: “Gürcü xalqı Avropa ilə 
inteqrasiyanı böyük üstünlüklə dəstəklə-
yir. Birləşmiş Ştatlar toplaşmaq və ifadə 
hüquqlarını, o cümlədən dinc etiraz azad-
lığını həyata keçirmək istəyən gürcülərə 
qarşı polisin hədsiz güc tətbiqini pisləyir”. 
Fransa, Baltikyanı ölkələr, Rumıniya və 
digər Avropa dövlətləri də eyni məzmun-
da bəyanatlar verərək hadisələri daha da 

qızşdırmağa, etirazçıları hakimiyyətə qarşı 
daha sərt tədbirlərə əl atmağa vadar edirlər. 

Görəsən, Parisin paytaxtında polislər 
sarijiletli etirazçıları ayaq altına salıb baş-
larına dəyənəklə zərbələr endirəndə, ABŞ 
Dövlət Departamenti nədən buna diqqət 
yetirmirdi? Olmaya, Fransada, başqa Av-
ropa ölkələrində belə hallar demokratiya 
sayılır, amma Gürcüstanda insan haqlarının 
pozulması? Qərb nə vaxta qədər bu ikili 
standartlarla qeyri-qərbə “ağıl verməyə” 
davam edəcək?

Ukrayna hadisələri zamanı da Qərb dip-
lomatik departamentləri tərəfindən “dinc 
nümayişçilərə” qarşı “repressiya” ilə bağlı 
“polisin həddən artıq güc tətbiqinin pislən-
məsi” ilə əlaqədar eyni “narahatlıq” ifadə 
edilirdi. Kiyevdə “Avromaydan”ın məhz 
Ukraynanın keçmiş prezidenti Yanukovi-
çin Aİ ilə assosiativ sazişin imzalanmasını 
təxirə salmaq qərarından sonra necə başla-
dığını xatırlasaq, Gürcüstandakı vəziyyətin 
də növbəti “ukraynalaşma” riski altında ol-
duğunu aydın görə bilərik. Bu, Gürcüstan 
dövlətçiliyi üçün açıq-aydın təhlükə deyil-
mi? Qərb Ukrayna xalqını müharibəyə sü-
rüklədiyi kimi, indi də Gürcüstan üçün eyni 
ssenariləri cızır. Qafqazı ümumi evimiz he-
sab edən bizlər əminik ki, gürcü xalqı müd-
riklik nümayiş etdirəcək və heç bir xarici 
qüvvənin əlində alət olmayacaq. 

Gürcüstanın Baş naziri Qərb institutla-
rının bəyanatlarına reaksiya verərək, onları 
“Gürcüstan cəmiyyətində anti-Avropa 
əhval-ruhiyyəsini oyadan zorakı və əsas-
sız etirazları təşviq etməyi dayandırma-
ğa” çağırıb. Kobaxidzenin sözlərində bö-
yük həqiqət var. Qərb siyasətçiləri “milli 
maydan”ı və Gürcüstanın ukraynalaşdı-
rılmasını təbliğ etməyə çalışırlar« Gür-
cüstan davamlı olaraq Avropaya inteq-
rasiya yolu ilə gedən güclü institutlara 
malik dövlətdir. Gürcüstanı müharibəyə 
sürükləmək üçün davamlı cəhdlərə bax-
mayaraq, biz ölkəmizin ukraynalaşdırıl-
masından qaça bildik və sülhü qoruya 
bildik”. O, etirazçıların zorakılığını av-
ropalı siyasətçilərin və “4 siyasi partiya-
nın təmsil etdiyi beşinci kolon olan yerli 
agentlərin” üzərinə atıb.

Bütün gedişat Ukrayna “Avromeyda-
nı” hadisələri ilə o qədər oxşardır ki, Baş 
nazir Kobaxidze noyabrın 30-da bunu xü-
susi qeyd edib: “2013-cü ildə Ukraynadan 
fərqli olaraq, Gürcüstan güclü institutlara, 
ən əsası isə təcrübəli və müdrik insanlara 
malik müstəqil dövlətdir. Maydan ssenarisi 
Gürcüstanda həyata keçirilə bilməz”. Baş 
nazirin bu cəsarətli və qətiyyətli bəyanatı, 
heç şübhəsiz öz ölkəsini son dərəcə ciddi 
təhlükələrdən qorumağa yönəlib. Müstəqil-
lik yaşı Azərbaycanla eyni olan, ölkəmizlə 
bir çox məsələlərdə eyni tale yaşayan Gür-
cüstanın Qərb tərəfindən bu formada qey-
ri-sabitliyə sürüklənməsi Azərbaycan üçün 
qəbuledilməzdir və regionda sabitlik üçün 
təhlükədir. 

Qərbin təzyiqi və təşkilatçılığı ilə bu-
nun həm də Tbilisidə çevrilişlə yekunlaşa 
biləcəyi və sonrakı “demokratik” parlament 
seçkilərinin Avropayönlü partiyalar tərəfin-
dən hakimiyyətin ələ keçirməsi tamamilə 
proqnozlaşdırıla bilər. Amma gürcü poli-
toloqu, “SIKHA” Fondunun təsisçisi Arçil 
Sixarulidze hesab edir ki, Gürcüstandakı 
hazırkı etirazlar hakimiyyət dəyişikli-
yinə gətirib çıxarmayacaq, bunun üçün 
təhlükəsizlik qüvvələrinin etirazçıların 
tərəfinə keçməsi lazımdır.

Politoloq eyni zamanda “Gürcü arzu-
su” partiyasının rusiyayönümlü kursu ilə 
bağlı ittihamları əsassız sayır – o, xüsusilə, 
Gürcüstanın 201�-cü ildə Aİ ilə Assosia-
siya Sazişi imzalamasının məhz “Gürcü 
arzusu”na uyğun olduğuna diqqət çəkib. 
2017-ci ildə ölkənin NATO və Avropa İt-
tifaqına üzv olmaq istəyi ilə bağlı müddəa 
Konstitusiyaya daxil edilib. Sixarulidze de-
yib: “Məsələ ədalətli və ya saxta seçkilərdə 
deyil, Gürcüstanın Qərblə Rusiya Federasi-
yası arasında geosiyasi qarşıdurmada iştira-
kından gedir. Avropa İttifaqı indi seçkiləri 
tanımadığını deyə bilməz, çünki Qərb ins-
titutlarından olan müşahidəçilər artıq seç-
kiləri məqbul kimi tanıyıblar. Ona görə də 
indiki açıqlamaları ilə bu hakimiyyətə han-
sısa formada təsir göstərməyə çalışırlar”.

Əlbəttə, yaxın günlərdə Gürcüstanın 
hansı yolu tutacağı bəlli olacaq, amma ümid 
edirik ki, bu, Ukrayna yolu olmayacaq.

İlqar RÜSTƏMOV 

Rustaveli prospektində 
rəngli inqilab kabusu

4ərb *�rc�standa haNLPLyyətL  
zRraNılıqla dəyLşdLrPəyə oalışır

Digər adı “sona” olan Qu quşu əcəlinin çatdı-
ğını hiss edəndə son nəğməsini ifa edir və canını 
tapşırır.  

Vəzifəsindən “sui-istifadə”. Bütün normal ölkələr-
də olduğu kimi, yəqin Birləşmiş Ştatların Cinayət Pro-
sessual Məcəlləsində də belə bir maddə var. Söhbət 
vəzifə səlahiyyətlərini aşaraq, dövlətin və millətin ona 
etibar elədiyi postun imtiyazlarından şəxsi mənafeyi 
naminə yararlanmaqdan gedir. Necə ki, ABŞ Preziden-
ti Cozef Bayden iki məhkəmə işi üzrə ittiham olunan 
və təqsiri sübuta yetirilən oğlu Hanteri əfv etmək qə-
rarına gəlib. Bu barədə Ağ evin mətbuat xidməti tərə-
findən yayılan rəsmi məlumatın altından qeyri-rəsmi 
çox şeylər boylanır. Tutaq ki, Baydenin xalqa müra-
ciətində dediyi “Bu gün mən oğlum Hanter üçün əfv 
imzaladım” açıqlamasında müəyyən qədər səmimiy-
yət dozası var. Axı, bu hadisə özünü “demokratiyanın 
beşiyi”, “qanunun şahdan da üstün olduğu” bir ölkədə 
baş verir. ABŞ tarixində, görəsən, nə vaxtsa belə bir 
presedent olubmu? Cavab verməyə çətinlik çəkirik...  

Təkcə Amerika xalqı yox, bütün dünya bilirdi ki, 
Baydenin oğlu əyyaş, narkoman, cinayət törətmiş şəxs-
dir. Məhkəmə hələ 2018-ci ildə onun vergidən yayın-

ması və qanunsuz silah saxlaması ilə bağlı araşdırmaya 
başlamışdı. 2023-cü ilin dekabrında isə konkret ittiham 
irəli sürülüb və barəsində məhkəmə qərarı var. Bu ilin 
martında isə Hanter Bayden məhkəmə qarşısına çıxa-
rılmalı idi. Proses bir qədər ləngisə də, məhkəmənin 
iyunun 3-də keçirilən iclasında prokurorlar H.Baydenə 
qarşı silah saxlamaqla bağlı ittiham irəli sürdülər. Bun-
dan başqa, o, həmçinin narkotik vasitə qəbul etmədiyi 
barədə yazılı yalan məlumat verdiyinə, narkomanların 
odlu silaha sahib olmasını qadağan edən qanunu poz-
duğuna görə də ittiham olunur. Altı ildən sonra başa ça-
tan istintaq və məhkəmə prosesi iyunun 11-də yekunla-
şıb. ABŞ qanunvericiliyinə əsasən, narkotik vasitələrin 
istifadəçilərinə odlu silah saxlamaq qadağasını pozan 
Hanter Bayden məsuliyyətə cəlb edilib. Günahı sübuta 
yetiriləcəyi təqdirdə onu 25 ilədək həbs cəzası və 750 
min dollar məbləğində cərimə gözləyirdi.

Prezident kreslosunda əyləşmə müddəti ayyarım-
dan sonra başa çatacaq Cozef Bayden öz səlahiyyə-
tindən sui-istifadə edərək oğlunu azadlığa buraxdı. 
Yəni, əfv etdi. O, vaxtında tüfeyli həyat tərzi keçirdi-

yinə görə ictimai qınaq hədəfinə çevrilən narkoman, 
cinayətkar, əxlaqsız oğlunu ata kimi bağışlaya bilər. 
Bunu başa düşmək mümkündür. Amma, ortada ağır 
cinayətlərdə ittiham olunan ABŞ vətəndaşı var. Məgər 
dövlət başçısının oğlu belə ittihamlarla üzləşən yeganə 
müttəhimdir ki, ona qarşı istisna hal kimi bu boyda 
“xeyirxahlıq” göstərilsin, əfvlə mükafatlandırılsın? 

Bəs, oxşar cinayətlərdə ittiham olunan yüzlərlə, bəlkə 
də minlərlə vətəndaşın həbsxanaya düşməsinin qarşısı-
nı kim alacaq? Onlara kim “atalıq qayğısı” göstərəcək? 
Bu da sizə “amerikasayağı”, daha doğrusu, “baydensa-
yağı demokratiya”.  

İndi kim bizə sübut edə bilər ki, demokrat Bayde-
nin bu jesti səlahiyyətdən sui-istifadə, qanunun alili-
yinin pozulması demək deyil? Elə ABŞ-nin seçilmiş 
prezidenti Donald Trampın sələfinin addımını məhz bu 
cür qiymətləndirməsi tamamilə başadüşüləndir. 

Vaşintondakı Ağ evin dairəvi kabinetində əyləşib 
dünya ölkələrinə qanunun aliliyindən dərs keçən, alt-
dan-altdan terrorçuları dəstəkləyən, üzdə “Ermənis-
tan-Azərbaycan münasibətlərinin normallaşması pro-
sesinə töhfələr verən”, arxada isə separatçıları, işğalçı 
İrəvanı maliyyələşdirən, eləcə də postsovet məkanın-
dakı respublikalara insan hüquqlarının pozulması ilə 
bağlı bəyanatlar ünvanlayan Bayden özü ən ali səviy-
yədə qanunsuzluğa əl atdı.  

Qu quşu əcəlinin çatdığını hiss etdiyi kimi, Bayden 
də, çox güman ki, “son nəğməsi”ni oğlunun şərəfinə 
ifa elədi. Onun “bu ifası” ABŞ tarixinə ən uğursuz və 
biabırçı qanunsuzluq aktı kimi düşəcək. 

İ.+ƏSƏNQALA  
;Q

Qu quşunun “son nəğməsi”Replika

Xəzərdən Avropaya “mavi” axın
� ৻ldə ���� P৻lyard NXbPetr qaz nəql RlXnXb

Trans-Anadolu Qaz Boru Kəmərinin (TANAP) Avropa ilə birləşən hissə-
sinin istismara verilməsinin 5 ili tamam oldu. Energetika Nazirliyi ötən müd-
dətdə TANAP vasitəsilə nəql olunmuş qazın həcmi ilə bağlı açıqlama yayıb. 
Bu barədə məlumat nazirliyin “X” hesabındakı paylaşımında yer alıb. 

“ B u gün T r a ns -A na dol u Q a z  B or u 
Kəmərinin Avropa ilə birləşən hissəsinin 
açılışından 5 il ötür. Cənub Qaz Dəhlizinin 
əsas seqmenti sayılan TANAP “Şahdəniz” 
qaz kondensat yatağından hasil edilən qazı 
Türkiyə və Avropa istehlakçılarına çatdırır. 
TANAP Türkiyə – Gürcüstan sərhədində 
Cənubi Qafqaz Boru Kəmərinə, Türkiyə – 
Yunanıstan sərhədində isə TAP kəmərinə 
birləşir. TANAP vasitəsilə Türkiyə və TAP 
kəmərinə nəql edilməsi üçün 202�-cü ilin 
25 noyabr tarixinədək, ümumilikdə, təqri-

bən 73,3 milyard kubmetr qaz ötürülüb”, 
– deyə paylaşımda qeyd olunub.

Yeri gəlmişkən, TANAP layihəsi 
Azərbaycan və Türkiyə arasında 2011-ci 
il dekabr ayının 2�-də imzalanmış Anlaş-
ma Memorandumu ilə həyata vəsiqə alıb. 
Layihə ;əzər dənizinin Azərbaycan sek-
torundakı “Şahdəniz” yatağının işlənməsi-
nin ikinci mərhələsi çərçivəsində, eləcə də 
;əzər dənizinin digər sahələrindən hasil 
edilən təbii qazın Türkiyəyə, buradan da 
Avropaya nəqlini nəzərdə tutur. Cənubi 

Qafqaz Boru Kəməri və Trans-Adriatik 
Boru Kəməri ilə birlikdə Cənub Qaz Dəh-
lizinin əsas seqmentlərindən biri olan TA-
NAP bu nəhəng enerji dəhlizinin mərkəzi, 
həm də əsas hissəsi sayılır. 

Uzunluğuna və diametrinə görə Yaxın 
Şərqdə inşa edilmiş ən böyük magistral 
qaz ixracı infrastrukturu olan TANAP Gür-
cüstan – Türkiyə sərhədindən başlayaraq 
Cənubi Qafqaz Boru Kəməri sisteminə 
inteqrə edilərək Türkiyə ərazisindən keç-
məklə bu ölkənin Yunanıstan sərhədində 
başa çatır. Buradan isə təbii qazın Avropa-
ya çatdırılması üçün TAP boru kəmərinə 
birləşdirilir.

Türkiyənin şərqindən qərbinə qədər 
uzanan 1793 kilometrlik boru kəmərinin 
diametri 56 və �8, dənizdə isə 36 düymdür. 
Boru kəmərinin dəniz səviyyəsindən olan 
maksimum hündürlüyü 2700 metr təşkil 
edir. TANAP boru kəmərinin illik maksi-
mum ötürücülük qabiliyyəti 30,7 milyard 
kubmetrə hesablanıb və layihənin ilkin 
mərhələsində illik ötürücülük qabiliyyə-
ti 16,2 milyard kubmetr qaz təşkil edir. 
Kəmər boyunca 8  kompressor stansiyası 
inşa olunub. 

;atırladaq ki, TANAP boru kəmərinin 
ilk hissəsi 2018-ci il iyunun 30-da istisma-
ra verilib. Kəmərin tam istifadəyə verilmə-
si mərasimi isə 2019-cu il noyabrın 30-da 
Yunanıstanla sərhəddə yerləşən İpsala böl-
gəsində keçirilib. 

Bu il qaz hasilatı �1 milyard kubmetri ötüb
BXnXn yarısından oRxX ³ùahdən৻z´৻n payına d�ş�r

Energetika Nazirliyinin yaydığı 
məlumata əsasən, cari ilin yanvar±
oktyabr aylarında ölkədə 41,5 mil-
yard kubmetr təbii qaz hasil edilib. 
“Mavi yanacağ”ın 10,9 milyard 
kubmetri “Azəri-Çıraq-Günəşli”, 
22,9 milyard kubmetri “Şahdəniz”, 
1,3 milyard kubmetri “Abşeron”, 
6,4 milyard kubmetri Dövlət Neft 
Şirkəti üzrə hasil olunub. gtən ilin 
müvafiq dövrünə nisbətən qaz ha-
silatı 1,4 milyard kubmetr artımla 
reallaşıb. 

Qeyd edilib ki, “Azəri-Çıraq-Günəşli” 
və “Şahdəniz” yataqları istismara verilən-
dən bu il noyabrın 1-dək 6�6,6 milyon ton 
neft (qaz kondensatı ilə birlikdə), �59,2 
milyard kubmetr qaz hasil edilib. “Azə-
ri-Çıraq-Günəşli”dən 598,7 milyon ton 
neft, 227,3 milyard kubmetr qaz, “Şahdə-
niz”dən isə �7,9 milyon tona yaxın kon-
densat, 231,9 milyard kubmetr qaz çıxa-
rılıb. Bu dövrdə  həmin yataqlardan 6��,7 
milyon ton neft və 165,8 milyard kubmetr 
qaz ixraca  yönəldilib.  

Hesabat dövründə neft (qaz konden-
satı ilə birlikdə) hasilatı isə   2�,1 milyon 
ton təşkil edib. Neft hasilatının 13,9 mil-
yon tonu “Azəri-Çıraq-Günəşli”nin (7,3 
faiz az), 3,5 milyon tonu (qaz kondensatı) 
“Şahdəniz”in (2,8 faiz az), 0,5 milyon tonu 

(qaz kondensatı) “Abşeron” yatağının(1,5 
dəfə çox) payına düşüb. Dövlət Neft Şirkə-
ti üzrə neft (qaz kondensatı ilə birlikdə) 
hasilatı 6,2 milyon ton (�,� faiz az) təşkil 
edib.

Bu dövrdə 19,9 milyon ton neft (qaz 
kondensatı ilə birlikdə) ixraca yönəldilib. 
Bunun 17,� milyon tonu konsorsiumların, 
2,5 milyon tonu isə Dövlət Neft Şirkətinin 
payına düşüb. Neftin emalı isə cari ilin 
yanvar–oktyabr aylarında 5,5 milyon tona 
çatıb. ;atırladaq ki, 202�-cü ilin oktyabr 
ayında gündəlik neft (qaz kondensatı ilə 
birlikdə) hasilatı 79,9�7 min ton olub. Bu-
nun 65,�62 min tonunu xam neft, 1�,�85 
min tonunu qaz kondensatı təşkil edib.

Energetika Nazirliyinin məlumatına 

görə, Azərbaycanın Avropaya qaz satışını 
8,6 faiz artırdığı da vurğulanıb. Qeyd edi-
lib ki, cari ilin yanvar-oktyabr aylarında 
ölkədən xaricə qaz satışı 20,7 milyard ku-
bmetr təşkil edib ki, bu da ötən ilin müva-
fiq dövrü ilə müqayisədə �,6 faiz çoxdur. 
Qeyd olunan dövrdə Avropaya 10,6 mil-
yard kubmetr, Türkiyəyə 8,2 milyard ku-
bmetr, Gürcüstana isə 1,9 milyard kubmetr 
qaz satılıb.

Bununla da il ərzində Avropaya qaz 
satışı 8,6 faiz və ya 800 milyon kubmetr, 
Türkiyəyə isə 1,3 faiz və ya 100 milyon 
kubmetr daha çox qaz satışı həyata keçiri-
lib. Gürcüstana qaz satışı dəyişməz olaraq 
qalıb.

Sumqayıt elektrik avtobusları buraxacaq 

İqtisadiyyat Nazirliyindən verilən məlumata görə, Bakıda Çinin “BYD 
Company Limited” (BYD) şirkəti ilə əməkdaşlıq müqaviləsi imzalanıb. Sənə-
də əsasən, layihə çərçivəsində Azərbaycanda elektrik avtobusların istehsalı 
müəssisəsinin yardılması nəzərdə tutulub. Bütün bu işlərin 2030-cu ilə qədər 
mərhələli şəkildə icrası planlaşdırılıb.  

Sumqayıt Kimya Sənaye Parkında 
qeyd edilən layihənin gerçəkləşdirilmə-
sinə, təqribən, 17 milyon ABŞ dolları həc-
mində investisiyanın qoyulması nəzərdə 
tutulub. BYD şirkəti daxili tələbat və ixrac 
imkanları nəzərə alınmaqla illik istehsal 
gücünün 500 ədəd olmasını, 600 yeni iş 
yerinin yaradılmasını planlaşdırıb.  

Qeyd edək ki, 1995-ci ildə yaradılmış 
BYD  2023-cü ildə 3 milyon elektrik   av-
tomobilinin rekord satışını həyata keçirib 
və  avtomobil istehsalı, elektronika, elekt-
rik batareyaları, bərpaolunan enerji və də-
mir yolu nəqliyyatı sahələrində son yeni-
likləri tətbiqini reallaşdıran dünyamiqyaslı 
aparıcı texnologiya şirkəti kimi tanınıb.    

Bu şirkətlə bağlanmış müqavilə əsa-
sında COP29 konfransı çərçivəsində pilot 
olaraq ölkəmizə 160 ədəd elektrik mühər-
rikli “BYD” markalı avtobus gətirilib və 
marşrut xəttinə çıxarılıb.

gzəlləşdirmədən 108 milyon manat qazanc 
Əmlak Məsələləri Dövlət Xidmətindən bildirilib ki, 2024-cü ilin yanvar±

oktyabr ayları ərzində dövlət əmlakının özəlləşdirilməsi üzrə 43 hərrac keçi-
rilib. Əmlak bazarında 6 səhmdar cəmiyyətinin səhm paketi, 6 kiçik dövlət 
müəssisəsi, 525 nəqliyyat vasitəsi satılıb. Hesabat dövründə hərraca çıxarıl-
mış dövlət əmlakı üzrə elektron sifarişlərin sayı 391, “Elektron Hərrac” proq-
ram təminatı vasitəsilə onlayn qoşulmaların sayı isə 48 olub. 

Cari ilin 10 ayında özəlləşdirmədən 
dövlət büdcəsinə 108,2 milyon manat 
vəsait daxil olub, ötən ilin eyni dövrü ilə 
müqayisədə �,2 faiz artım qeydə alınıb.

Əmlak Məsələləri Dövlət ;idməti tərə-
findən bu ilin yanvar–oktyabr ayları ərzində 
519-u qeyri-yaşayış, 2 min 951-i isə torpaq 
sahəsi üzrə olmaqla 3 min �70 yeni icarə 

müqaviləsi bağlanılıb. Cari ilin 10 ayında 
daşınmaz dövlət əmlakının (qeyri-yaşayış 
və torpaq sahələrinin) icarəsindən dövlət 
büdcəsinə 31,5 milyon manat vəsaitin ödə-
nilməsi təmin edilib, ötən ilin eyni dövrü ilə 
müqayisədə 16,3 faiz artım olub.

Beləliklə, 202�-cü ilin yanvar-oktyabr 
ayları ərzində dövlət əmlakının özəlləşdi-

rilməsindən və icarəsindən büdcəyə 139,8 
milyon manat vəsaitin daxil olunması tə-
min edilib. gtən ilin eyni dövrü ilə müqa-
yisədə 7 faiz artım qeydə alınıb.

glkənin kənd büdcəsi böyüyür
*ələn ৻l bX sahəyə � P৻lyard ��� P৻lyRn 

Panat ayrılPası nəzərdə tXtXlXr
2025-ci ilin dövlət büdcəsində kənd təsərrüfatına 1 milyard 172 mil-

yon manat vəsaitin ayrılması nəzərdə tutulur. 2021-ci illə müqayisədə bu, 
29 faizə yaxın artım deməkdir. 

Maliyyə naziri Samir Şərifov Milli 
Məclisin İqtisadiyyat, sənaye və sahib-
karlıq komitəsinin iclasında daha sonra 
bildirib ki, kənd təsərrüfatı xərclərinin 
�5 faizi və yaxud 528 milyon manatı 
ölkənin ərzaq təhlükəsizliyi tədbirlərinin 
maliyyə təminatına sərf ediləcək. Cari 
illə müqayisədə bu, 5 faiz artım demək-
dir. 

Nazir torpaqların meliorativ və-
ziyyətinin yaxşılaşdırılmasından bəhs 
edərkən bildirib ki, kənd təsərrüfatına 
ayrılan xərclərin �3,6 faizi və yaxud 511 
milyon manatı müasir suvarma üsulla-
rının tətbiqinə, subartezian quyularının 
saxlanılmasına və digər meliorasiya təd-
birlərinə yönəldiləcək. Cari illə müqa-
yisədə bu göstərici 2,2 faiz çoxdur.  

Kənd təsərrüfatının inkişafı məqsə-
dilə digər tədbirlərə isə 133 milyon 
manat vəsait ayrılacaq. Bura baytarlı-
ğın gücləndirilməsi, kənd təsərrüfatı 
heyvanlarının, bitkilərin sığortalanması 
və aqrar sahənin maddi-texnik təmina-
tın möhkəmləndirilməsi kimi tədbirlər 
daxildir.

TDT-nin sadələşdirilmiş 
gömrük dəhlizi 

Türk Dövlətləri Təşkilatı “Türkdilli ölkələr arasında sadələşdirilmiş 
gömrük dəhlizinin yaradılması” ilə bağlı sazişin qüvvəyə minməsi ilə bağ-
lı açıqlama yayıb.  

“Daha güclü ticarət əməkdaşlığı və 
nəqliyyat əlaqəsi üçün irəliləyiş addımı” 
başlıqlı məlumatda deyilir: “TDT 2022-
ci il noyabrın 11-də Səmərqənddə ke-
çirilən Zirvə Görüşü zamanı imzalanan 
“Türk Dövlətləri Təşkilatının hökumət-
ləri arasında sadələşdirilmiş gömrük 
dəhlizinin yaradılması haqqında” Sazi-
şin 202�-cü il noyabrın 29-da qüvvəyə 

mindiyini elan etməkdən məmnunluq 
hissi keçiririk”.

Mətndə bu təşəbbüsün gömrük pro-
sedurlarını asanlaşdırmaq, rəqəmsal mə-
lumat mübadiləsini inkişaf etdirmək və 
tranzit müddətlərini qısaltmaqla Türk 
dünyası arasında ticarəti asanlaşdırmağı 
hədəflədiyi vurğulanıb.

Sənayedə 10 aylıq artım – 2,2 faiz
Sənaye müəssisələri və bu sahədə fəaliyyət göstərən fərdi sahibkarlıq 

obyektlərində cari ilin yanvar±oktyabr aylarında 53,3 milyard manatlıq 
və ya 2023-cü ilin müvafiq dövrü ilə müqayisədə 2,2 faiz çox sənaye məh-
sulu istehsal edilib.

Dövlət Statistika Komitəsinin yay-
dığı məlumatda daha sonra bildirilir ki, 
neft-qaz sektorunda məhsul istehsalı 1,5 

faiz, qeyri neft-qaz sektorunda isə 8,7 
faiz çoxalıb. Sənaye məhsulunun 6� fa-
izi mədənçıxarma, 30,3 faizi emal, �,7 
faizi elektrik enerjisi, qaz istehsalı, bö-
lüşdürülməsi və təchizatı, 1 faizi isə su 
təchizatı   sektorlarında  istehsal olunub.

Emal sektorunda əczaçılıq məhsul-
larının istehsalı 68,� faiz, avtomobil is-
tehsalı 58,� faiz, metallurgiya sənayesi 
məhsullarının istehsalı 30,3 faiz, elektrik 
avadanlıqlarının istehsalı 29,6 faiz artıb.  

3�,3 milyon dollarlıq  
“şirin” valyuta  

Bu ilin yanvar-oktyabr ayların-
da Azərbaycan 34 milyon 341 min 
ABŞ dolları dəyərində 45 min 245 
ton şəkər ixrac edib. Dövlət Gömrük 
Komitəsinin məlumatına görə, bu, 
ötən ilin eyni dövrü ilə müqayisədə 
dəyər baxımından 13 milyon 642 
min dollar (65,9 faiz), həcm baxı-
mından isə 17 min 474 ton (62,9 faiz) 
çoxdur. 10 ayda şəkər ixracı ölkənin 
ümumi ixracının 0,15 faizini   təşkil 
edib.

Qeyd edək ki, ötən ilin yanvar-okt-
yabr aylarında Azərbaycan 20 milyon 
699 min dollar dəyərində 27 min 771 ton 
şəkər ixrac edib.

Gömrükdən büdcə  
daxilolmaları 5 faiz artıb

Dövlət Gömrük Komitəsindən aldığımız məlumata görə, cari ilin yan-
var-oktyabr aylarında Azərbaycanın dövlət büdcəsinə gömrük daxilol-
maları 5 milyard 475 milyon 287 min manat təşkil edib. Bu, ötən ilin eyni 
dövrü ilə müqayisədə 4,6 faiz çoxdur.

Məlumatda qeyd edilir ki, son 1 ildə 
gömrük rüsumları üzrə daxilolmalar 
25,7 faiz artaraq 1 milyard 705 milyon 
395 min manat, əlavə dəyər vergisi üzrə 
daxilolmalar 2,35 faiz azalaraq 3 mil-
yard 569 milyon  867 min manat, aksiz-
lər üzrə daxilolmalar 11,9 faiz azalaraq 

16�,521 milyon manat, yol vergisi üzrə 
daxilolmalar isə 2,8 faiz azalaraq 35,50� 
milyon manat olub.

Səhifəni hazırladılar: 
Vaqif BAYRAMOV, 

Mirbağır YAQUBZADƏ 
XQ

CƏMİYYƏT

Kreativ iqtisadiyyatın data modeli və əqli mülkiyyət

Dünən Bakıda Azərbaycan Respublikası Əqli Mülkiyyət Agentliyi və 
Ümumdünya Əqli Mülkiyyət Təşkilatının birgə təşkilatçılığı ilə “Kreativ 
iqtisadiyyat: data modeli, ölçülməsi və əqli mülkiyyət” mövzusunda regio-
nal seminar öz işinə başladı.

Əvvəlcə jurnalistlər üçün brifinq ke-
çirildi. Əqli Mülkiyyət Agentliyinin İdarə 
Heyətinin sədri Kamran İmanov və hmum-
dünya Əqli Mülkiyyət Təşkilatının depart-
ment direktorunun müavini Dimiter Qançev 
seminarın əhəmiyyəti və müzakirə oluna-
caq mövzu barədə ətraflı məlumat verdilər. 
Kamran İmanov bildirdi ki, seminarda 
hmumdünya Əqli Mülkiyyət Təşkilatının 
kreativ sənaye şöbəsinin rəhbəri, tanınmış 
mütəxəssis Dimiter Qançev başda olmaqla 
qurumun aparıcı mütəxəssisləri, eləcə də 
Türkiyə, Qazaxıstan, Qırğızıstan və gzbə-
kistan respublikalarını təmsil edən qonaqlar 
iştirak edirlər.

“Kreativ iqtisadiyyat: data modeli, öl-
çülməsi və əqli mülkiyyət” mövzusunda 
regional seminarın əhəmiyyətini vurğu-
layan K.İmanov qeyd etdi ki, məclis yeni 
yanaşma və həllər yolunu özündə ehtiva 
etdiyi üçün innovasiyadır. Yaradıcılığı, ixti-
raçılığın və özünüifadə etməyin fundamen-
tal insan bacarığını əsas götürərək seminar 
həmin keyfiyyətləri davamlı iqtisadi artımın 
əsas drayveri kimi təsvir edir, hmumdünya 
Əqli Mülkiyyət Təşkilatının yeni hazırlanan 
Kreativ İqtisadiyyatın Data Modelini tətbiq 
etməyimizə dəstək göstərir.

K.İmanov diqqətə çatdırdı ki, CEDM 
– kreativ iqtisadiyyatın data (məlumat) mo-
delidir. Bu model empirik dataların toplan-
masında, kreativ iqtisadiyyatın dəyərlənmə-

sində çoxsahəli ölçü aləti rolunu oynayan 
və geniş faktorların nəzərə almasına imkan 
yaradan alətdir. Onun sözlərinə görə, burada 
kreativ məhsul istehsalatı olan institusional 
mühit kreativ istehsalı tələb edən resurslar 
və kreativ sektorun iqtisadiyyata təsirini 
göstərən kreativ (yaradıcı) nəticələrdir. Bu 
cür yanaşma yenidir, daha dərin, mükəm-
məl aspektləri ilə yanaşı, sosial və mədəni 
aspektlərini də nəzərə alır və bu modeldə 
əqli mülkiyyətin rolu, xüsusən müəllif-
lik hüququnun əhəmiyyəti qabarıq şəkildə 
göstərilir. Qeyd olundu ki, iki gün davam 
edəcək seminar çərçivəsində tədbir iştirak-
çıları bu sahədə Azərbaycan təcrübəsi barə-
də dolğun məlumat əldə edə biləcəklər. 

hmumdünya Əqli Mülkiyyət Təşkila-
tının departament direktorunun müavini, 
böyük menecer Dimiter Qançev qeyd etdi 
ki, yaradıcılıq məhsullarının dəyərinin ve-
rilməsi üçün müvafiq çərçivə olmalıdır. 
Təmsil etdiyi təşkilat tərəfindən 20 ildən 
çoxdur ki, xüsusi modelin işlənib hazırlan-
dığını diqqətə çatdıran qurum rəsmisi bil-
dirdi ki, Azərbaycan bu modeli tətbiq edən 
ilk ölkələrdəndir.  “Biz artıq yeni mərhələyə 
çatmışıq və yeni model hazırlamışıq. Bizim 
yeni model kreativ sənayeni dəstəkləyən 
ekosistemi ölçür. Bu model Azərbaycanda 
da tətbiq ediləcək. Bizim son illər Azərbay-
canla çox gözəl əməkdaşlığımız var. Biz şa-
dıq ki, yeni modeli Azərbaycanda sınaqdan 

keçirəcəyik və bunu üçün Azərbaycanda hər 
cür şərait var, – deyə o əlavə etdi.

Sonra ölkəmizin nazirliklərinin, ko-
mitələrinin və dövlət agentliklərinin səla-
hiyyətli nümayəndələrinin, Milli Məclisin 
üzvlərinin, ali məktəb rəhbərlərinin və ic-
timai təşkilatların əməkdaşlarının iştirak 
etdikləri  regional seminar öz işinə başladı. 
Tədbiri giriş sözü ilə açan Əqli Mülkiyyət 
Agentliyinin İdarə Heyətinin sədri Kamran 
İmanov iştirakçıları salamlayaraq iki gün 
davam edəcək tədbirdə hmumdünya Əqli 
Mülkiyyət Təşkilatının peşəkar mütəxəs-
sislərinin kreativ iqtisadiyyatın müxtəlif 
istiqamətlərinə dair maraqlı məruzələrinin 
dinləniləcəyini, əqli mülkiyyətin, o cümlə-
dən müəllif hüquqlarının kreativ iqtisadiy-
yatın inkişafında payı barədə fikir müba-
diləsi aparılacağını, seminar iştirakçılarının 
bu sahədə Azərbaycanın təcrübəsi barədə 
dolğun məlumat əldə edə biləcəyini diqqətə 
çatdırdı.

K.İmanov hmumdünya Əqli Mülkiy-
yət Təşkilatının yeni hazırlanan Kreativ 
İqtisadiyyatın Data Modelinin empirik da-
taların toplanmasında kreativ iqtisadiyyatın 
dəyərlənməsində çoxşahəli ölçü aləti rolu-
nu oynadığını və geniş faktorların nəzərə 
almasına imkan yaratdığını bildirdi. Qeyd 
olundu ki, burada kreativ (yaradıcı) məh-
sul istehsalatı olan təsisatlar (yəni hüquqi 
və institusional mühit, şəbəkə strukturları 
və sosial dəyərlər), kreativ istehsalını tələb 
edən resurslar (yəni biliklər, istedad, maliy-
yə və s.) kreativ sektorun iqtisadiyyata təsi-
rini göstərən kreativ (yaradıcı) nəticələrdir. 
Agentlik rəhbəri dedi ki, belə bir yanaşma 

yenidir, daha dərin, mükəmməl aspektlə-
ri ilə yanaşı, sosial və mədəni aspektlərini 
də nəzərə alır və bu modeldə əqli mülkiy-
yətin rolu, xüsusən müəlliflik hüququnun 
əhəmiyyəti qabarıq şəkildə göstərilir. O, bir 
mütəxəssis kimi bu yanaşmanın vizuallaş-
masını, açıqlanmasını dəstəkləyərək onun 
köklərinin əqli mülkiyyətin yenidən dərk 
edilməsindən irəli gəldiyini, daha sistemli 
yanaşmanın təzahürü olduğunu qeyd edib, 
əqli mülkiyyət fenomeninin hüquqi, iqtisadi 
və sosial-mədəni aspektlərinin birgə təhlili-
nin tərəfdarı olduğunu diqqətə çatdırdı.

Azərbaycanın əqli mülkiyyət sistemi 
barədə də ətraflı məlumat verən Kamran 
İmanov bildirdi ki, patent sahəsində ixtira-
çıların və sahibkarlıq subyektlərinin yaradı-
cılıq fəaliyyətinin dəstəklənməsi məqsədilə 
sənaye mülkiyyəti obyektlərinin  qeydiyyatı 
üçün iddia sənədlərinin qəbulu Əqli Mül-
kiyyət Agentliyində yaradılan “Patentlərə, 
Əmtəə Nişanlarına Açıq Hədəf” rəqəmli 
informasiya sistemi vasitəsilə həyata keçi-
rilir. Bu sistem həftənin bütün günlərində 
2� saatlıq rejimdə fəaliyyət göstərir və qey-
diyyatın istənilən yerdən və istənilən vaxt 
təşkilidir. 

Tədbirdə qurum rəhbərinin “Əqli mül-
kiyyətin yenidən dərk edilməsi və kreativ 
iqtisadiyyat” mövzusunda təqdimatı da din-
lənildi. Agentliyin rəhbəri Azərbaycanda 
kreativ industriyalar sahəsi barədə də fikir-
lərini bölüşdü. Əqli Mülkiyyət Agentliyində 
aparılan təhlil və hesablamaların Azərbay-
canın hDM-də kreativ sənayenin payının 
getdikcə artdığını təsdiq etdiyini vurğulayan 
K. İmanov bildirdi ki, 2018-ci ildə bu göstə-
rici 5,1 faiz olduğu halda, cari ilin yanvarın 
1-nə olan vəziyyətə əsasən 5,2 faizə çatıb. 

hmumdünya Əqli Mülkiyyət Təşkilatı-
nın departament direktorunun müavini, bö-
yük menecer Dimiter Qançev çıxış edərək 
bildirdi ki, bu gün əsas məsələlərdən biri 
iqtisadiyyatın şaxələndirilməsidir. Eyni za-
manda, biz iqtisadi baxımdan qeyri-sabit 
dövrdə yaşayırıq. Digər tərəfdən, hər kəs 
əlində olan resursları optimallaşdırmağa ça-
lışır. Bunlardan biri də yaradıcılıqdır, krea-
tivlikdir.

Qurum rəsmisi diqqətə çatdırdı ki, kre-
ativlik özü-özlüyündə iqtisadi inkişaf yarat-
mır. Bunun üçün mühit olmalıdır. Həmçinin 
bir mexanizm olmalıdır ki, kiçik şirkətlər, 
böyük şirkətlər öz məhsullarını bazara çıxa-
ra bilsinlər. Əsas mexanizmlərdən biri də 
əqli mülkiyyət hüquqlarının qorunmasıdır. 
Bunun vasitəsilə yaradıcılıq məhsulları ba-
zara çıxarıla bilər və bundan iqtisadi dəyər 

əldə edilə bilər. Bu səbəbdən müəllif hüquq-
larının və əqli mülkiyyət hüquqlarının qo-
runması yaradıcı sənaye üçün olduqca va-
cibdir.

hmumi daxili məhsulda kreativ sekto-
run rolunun getdikcə gücləndiyini bildirən 
qurum rəsmisi dedi: “Metodologiyanı tətbiq 
etdik və anladıq ki, bu, tam şəraiti bizə de-
mir. Bu, təkcə hDM və iş yerləri ilə bağ-
lı deyil. Bunun sosial və mədəni təsirləri 
də var. Yaradıcılıq bir vakuumda fəaliyyət 
göstərmir. Bunun üçün müvafiq ekosistem 
olmalıdır ki, bu sahə genişlənsin və inkişaf 
etsin. İki gün ərzində regional seminarda 
biz növbəti addımları müzakirə edəcəyik. 
Məsələn, biz o ekosistemi necə görmək istə-
yirik ki, yaradıcılıq inkişaf edə bilsin, bunun 
üçün parametrlər necə olmalıdır. Biz inanı-
rıq ki, yeni model vasitəsilə biz bir nümunə 
təqdim edə bilərik”.

Tədbirdə Kiçik və Orta Biznesin İnkişa-
fı Agentliyinin İdarə Heyətinin sədri Orxan 
Məmmədov, Milli Məclisin Ailə, qadın və 
uşaq məsələləri komitəsinin sədri Hicran 
Hüseynova, Milli Məclisin Mədəniyyət ko-
mitəsinin sədri Polad Bülbüloğlu, deputat 
Hikmət Babaoğlu, AZPROMO-nun rəhbəri 
Yusif Abdullayev çıxış edərək tədbirin möv-
zusunun aktuallığını qeyd etdilər, regional 
seminarın işinə uğurlar arzuladılar.

Regional seminarın ilk günündə hmum-
dünya Əqli Mülkiyyət Təşkilatının de-
partment direktorunun müavini Dimiter 
Qançevin “Kreativ iqtisadiyyatın mövcud 
ölçmə  modellərinə ümumi baxış”, qurumun 
nümayəndələri Rimantas Vaceneviciusun 
“Müəllif-hüquq sənayesi hmumdünya Əqli 
Mülkiyyət Təşkilatı çərçivəsində”, Felipe 
Buitragonun “Kreativ iqtisadiyyatın data 
modelinin yaradılması”, Kübra Karataşın 
“Modelin çərçivəsi, strukturu və indikator-
ları” və professor Vanus Jamesin “İndeks 
metodologiyası və məlumat mənbələri, 
tələblər” mövzularında məruzələri dinlənil-
di.

İki gün davam edəcək seminarda 
hmumdünya Əqli Mülkiyyət Təşkilatının 
peşəkar mütəxəssisləri kreativ iqtisadiy-
yatın aktual məsələlərinə dair məruzələrlə 
çıxış edəcək, əqli mülkiyyətin, o cümlədən 
müəlliflik hüquqlarının kreativ iqtisadiy-
yatın inkişafında payı barədə müzakirələr 
aparılacaq. Həmçinin kreativ iqtisadiyya-
tın inkişafında Azərbaycan təcrübəsi və bu 
sahədə ölkəmizdə həyata keçirilən layihələr 
barədə tədbir iştirakçıları qarşısında geniş 
təqdimat olacaq.

M.Q8LİY(V

Regional seminar

Havalar soyuyur, qayğılar artır...
Bəs paytaxtda qışa hazırlıq necə aparılıb?

Bakı Şəhər İcra Hakimiyyətinin tapşırıqlarına uyğun olaraq 
paytaxtda qarlı havalara hazırlığın vəziyyəti ilə bağlı kommunal, 
təsərrüfat xidmətləri, idarə və təşkilatların, təhsil müəssisələrinin, 
özəl sektorun nümayəndələrinin iştirakı ilə vaxtaşırı müşavirələr 
keçirilir. Müşavirələrdə rayon xidmətlərinin soyuq qışa, xüsusilə 
güclü qar yağmasına hazırlığın vəziyyəti araşdırılır, görülməsi zə-
ruri işlər müzakirə edilir.   

İndiyədək paytaxt rayonlarında keçi-
rilən müşavirələrdə rayon icra hakimiy-
yətlərində qışa hazırlıqla bağlı yaradılan 
qərargahlar, kommunal və təsərrüfat xid-
mətləri və aidiyyəti təşkilatların rəhbər-
lərinin qarlı günlərdə üzərlərinə düşən 
vəzifələrin tam şəkildə yerinə yetirmələri 
üçün hazır olmaları qeyd edilib. Hər bir 
quruma qarın təmizlənməsi üçün lazımi 
qədər alətin, inventarın (bel, kürək, ling 
və s.) toplanması, duz ehtiyatı yaradılması, 
xüsusi texnikaların vəziyyətinin yoxlanıl-
ması ilə bağlı tapşırıqlar verilib.

Rayonlardakı küçə və məhəllələrin 
qardan təmizlənməsinə cavabdeh şəxslə-
rin siyahıları hazırlanıb, bu işlərə kommu-
nal qurumların texnikası ilə yanaşı, idarə, 
təşkilat, bələdiyyə və özəl qurumların da 
mövcud texnikalarının cəlb edilməsi qə-
rara alınıb. Həmçinin rayonlardakı idarə, 
təşkilat və özəl qurumlar, bələdiyyələr, o 
cümlədən ictimai iaşə müəssisələrinin rəh-
bərlərinin, ictimaiyyət nümayəndələrinin 
qarlı günlərdə Avropa ölkələrində də  re-
allaşdırılan qaydalara uyğun özlərinə aid 
ərazilərin təmizlənməsində yaxından işti-
raklarına cağırış edilib.

Qışa hazırlığın diqqət mərkəzində 
saxlanılması ilə bağlı Bakı Şəhər İcra Ha-
kimiyyətinin hər bir rayona təyin etdiyi 
cavabdeh şəxslər  yerli icra hakimiyyətlə-
rinin nümayəndələri ilə birgə yerlərdə qış 
mövsümünə hazırlığı, verilən tapşırıqların 
və görülən işlərin, eyni zamanda, qarşıda 
duran vəzifələrin icra vəziyyətini mütəma-
di yoxlayırlar.

Bakı Şəhər İcra Hakimiyyəti tərəfin-
dən qış aylarında yağmurlu və şaxtalı hava 
şəraiti ilə əlaqədar rayon icra hakimiyyət-
lərində qışa hazırlıqla bağlı yaradılan qə-
rargahlar, kommunal və təsərrüfat xidmət-
ləri və aidiyyəti təşkilatların rəhbərlərinin 
diqqətinə həmin günlərdə üzərlərinə düşən 
vəzifələrin tam şəkildə yerinə yetirilməsi-
nin zəruriliyi çatdırılıb. 

Keçirilən müşavirələrdə kəskin soyuq, 
qarlı-şaxtalı keçən günlərdə rayonların 
ayrı-ayrı təsərrüfat xidmətlərinin xüsusi 
rejimdə çalışacağı, yaranan çatışmazlıqla-
rın aradan qaldırılması məqsədilə operativ 
tədbirlərin görüləcəyi bildirilib. 

Müşavirələrdə bütün bunlarla bərabər, 
əsas, köməkçi məhəllədaxili yolların, sə-
kilərin qardan vaxtında təmizlənməsi üçün 
cavabdeh təşkilatlar müəyyənləşdirilib, 
eyni zamanda, rayon Mənzil-Kommunal 
Təsərrüfatı Birliyinin tabeliyində olan xü-
susi texnikaların saz vəziyyətə gətirildiyi, 
inventar, qum və duz tədarükünün görül-
düyü, işçilər arasında xüsusi iş qrafiki və 
növbətçiliyin  təsdiq olunduğu bildirilib. 
Qeyd edilib ki, rayonlarda təsdiq edilmiş 
tədbirlər planına əsasən qərargah və ope-
rativ işçi qrupları yaradılıb, qış texnikası 
və nəqliyyat vasitələri hazır vəziyyətə gə-
tirilib, texnikalara xidmət edən işçilərə isə 
təlimatlar verilib.  

Qeyd edək ki, paytaxtın ayrı-ayrı ra-
yon icra hakimiyyətləri ilə bərabər, xidmət 
müəssisələri də qışa hazırlıq planlarının 
icrasını xüsusi diqqətdə saxlayır. “Bakı 

Metropoliteni” QSC-nin sözügedən is-
tiqamətdə fəaliyyəti bu baxımdan mühüm 
önəm daşıyır. 

“Bakı Metropoliteni”ndən verilən mə-
lumata görə, qışa hazırlıqla bağlı QSC-
də xüsusi işçi qrupu yaradılıb. İşçi qrupu 
elektrik depoları, metropoliten stansiyaları 
və digər obyektlərdə həm infrastrukturun, 
həm sərnişindaşıma xidməti sektoruna 
daxil olan sahələrin, həm də işçilərin əmək 
şəraitinə uyğun olan bütün sahələrdə araş-
dırma aparır və buna uyğun qərarlar verir.

“Bakı Metropoliteni” QSC-nin mətbu-
at katibi Bəxtiyar Məmmədovun sözlərinə 
görə, Bakı metrosunda qışa hazırlıq tədbir-

ləri tam yerinə yetirilib. Belə ki, metronun 
bütün stansiyaları qum və duzla təmin olu-
nub, yəni qarlı və şaxtalı hava şəraitində 
stansiya keçidlərində, pilləkənlərdə olan 
buz örtüyünün əridilməsi üçün lazımi bü-
tün ehtiyatlar görülüb, bundan əlavə lə-
vazimatların hər biri alınaraq stansiyalara 
təhvil verilib. 

B.Məmmədov qeyd edib ki, güclü qar 
yağan zaman qatarların bir yoldan digərinə 
keçərək xəttə çıxması maneələr yarada 
bilər. Buna görə də üfürücü qurğuların, 
eyni zamanda, işçi personalının hazırlığı 
ilk dəfə bu işə cəlb olunacaq əməkdaşla-
rın xüsusi təlimatlandırılması, onların qəfil 
qar yağarsa gecə növbəsində işə çıxarıl-
ması üçün əlaqə nömrələri, işə çatdırılma 
vasitələri, işdə olarkən çalışdıqları dövr 
ərzində məişət ehtiyaclarının ödənilməsi 

və geyim məsələləri tam həllini tapıb. De-
kabrın 1-dən “Bakı Metropoliteni” QSC-
də qışa keçid başlayıb.   

“Azəristliktəchizat” ASC-nin istilik 
təsərrüfatlarında da 202�-2025-ci illər 
payız-qış mövsümünə hazırlıq işləri başa 
çatdırılıb. Təsdiq edilmiş tədbirlər planına 
uyğun olaraq 9 min  metrdən çox məhəllə-
daxili və magistral istilik xətləri yenilənib,  
müxtəlif diametrli 600-dən çox dirsək və 
5 min metrə yaxın qazan borusu dəyişdi-
rilib, çox sayda istilik mübadilə aparatları, 
qazan aqreqatları, odluqlar  istismara hazır 
vəziyyətə gətirilib.

Mühüm sahələrdən biri olan qaz təsər-
rüfatı üzrə yeraltı 58 kilometr, yerüstü 73,6 
kilometr olmaqla, ümumilikdə, 131,6 kilo-
metr qaz xətlərinə texniki baxış keçirilib, 
qazanxanalarda 629 ədəd müxtəlif dia-
metrli qaz kəsici klapanlar,  1905 ədəd qaz 
siyirtmələri təftiş olunub, 7 ədəd müxtəlif 
diametrli qaz kəsici klapanlar təmir edilib, 
6 ədəd qaz kəsici klapan üçün metal qutu 

quraşdırılıb, 69 ədəd qaz siyirtməsi  təmir 
edilib.

202�-2025-ci illər payız-qış mövsü-
münə hazırlıq işləri çərçivəsində istismar 
müddəti başa çatmış qazanxanalarda aparı-
lan modernləşdirmə   işləri xüsusilə diqqət 
mərkəzində saxlanılıb, qazanxanalarda 
avadanlıqların müasir standartlara uyğun-
laşdırılması, enerji səmərəliliyinin artırıl-
ması və xidmət keyfiyyətinin yüksəldilmə-
si məqsədilə yenidənqurma işləri görülüb.  

“Azəristiliktəchizat” ASC-nin texniki 
heyəti Bakı şəhəri və regionlarda yaşayış 
binaları, orta məktəb, uşaq bağçası,  səhiy-
yə müəssisəsi və təsərrüfat obyektlərində 
monitorinqlər aparıb,  binadaxili mühən-
dis- kommunikasiya  xətlərində xidmə-
tin keyfiyyət parametrlərinə birbaşa təsir 
göstərən nöqsanların aradan qaldırılması 
ilə bağlı  tədbirlər görüb. 

V. %AYRAMOV  
;Q 

Şəhər təsərrüfatı

Naxçıvanın zəngin biomüxtəliÀiyi 
iqtisadi və ekoloMi xəzinəmizdir

Azərbaycan Respublikası və Naxçıvan Muxtar Res-
publikasının kənd təsərrüfatı nazirliklərinin birgə təşki-
latçılığı ilə “İqlim dəyişikliyinin kənd təsərrüfatının inki-
şafına təsiri” mövzusunda keçirilən konfransda dünyada 
baş verən qlobal istiləşmənin, quraqlıqların artmasının 
aqrar sektora, nəticədə, ərzaq təhlükəsizliyi təminatına 
da mənfi təsir göstərdiyi bildirilib. Kənd təsərrüfatının 
muxtar respublika iqtisadiyyatının əsasını təşkil etdiyi 
üçün belə bir vəziyyətin aqrar sektora da təsirsiz ötüş-
mədiyi vurğulanıb. Bu səbəbdən də konfransda muxtar 
respublikada ətraf mühitin sağlamlaşdırılması, yaşıllıq-
ların bərpası və artırılması, su ehtiyatlarından, dayanıqlı 
enerMi mənbələrindən səmərəli istifadənin təmin edilməsi 
prioritet məsələlər sırasında dayandığı diqqətə çatdırılıb. 

Konfransda “Naxçıvan 
Muxtar Respublikasının so-
sial-iqtisadi inkişafına dair 
2023–2027-ci illər üçün Dövlət 
Proqramı”nın qədim diyarda 
bu sahədə atılacaq addımların 
təməlini təşkil etdiyi, həmin 
sənəddə regionda ekoloji ta-
razlığın və bioloji müxtəlifliyin 
qorunması, yaşıllıqların müha-
fizəsi və artırılmasının əsas fəa-
liyyət istiqaməti kimi müəyyən-
ləşdirildiyi bir daha xatırladılıb. 
Eyni zamanda, belə bir əlverişli 
şəraitin muxtar respublikada iq-
lim dəyişikliklərinin ətraf mühit 
komponentlərinə təsirlərinin 
minimuma endirilməsi işinə 
mühüm töhfə verəcəyi əminliyi 
diqqətə çatdırılıb. 

Azərbaycan Respublikası-
nın kənd təsərrüfatı nazirinin 
müavini Sarvan Cəfərov vurğu-
layıb ki, qlobal iqlim dəyişikliyi 
yağıntıların davamlı azalmasına 
və su qıtlığının artmasına səbəb 
olur. Bu da kənd təsərrüfatı sek-
toru üçün ciddi çətinliklər ya-
radır. glkəmizdə kənd təsərrü-
fatının inkişafı bir çox hallarda 
birbaşa su təchizatının yaxşılaş-
dırılmasından asılıdır. Bundan 
başqa, ölkə ərazisinin 15 faizi 
quraqlıq, 6 faizi isə səhralaşma 
təhlükəsi altındadır. Kənd təsər-
rüfatı məhsullarının istehsalı-
nın artırılmasında mövcud su, 
torpaq və iqlim ehtiyatlarından 

daha səmərəli istifadə, kənd 
təsərrüfatı sahəsinin iqlim dəyi-
şikliyinə uyğunlaşdırılması, su 
təchizatının yaxşılaşdırılması, 
müasir su təchizatı texnologiya-
larının səmərəli tətbiqi mühüm 
rol oynayır.

Ekologiya və təbii sərvətlər 
nazirinin müavini Vüqar Kəri-
mov COP29-a ev sahibliyi edən 
və bu mötəbər tədbiri uğurla 
başa vuran Azərbaycanın dünya 
ekosisteminin qorunması təd-
birlərinə mühüm töhfələr ver-
diyini bildirib. Nazir müavini 
qeyd edib ki, bioloji müxtəliflik 
indiki və gələcək nəsillər üçün 
çox böyük dəyərə malik qlobal 
sərvətdir. Lakin növlər və eko-
sistemlər heç vaxt indiki qədər 
böyük təhlükə altında olmayıb. 
glkəmizdə son 30 ildə ortaillik 
havanın temperaturu əvvəlki 
dövrlə müqayisədə orta hesab-
la 0,9 dərəcə yüksəlib. Ərazi-
nin əksər hissəsində yağıntının 
miqdarı orta hesabla � faiz aza-
lıb. İqlim dəyişikliyi və bioloji 
müxtəlifliyin itirilməsi bir-biri 
ilə bağlı proseslərdir və birlikdə 
həll edilməlidir. 

Bütün bunlara görə də 
“Azərbaycan 2030: sosial-iqti-
sadi inkişafa dair Milli Priori-
tetlər” sənədində qlobal iqlim 
dəyişikliklərinə cavab verən 
yüksək keyfiyyətli təmiz ekolo-
ji mühitin təmin olunması kimi 

mühüm vəzifə müəyyənləşdi-
rilib. glkəmizdə ətraf mühitin 
mühafizəsini və təbii ehtiyatla-
rın səmərəli istifadəsini təmin 
edən ekoloji təhlükəsizlik sis-
teminin keyfiyyətcə yeni mər-
hələdə davam etdirilməsi priori-
tet istiqamətdir.

Vüqar Kərimov daha son-
ra qeyd edib ki, Azərbaycan da 
iqlim dəyişmələrinin təsirlərini 
hiss edən həssas ölkələrdəndir. 
Son 30 ilə yaxın dövrdə respub-
likamızın su ehtiyatları 15 faizə 
qədər azalıb və 2050-ci ilə qə-
dərki dövrə aid proqnozlar da 
ürəkaçan deyil. Belə ki, su eh-
tiyatlarının daha 20 faizə qədər 
azalması gözlənilir. Yağıntıların 
miqdarının azalması su qıtlığına 
yol açan əsas amillərdir. Əlbəttə 
ki, istiləşmə, su ehtiyatlarının 
azalması, torpaqların deqrada-
siyası meşələrin seyrəlməsi və 
məhv olması ilə nəticələnir.

Ekologiya və təbii sərvətlər 
nazirinin müavininin sözlərinə 
görə, kənd təsərrüfatı iqlim 
dəyişmələrindən ən çox zərər 
çəkən sahədir. Həm su ehtiyat-
larının azalması, həm də torpaq-
ların deqradasiyası məhsuldarlı-
ğın aşağı düşməsinə səbəb olur. 
Kənd təsərrüfatı həm də iqlim 
dəyişmələrinə təsir edən sahə-
dir. Belə ki, iqlim dəyişmələrini 
şərtləndirən, qlobal istiləşməyə 
səbəb olan istilik e൵ekti yara-
dan qazları formalaşdıran əsas 
sahələrdən biri də kənd təsərrü-

fatıdır. Metan qazı daha çox bu 
sahənin istifadəçiləri tərəfindən 
ətraf mühitə, atmosferə atılır. 
Müxtəlif kimyəvi maddələrdən, 
pestisid və gübrələrdən istifadə 
olunması torpaqların keyfiyyə-
tini aşağı salır. Bakının ev sa-
hibliyi etdiyi COP29-da da bu 
təsirlərin aradan qaldırılması ilə 
bağlı çağırışlar diqqət çəkib. 

Vüqar Kərimov jurnalistlərə 
müsahibəsində Azərbaycanın 
COP29-da 1� təşəbbüslə çıxış 
etdiyini və bu təşəbbüslərdən 
birinin də Harmoniya Təşəb-
büsü olduğunu deyib: “Məhz 
bu təşəbbüs fermerlərlə birgə 
Azərbaycanın kənd təsərrüfatı 
sahələrinin iqlim dəyişmələ-
rinə adaptasiyası, uyğunlaşma-
sı ilə bağlı tədbirlərin həyata 
keçirilməsini nəzərdə tutur. 
Azərbaycan, əlbəttə ki, iqlim 
dəyişmələrinin təsirlərinin ara-
dan qaldırılması ilə bağlı bütün 
çağırışlara dəstək verən ölkədir. 
Buna baxmayaraq, ölkəmiz sağ-
lam dünya naminə bir çox əhə-
miyyətli təşəbbüslərlə də çıxış 
edir. Halbuki qlobal istiləşməyə 
təsiri olan karbon emissiyala-
rının yaradılmasında Azərbay-
canın payı çox kiçikdir. Ancaq 
ölkəmiz ümumdünya naminə 
bütün gücünü səfərbər etməyə 
hazırdır və bu istiqamətdə mü-
hüm töhfəsini verməyə qadir-
dir”.

XQ

“Çin səddi” körpüsünü 
aşan həmyerlimiz

Çin Xalq Respublikasının nüfuzlu dövlət xəbər agentliyi olan “China 
NeZs” Hökumətlərarası təqaüd proqramları çərçivəsində bu ölkədəki Yan-
şan Universitetində Çin hökumətinin təqaüdü ilə “Dövlət idarəetməsi” ixtisa-
sı üzrə doktorantura təhsili alan həmyerlimiz Sadiq Qaçayev haqqında geniş 
videosüMet hazırlayıb. 

Bir neçə dildə yayılan saytın “Azərbay-
canlı tələbə Sadiq: Böyük Çin səddi Çini 
dünyaya bağlayan körpüdür” adlı materialı 
bu qədim ölkənin müxtəlif ərazilərində çə-
kilmiş videolentlərlə müşayiət olunur. 

Orada əcnəbi tələbə Sadiq Qaçayevin 
bundan əvvəl də (2016–2019-cu illərdə) 
Çində olduğu, Pekində magistr təhsili al-
dığı bildirilir, doktorantura təhsili üçün 
də bu ölkəni seçdiyi təqdir olunur. Süjetin 
müəllifi azərbaycanlı doktorantın Çinin 
tarixi, ədəbiyyatı, siyasi, iqtisadi, sosial 
və mədəni həyatı haqqında araşdırmalarını 
təqdir edir və bu barədə doktorantın ürək 
sözlərini öz tamaşaçılarına təqdim edir. 

Sadiq Qaçayev Pekində magistraturada 
oxuyarkən Böyük Çin səddinin müxtəlif 
hissələrində olduğundan, hazırda təhsil al-
dığı Yanşan şəhərində isə bu səddin birbaşa 
dənizdən başlayan hissəsinin ecazkarlığını 
dəfələrlə gördüyündən söz açır: 

“Mənim fikrimcə, Böyük Çin səddi 
Çini dünyaya tanıdan simvollardan biri və 
bəlkə də, birincisidir. Bu möhtəşəm tarixi 
abidə insanlar tərəfindən inşa edilən və 
açıq kosmosdan adi gözlə görünə bilən ye-
ganə tikilidir və eyni zamanda sədd dün-
yanın 7 möcüzəsindən biridir. Universiteti-
mizin beynəlxalq tələbələr ofisi müsahibə 

haqqında mənə məlumat verəndə tərəddüd 
etmişdim və demişdim ki, bu, çox məsu-
liyyətli və ciddi işdir. Amma, sonra razılaş-
dım və belə bir maraqlı müsahibə alındı. 
Həm də, mənim üçün böyük fürsət oldu ki, 
Azərbaycan haqqında məlumat verim. 

Olduğum hər yerdə ölkəmizi tanıtmaq 
üçün mümkün imkanlardan istifadə edirəm 
və çalışıram ki, Azərbaycanla Çin arasında 
qurulmuş sıx əlaqələrin daha da möhkəm-

ləndirilməsinə öz töhfələrimi verə bilim. 
Bir daha xatırladıram: Böyük Çin səddi 
Çin adlı qüdrətli dövləti dünyaya bağlayan 
körpüdür”. Biz gənclər isə öz miqyasımız-
da körpülər yaratmaq barədə düşünməliyik 
və düşünürük. 

XQ

Ermənistan baş naziri Nikol Pa-
şinyan xaricdə qatıldığı bütün toplan-
tılarda, keçirdiyi görüşlərdə, eləcə də 
ölkə daxilində aparılan müzakirələrdə 
Azərbaycanla sülh və dövlətlərarası 
münasibətlərin qurulması haqqında 
ikitərəÀi saziş layihəsinin imzalanma-
sına hazır olduğunu dönə-dönə bildi-
rir. O, hətta saziş layihəsinin razılaş-
dırılmış maddələrinin imzalanmasını, 
razılaşdırılmamış bəndlər üzrə müza-
kirələrin isə sonra davam etdirilməsi-
ni israr edir. Bir sözlə, özünü dünyaya 
“sülh göyərçini” kimi təqdim etmək 
üçün dəridən-qabıqdan çıxır. Baş 
nazirlə yanaşı, Hayastan prezidenti, 
parlament sədri və xarici işlər naziri 
də əllərinə düşən bütün platformalar-
da etdikləri çıxışlarda Bakı ilə sazişin 
imzalanmasında maraqlı olduqlarını 
göstərmək üçün əllərindən gələni əsir-
gəmirlər.

Bununla belə, qarşı tərəf Azərbayca-
nın narazılığına səbəb olan əsas məsələni 
aradan qaldırmaqda – konstitusiyaya dəyi-
şiklik etməkdə hələ də maraqlı görünmür. 
Halbuki rəsmi Bakı bu məsələ aradan qal-
dırılmadan sülh sazişinin imzalanmasının 
qeyri-mümkün olduğunu bir neçə dəfə 
bəyan edib. Digər tərəfdən İrəvanın atdığı 
addımlar, o cümlədən sürətlə silahlanması, 
hərbi xərclərini artırması onun sülh istəyi-
nin qeyri-səmimi olduğunu aydın nümayiş 
etdirir.

Ermənistanın hərbi xərclərini artırma-
sı ilə bağlı bu il oktyabrın 28-də maliyyə 
naziri Vahe Ovannisyan parlament ko-
missiyalarında büdcə dinləmələri zamanı 
demişdi ki, ümumilikdə, müdafiəyə 1,7 
milyard dollardan çox vəsait xərclənəcək. 
Bu isə hazırkı göstəricidən 20 faiz çoxdur. 
Qeyd olunmuşdur ki, Hayastanın hərbi 
xərcləri 2025-ci ildə ümumi daxili məhsu-
lun 6 faizini təşkil edəcək. Bu da 202�-cü 
illə müqayisədə 0,7 faiz çoxdur. Nazir onu 
da bildirmişdir ki, əsaslı xərclərin 55,8 fa-
izi müdafiə sənayesinin payına düşəcək. 
Ovannisyan müdafiə xərclərini dövlət büd- 
cəsinin ən mühüm hissəsi adlandırmışdı. 
Onun sözlərinə görə, bu xərclər ölkənin 
bütün potensialını özündə cəmləşdirir və 
təhlükəsizliyin möhkəmləndirilməsinə 
yönəldiləcək.

Gələn ilin dövlət büdcəsi layihəsi qəbul 
edildikdən sonra isə məlum olur ki, 2025-
ci ildə Ermənistanın hərbi büdcəsi keçən 
ilə nisbətdə 20 faiz artacaq. İkinci Qara-
bağ müharibəsinin baş verdiyi 2020-ci ilə 
nisbətdə isə 2025-ci ilin hərbi büdcəsi, 

təxminən, 2,8 dəfə böyük olacaq. Əlbət-
tə, qeyd olunan göstəricilər Ermənistanın 
sürətli və kəskin militarizasiyasını göstə-
rir. Aydındır ki, bu cür sürətli və böyük 
həcmdə militarizasiya heç də N.Paşinya-
nın sözləri ilə desək, 100 il Azərbaycanla 
sülh şəraitində yaşamaq üçün aparılmır.  
Burada onu da nəzərə alımaq vacibdir ki, 
2020-ci ilədək Ermənistanın hərbi xərcləri, 
həmçinin Azərbaycanın işğal olunmuş əra-
zilərindəki ordu qruplaşmasını saxlamağa 
da sərf edilirdi. 2023-cü ilin sentyabrında 
keçirilmiş uğurlu lokal xarakterli antiter-
ror tədbirlərindən sonra bu xərclər yoxdur 
və məntiqlə Ermənistan hərbi xərcləri ya 
azalmalı, ya da eyni şəkildə qalmalı idi. Bu 
kontekstdə hərbi xərclərin 5 il ərzində 2,8 
faiz artması yalnız Ermənistanın revanşa 
hazırlaşması ilə izah oluna bilər.

Azərbaycan Ordusunun sabiq kor-
pus komandiri, ehtiyatda olan polkov- 
nik Şair Ramaldanov mövzu ilə bağlı 
;Q-yə açıqlamasında bildirdi ki, Ermənis-
tan Azərbaycanın Vətən müharibəsindəki 
Qələbəsindən sonra bölgədə yaranmış yeni 
reallıqları qəbul etmək istəmir və yeni ha-
vadarlar axtarışındadır. İrəvan məntiqdən 
uzaqlaşaraq havadarlarının maraqlarını Er-
mənistan ərazisində təmin etmək üçün şə-
rait yaradır. gzü müstəqil siyasət yürütmək 
əvəzinə, onların göstərişlərini icra edir. Bu, 

nəinki Azərbaycanın, bilavasitə regionun 
təhlükəsizliyinə təhdid törədir. Ermənista-
nın təhlükəsizliyini isə heç bir ölkə və qüv- 
və təhdid etmir. Prezident İlham Əliyev 
Azərbaycanın Ermənistan ərazisinə iddia-
sının olmadığına dair dəfələrlə aydın bə-
yanatlar verib. glkəmiz hazırda şərti sər-
həddə aparılan delimitasiya–demarkasiya 
işlərinə və sülh sazişinin imzalanması is-
tiqamətində danışıqlar prosesinə sadiqdir.

Ş.Ramaldanov qeyd etdi ki, hazırda 
İrəvanı silahlandıranlar Ermənistan istis-
na olmaqla “3�3” formatında əməkdaşlıq 
edən ölkələrə dost olmayan dövlətlərdir. 
Bunun özü Ermənistanın həmin ölkələr 
tərəfindən silahlandırılmasının regionda 
hansı proseslərə yol açacağından xəbər 
verməkdədir. Digər tərəfdən, Ermənistan 

bu gün müdafiə xarakterli yox, sırf hücum 
silahlarına üstünlük verir. Fransadan, Hin-
distandan alınan və alınacaq özüyeriyən, 
həmçinin qoşqulu haubitsaların texniki 
xarakteristikası belə deməyə əsas verir. 
Bu haubitsalar 50–80 kilometr uzaqlıqda 
hədəfləri vurmaq imkanına malikdir. Belə 
olan təqdirdə onlar, təbii ki, müdafiə silahı 
sayıla bilməz. Cənubi Koreyadan tankların 
alınmasına dair müqavilələr, yenə Hindis-
tandan raketlər, radioelektron mübarizə, 
hava hücumundan müdafiə vasitələri, tank 
əleyhinə vasitələrin hamısı, demək olar ki, 
60-150 kilometr arasında təsir imkanlarına 
sahibdirlər. Almaq istədiyi raketlər isə 300 
kilometr uzaqlıqda hədəfi vurmağa qadir-
dir. Yəni bütün bunlar hamısı onu göstə-
rir ki, Ermənistanın bu gün aldığı silahlar 
əsasən hücum xarakterlidir.

Müsahibimiz bildirdi ki, bu gün sürətlə 
silahlandırılan Ermənistanın sabah regi-
onda qeyri-sabitliyə yol açacaq addımlar 
atması istisna olunmur. İrəvanın ölkəmizə 
qarşı revanş xarakterli hansısa addımlar 
atacağı gözləniləndir: “Belə olan təqdirdə 
Ermənistanın silahlanması həm Azərbay-
canın, həm də regionun təhlükəsizliyinə 
bilavasitə təhdid yaradır. Düzdür, bizim 
ordumuz Ermənistanın hər bir təxribatçı 
addımına cavab verməyə qadirdir. Amma 
biz hazırda Ermənistanın yürütdüyü si-
yasətdən, hərbi xərcləri artırmasından da-
nışırıq”.

Ş.Ramaldanovun sözlərinə görə, Er-
mənistan hakimiyyəti müttəfiqi olan Rusi-
yaya münasibətdə də xəyanətkar addımlar 
atır. Yayılan bəzi məlumata görə, rəsmi İrə-
van Avropa İttifaqına Rusiya istehsalı olan 
300 milyon dollar dəyərində silah-sursat 
satıb. Güman etmək olar ki, Avropa İtti-
faqı ölkələri də bunun əvəzinə Ermənistanı 
sürətlə silahlandırırlar: “Aydındır ki, İrəvan 
müxtəlif coğrafiyalarda yerləşən ölkələrlə 
müqavilələr bağlasa da, onların haqqını 
ödəməsi ağlabatan deyil. Bəzi məlumatla-
ra görə, Ermənistan hökuməti havadarları 
ilə burada belə bir sxemə əl ata bilər. Yəni, 
hakimiyyət digər istiqamətlərə ayrılan və-
saitdən də götürərək onu silah alışına sərf 
edir. Sosial, təhsil, yaxud digər sahələrin 

maliyyələşməsində yaranan boşluqları isə 
havadarları donor təşkilatların ayırmaları 
ilə doldururlar. Bir faktı da deyim ki, ABŞ 
Ermənistanda qeyri-hökumət təşkilatları-
nın inkişafı üçün hər il 125 milyon dollar 
ayırırdı. Bu il isə Vaşinqton bu məbləği iki 
dəfə artıraraq 250 milyon dollara çatdırdı. 
Sual olunur: Məgər kiçik Ermənistanda 
QHT-lərin sayı iki dəfə artıbmı? Əlbəttə, 
artmayıb. Bu vəsaitin birdən-birə iki dəfə 
artırılması isə Ermənistan hökumətinin 
digər sahələr üzrə ayrılan vəsaiti hərbi 
sahəyə yönəldərkən yaranacaq boşluqların 
doldurulmasına yönəldiləcək”.

Ermənistanın bu gün sülhdən qaçdığını 
vurğulayan hərbi ekspert bununla yanaşı, 
qarşı tərəfin silahlanmasının, atdığı digər 
destruktiv addımların bölgənin təhlükəsiz-
liyinə xələl gətirən, gərginliyə aparan amil-
lər olduğunu vurğuladı. Onun sözlərinə 
görə, bütün bunlar İrəvanın gələcəkdə yeni 
münaqişə ocağı yaratmaq istəyinin nəticə-
sidir: “Əlbəttə, bunu həyata keçirmək üçün 
Ermənistanın Azərbaycana qarşı revanş 
xarakterli hansısa addım atacağı istisna 
olunmur. Çünki burada maraqlı qüvvələ-
rin ssenarisinə uyğun olaraq, Ermənistan 
Azərbaycana qarşı revanş xarakterli hansı-
sa addım atacaq. Azərbaycan buna cavab 
verəcək. Bu fonda beynəlxalq institutlar 
işləməyə başlayacaq və ikili standartlar 
əsasında qərarlar qəbul edəcəklər. Bunun 
əsasında qəbul ediləcək qərarlar Ermənis-
tanın havadarı olan qüvvələrin Hayastanda 
maraqlarını genişləndirmək üçün hüquqi 
sənəd rolunu oynayacaq. Bu genişləndir-
mə isə təbii ki, Rusiyanın maraqları hesa-
bına olacaq. Belə olan təqdirdə Rusiyanın 
reaksiyasının necə olacağı barədə də çox 
düşünmək lazım deyil. Bu bölgədə Rusi-
yaya qarşı yeni cəbhənin açılması demək 
olacaq”.

Onu da qeyd edək ki, bir çox ekspertlər 
İrəvanın hazırda bölgədə apardığı siyasətin 
Ermənistanı ikinci Ukraynaya çevirə bilə-
cəyini qeyd edirlər. Zənnimizcə, bu fikirlər 
əsassız deyil. İqtidarın apardığı siyasət, 
hərbi xərclərini artırması, sürətlə silahlan-
ması, bu silahların hücum xarakterli ol-
ması və digər amillər İrəvanın bu regionu 
gələcəkdə hansı münaqişələrə və gərgin-
liyə apardığı barədə verilən aydın siqnal-
lardır. Burada region ölkələri aktiv olmalı 
və Ermənistanın silahlanmasının qarşısını 
almalıdırlar. Bölgə ölkələri Ermənistanın 
regionda gərginliyin artmasına səbəb olan 
siyasət yürütməsinə mane olmalıdırlar.

Sə[avət +ƏMİ'  
XQ

Ermənistanın hərbi xərcləri  
xalqı “quru yurdda” qoyur

MƏDƏNİYYƏT

Milli nəşrlərimizin dünya təqdimatı
Türkiyənin paytaxtında 21-ci Ankara Kitab Sərgi-Yarmarkası davam 

edir. Azərbaycan Mədəniyyət Nazirliyi və ölkəmizin Ankaradakı səfirli-
yinin yanında Mədəniyyət Mərkəzinin təşkil etdiyi sərgidə Azərbaycanın 
aparıcı nəşriyyatlarının məhsulu olan kitablar sərgilənir.

Azərbaycan beynəlxalq yarmarkanın 
fəxri qonağı seçilib. Qeyd edək ki, bir ay 
öncə �1-ci İstanbul Beynəlxalq Kitab Sər-
gisində də ölkəmiz fəxri qonaq kimi tanın-
mışdı. Bu, iki ölkə arasında mədəni bağla-
rın necə möhkəm olduğunu göstərir. Daha 
bir fərəhli hal Ankara kitab bayramının 
təşkilat komitəsi tərəfindən Azərbaycan 
Atatürk Mərkəzinin direktoru, akademik 
Nizami Cəfərovun kitab sərgisinin “bey-
nəlxalq fəxri qonağı” elan edilməsidir.  

Türkiyə paytaxtındakı “ATO Congre-
sium” mərkəzində keçirilən sərginin açı-
lışında nəşriyyatların nümayəndələri, ya-
zıçılar, tənqidçilər, kitabxanaların, dövlət 
qurumlarının əməkdaşları iştirak ediblər. 
Çoxsaylı ziyarətçilərin gəlişi ilə sərgi daha 
da möhtəşəm xarakter alıb.  

Mərasimdə Azərbaycanın Ankaradakı 
səfiri Rəşad Məmmədov sərginin təşkilini 
yüksək qiymətləndirərək, mütaliənin xüsu-
silə gənclər arasında vərdişə çevrilməsinin 
zəruriliyini vurğulayıb. O deyib: “Kitab və 
məktəb hər bir insanın inkişafının əsasını 
təşkil edən anlayışlardır. Kitabların uşaq-
ların və yeniyetmələrin inkişafına töhfəsi 
valideynlərin əməyi qədər əhəmiyyətlidir. 
Türk xalqlarının bir-birinə daha da yaxın-
laşması üçün sərgi tədbirlərinin təşkili va-
cibdir. hmidvaram ki, 21-ci Kitab Sərgisi 
Azərbaycanın zəngin mədəniyyəti, tarixi 
və bu günü haqqında qardaş ölkə ictima-
iyyətinin məlumatlandırılmasına mühüm 
töhfə verəcək”. 

Akademik Nizami Cəfərov çıxışında 
türk  mədəni irsinin zənginliyinə diqqət 
çəkərək, bir çox başqa xalqlardan fərqli 
olaraq, türklərin bütün dövrlərdə xüsu-
si mədəni çoxşaxəliliyə malik olduğunu 
qeyd edib. O, türkiyəli gənclərin kitaba 
marağından məmnunluğunu ifadə edib: 
“Sevindirici haldır ki, bugünkü sərgini 
ziyarət edənlərin əksəriyyəti uşaq və yeni-
yetmələrdir”.

Kitab sərgisinin qonaqlarını salam-
layan Türkiyənin mədəniyyət nazirinin 
müavini Batuhan Mumcu Azərbaycanın 
öz ölkəsinin hər bir sakini üçün xüsusi 
əhəmiyyətini vurğulayıb. O da hər kəsi 
gənclər arasında mütaliənin kütləviləşmə-
sinə çalışmağa çağırıb. “Hər bir cəmiyyət 
üçün uşağı oxumağa həvəsləndirmək, ona 
kitabı sevməyi və qiymətləndirməyi öyrət-
mək xüsusilə vacibdir”, – deyə B.Mumcu 
bildirib. 

Sərgidə ən zəngin bölmə Azərbaycan 
Mədəniyyət Mərkəzinin səyləri ilə yara-
dılan milli stendimiz sayılır. Burada zi-
yarətçilər üçün milli tariximiz, Azərbaycan 
dövlətçiliyinin inkişaf mərhələləri və mə-

dəniyyəti haqqında çap məhsulları ilə tanış 
olmaq, istədikləri kitabları sərfəli qiymət-
lərlə almaq imkanı yaradılıb.   

Kitab bayramı çərçivəsində ötən ba-
zar günü Məhəmməd Füzulinin 530 illiyi 
münasibətilə buraxılmış “Füzulinin diva-
nı” adlı əsərlər toplusunun təqdimatı olub. 
Mərasimdə diplomatlar, alimlər, ədəbiy-
yatşünaslar, iki qardaş ölkənin ictimaiyyə-
tinin nümayəndələri iştirak ediblər. Qazi 
Universitetinin (Ankara) Türk dili və ədə-
biyyatı kafedrasının müəllimi, professor 
İsmet Çetin, Azərbaycan Atatürk Mərkə-
zinin direktoru, akademik Nizami Cəfərov, 
Gəncə Nizami Gəncəvi Mərkəzinin direk-
toru Əlimuxtar Muxtarov, Qazi Universi-
tetinin (Ankara) Türk dili və ictimai elm-
lər kafedrasının müəllimi, professor Halil 
Çeltik və başqaları bütün bəşəriyyətin sər-
vəti sayılan Füzuli irsinin bir çox xalqla-
rının ədəbiyyatına mühüm təsir göstərdi-
yini qeyd ediblər. Natiqlər böyük şair və 
mütəfəkkirin bədii-fəlsəfi yaradıcılığının 
ədəbi fikir tarixində mühüm rol oynadığını 
bildiriblər.  Qeyd olunub ki, “Füzuli diva-
nı”nın təqdimatı dahi Azərbaycan şairinin 
530 illik yubileyinə layiqli töhfədir. Tədbir 
“Azərbaycan rüzgarları” musiqi qrupunun 
çıxışı ilə başa çatıb.

Akademik Nizami Cəfərov XQ-yə 
müsahibəsində sərgi-yarmarka barədə 
fikirlərini bildirərək dedi:

– Həqiqətən də, möhtəşəm sərgidir. 
Burada çoxsaylı ziyalılarımız iştirak edir-
lər. Gün ərzində, ən azı, 2–3 sanballı təd-
bir – konfrans, təqdimat və görüş keçirilir. 
Dahi mütəfəkkirlərimiz Nizami Gəncəvi, 
Məhəmməd Füzuli geniş təbliğ olunurlar. 
Türk Mədəniyyəti və İrsi Fondunun nəşr 
etdiyi kitabların təqdimatı xüsusilə böyük 
maraq doğurur. Deyim ki, bu sərgi-yarmar-
ka səfirliyimizin nəzdindəki Azərbaycan 
Mədəniyyət Mərkəzinin ilk böyük işidir. 
;üsusilə  bu qurumun sədri Samir Abbaso-
vun təşkilatçılıq səylərini yüksək qiymət-
ləndirirəm. Azərbaycan stendində Milli 
İrsi Mədəni Tarixi Araşdırmalar (MİMTA) 
Fondunun “Füyuzat” jurnlının təqdimatı 
da yaddaqalan oldu. 

Məlum olduğu kimi, böyük Azərbay-
can mütəfəkkiri Əli bəy Hüseynzadənin 
baş redaktorluğu və Hacı Zeynalabdin 
Tağıyevin maddi dəstəyi ilə 1906–1907-
ci illərdə nəşr olunan “Füyuzat” jurnalının 
mətbuat tariximizdə özünəməxsus yeri var. 
Ətrafında Həsən bəy Zərdabi, Məhəmməd 
Əmin Rəsulzadə, Məhəmməd Hadi, Mirzə 
Ələkbər Sabir, Hüseyn Cavid, Abbas Səh-
hət, Abdulla Şaiq, Abdulla Cövdət, Səid 
Səlmasi, İsmail bəy Qaspıralı, Həsən Səbri 

Ayvazov kimi tanınmış ziyalıları toplamış 
“Füyuzat”ın xalqımızın ictimai fikir ta-
rixindəki önəmli rolu danılmazdır. Lakin 
“Füyuzat” jurnalının o vaxt yalnız 32 sayı 
işıq üzü görmüş, mütərəqqi və milli fikir-
ləri təbliğ etdiyinə görə müstəbid çar hö-
kuməti tərəfindən nəşri dayandırılmışdır. 
Nəhayət, 2007-ci ildə irsimizin ayrılmaz 
parçası olan bu jurnal bərpa edilmiş, “Fü-
yuzat”ın çapı bu gün də davam etdirilir. 

Artıq 17 ildir yüksək poliqrafik şəkil-
də ardıcıl nəşr olunan müasir “Füyuzat” 
milli-mədəni, ictimai-siyasi, tarixi, mənə-
vi-əxlaqi mövzuları əhatə edir. Dərgini 
mətbuat sahəsində çalışan ziyalılarımız 
böyük rəğbətlə qarşılayır, onun xarici 
ölkələrdə, xüsusilə də Türkiyə Cümhu-
riyyətində fəaliyyət göstərən Azərbaycan 
mədəniyyət ocaqlarında Turan məfkurə-
sinin təbliğindəki rolu  yüksək dəyərlən-
dirilir.   

Milli İrsi Mədəni Tarixi Araşdırmalar 
Fondunun (MİMTA) Yayımları direktoru, 
“Füyuzat”ın redaktoru Əsəd Aslanoğlu 
təqdimatda deyib: “Azərbaycanın sərgidə 
həm fəxri qonaq olması, həm də xüsusi 
stendinin təşkili iştirakçıların diqqətini 
çəkir. Burada bizim mədəniyyətimizi, ədə-
biyyatımızı, incəsənətimizi əks etdirən bir 
çox ədəbi nümunələr var. Bu kimi tədbir-
lərin təşkili Azərbaycan mədəniyyətinin 
təbliğinə xidmət deməkdir”.

Onu da  qeyd edək ki,  21-ci Ankara 
Kitab Sərgi-Yarmarkası çərçivəsində dahi 
Azərbaycan şairi və mütəfəkkiri Nizami 
Gəncəvinin irsinin öyrənilməsi və təbli-
ğinə dair Memorandumun imzalanması 
mərasimi də keçirilib. Memoranduma uy-
ğun olaraq, Türkiyədə, xüsusilə də qardaş 
ölkənin universitetlərində Nizami irsinin 
tədqiqi və geniş ictimaiyyətə çatdırılması 
üçün çoxsaylı layihələr həyata keçirilə-
cək. Azərbaycan ədəbiyyatında Nizami 
Gəncəvinin obrazı və türk mədəniyyətində 
Mövlanə Cəlaləddin Ruminin yaradıcılı-
ğına dair birgə monoqrafiyaların hazırlan-
ması da bu sıradandır. Həmçinin Gəncədə 
nəşr olunan “Nizamişünaslıq” jurnalında 
türk alimlərinin məqalələrini dərc etmək 
nəzərdə tutulub. Mərasimdə bildirilib ki, 
dünyanın bir sıra ölkəsindən, o cümlədən 
Türkiyə, Hindistan, gzbəkistan və Pakis-
tandan olan alimlər “Nizamişünaslıq” jur-
nalında öz yazıları ilə çıxış edirlər.    

Ankara Kitab Sərgisində “Xalq 
Bank”ın “Xalq Əmanəti” kitab seriya-
sından nəşr etdirdiyi nəfis tərtibatlı ki-
tablar da təqdim olunur. Bu layihənin  
rəhbəri ± “Azərbaycan Televiziya və 
Radio Verilişləri” QSC-nin sədr müavi-
ni, ssenarist, reMissor, aparıcı, Əməkdar 
artist Rafiq Həşimov bizimlə söhbətində 
sərginin uğurla keçdiyini bildirdi:

– Layihəmizin məqsədi Azərbaycanın 
mədəniyyət, incəsənət xadimlərinin, rəs-
sam, şair və yazıçıların əsərlərini bir neçə 
dünya dilinə tərcümə edib dünya kitabxa-
nalarına, xaricdə fəaliyyət göstərən səfirlik 
və konsulluqlarımıza, eyni zamanda, xarici 
dövlətlərin ölkəmizdə fəaliyyət göstərən 
səfirliklərinə, mədəniyyət mərkəzlərinə və 
digər kitabsevərlərə hədiyyə etməkdir. Bu 
sərgidə də Azərbaycan, rus və ingilis dil-
lərində nəşrlərimiz yer alır. Stendimiz çox 
böyük oxucu marağına səbəb olur. Buna 
görə qürurluyuq və Azərbaycanı təbliğ et-
məkdən şərəf duyuruq”.

Nəhayət əlavə edək ki, ötən günlərdə 
sərgi-yarmarkaya Türkiyənin hər yerindən 
100 minlərlə kitabsevər qatılıb. Kitab bay-
ramı dekabrın 8-dək davam edəcək.

Ə.NƏ&Ə);ANLI  
 ;Q

Türk kimliyi və mədəni irs
Azərbaycan Milli Elmlər Akademiyasında “Türk dünyasında milli kimlik və 

mədəni irs” mövzusunda 2 günlük III Beynəlxalq TürkoloMi Konqresinin açılış 
mərasimi keçirilib. Beynəlxalq mərasim Şuşa şəhərinin 2024-cü ildə “İslam dün-
yasının mədəniyyət paytaxtı” elan edilməsi münasibətilə təşkil olunub.   

AMEA-nın Folklor İnstitutunun do-
senti, filologiya üzrə fəlsəfə doktoru Aynur 
İbrahimova “;Q”-yə bildirib ki,  konqres  
Türkiyə Cümhuriyyəti Mədəniyyət və Tu-
rizm Nazirliyi, Türk Əməkdaşlıq və Ko-
ordinasiya Agentliyi (TİKA), Azərbaycan 
Milli Elmlər Akademiyası, Çankırı Kara-
tekin Universitetinin Türkologiya İnstitutu 
və Mukimi adına Kokand Dövlət Pedaqoji 
İnstitutunun birgə təşkilatçılığı  ilə realla-
şıb. Əsas məqsəd başda Azərbaycanın Şuşa 
şəhəri olmaqla, Türk-İslam mədəniyyətinin 
inkişafında əhəmiyyətli yer tutan mədəniy-
yət mərkəzlərinin, milli kimliyin formalaş-
masında və mədəni irsin qorunmasında oy-
nadığı rolun vurğulanmasıdır. Bu məqsədlə 
konqresdə bir sıra mühüm mövzuların mü-
zakirə edilməsi planlaşdırılır. Bunlar ara-
sında Türk dünyasında mədəni irsin rolu,  
sivilizasiya quruculuğundakı əhəmiyyəti və 
s. məsələləri yer alır. 

Beynəlxalq konqres mövzuya akademik 
və multidisiplinar yanaşma təqdim etmə-
yi, bu sahədə həyata keçirilən tədqiqatla-
rı elmi mühitə daxil etməyi, mədəni irsin 
funksional aspektlərindən bəhrənərək mil-
li kimliyin formalaşmasında onun rolunu 
vurğulamağı da hədəfləyir. Müxtəlif baxış 
bucaqlarından yeni müzakirələr üçün plat-
forma yaratmaq və Türkiyə, Azərbaycan, 
gzbəkistan kimi əməkdaşlıq edən ölkələrin 
akademik institutları arasında elmi əlaqələri 
möhkəmləndirərək inkişaf etdirmək də təd-
birin prioritetləri sırasındadır. Bu çərçivədə 
dil, ədəbiyyat, folklor, tarix, incəsənət, po-
litologiya, sosial siyasət, miqrasiya, sosio-
logiya, ekologiya, beynəlxalq münasibətlər 
və digər sahələrdə müxtəlif mövzuların 

araşdırılması konqresin mühüm hədəflərin-
dən biridir.

 AMEA Rəyasət Heyətinin binasında 
konqresin plenar iclası keçirilib. Konqre-
sin bölmə iclasları işini AMEA-nın Mərkə-
zi Elmi Kitabxanasında davam etdirəcək. 
Beynəlxalq mərasimdə Türkiyə, Azərbay-
can, Qırğızıstan, gzbəkistan, Türkmənis-
tan, Qazaxıstan, Rusiya Federasiyası başda 
olmaqla, ümumilikdə, 10-dan çox ölkədən 
100-dan çox elm adamının məruzəsi dinlən-
lənəcək, türkologiyanın müasir problemləri 
ilə bağlı geniş müzakirələr aparılacaq.

N.QƏ'İMOöL8  
;Q

Dünyanı dolaşan poeziya

XX əsrin ikinci yarısında Azərbay-
can ədəbiyyatı səmasında bir ulduz kimi 
parlamış Xalq şairi Nəbi Xəzrinin əsər-
ləri oxucular tərəfindən həmişə sevilib. 
Onun əsərlərində  Vətən sevgisi,  Azər-
baycan təbiətinə  bağlılıq, incə lirik duy-
ğuların tərənnümü çox güclüdür.   

Prezident İlham Əliyevin müvafiq  
sərəncamı ilə cari ildə100 illiyi qeyd edilən 
şair  dramaturgiya və nəsr sahəsində də 
uğurlar qazanıb. O, respublikanın icti-
mai-siyası və mədəni həyatında fəal iştirak 
edib, özündən sonra gələn nəslin vətənpər-
vərlik ruhunda yetişməsində böyük işlər  
görüb. Nəbi ;əzri uzun müddət Azərbay-
canın ;arici glkələrlə Dostluq və Mədəni  
Əlaqələr Cəmiyyətinin sədri kimi fəaliyyət 
göstərib. O, Dövlət Radio və Televiziya Ko-
mitəsinin sədrinin müavini və Azərbaycan 
Yazıçılar Birliyinin katibi olub. Nəticədə 
onun bir sıra dünya xalqlarının  həyatı və 
tarixi ilə bağlı güclü şeirləri yaranıb. 

Təsadüfi deyil ki, bir çox xarici ölkələr-
də şairin əsərləri tərcümə və nəşr edilib. Bu 
yazıda  onlardan biri – Bağdadda çapdan 
çıxmış “Nəbi ;əzri. Seçilmiş şeirlər” kita-
bından bəhs etmək istəyirik. 1�3 səhifədən, 
66 şeirdən  ibarət olan bu kitab ərəb əlifbası  
ilə İraq Türkman Müdirliyi və “Afaq ara-
biyyə” (“Ərəb üfüqləri”) nəşriyyatı tərəfin-
dən buraxılıb. Kitabı nəşrə hazırlayan Azər-
baycanın böyük dostu, Azərbaycanla etnik 
tarixi və ədəbi-mədəni bağlılığı olan İraq 
türkmanlarının  tanınmış şairi və ictimai 
xadimi, mərhum Əbdüllətif Bəndəroğludur. 
O, kitaba yazdığı “gn söz”də Azərbaycan–
İraq ədəbi əlaqələrinə toxunaraq, 1973-cü 
ildə Bakıya səfəri zamanı Nəbi ;əzri ilə 
şəxsən tanış olmağından, gözəl şeirlərini öz 
dilindən eşitməsindən və onunla dostlaşma-
ğından söz açır. O göstərir ki, Nəbi ;əzrinin 
şeirləri xalqının dilində əzbər qalan şeirlər-
dir və buna aşağıdakı şeirini misal göstərir:

Əzizim, *ünəşdə ləkə varsa da,
Sevgi *ünəşinə ləkə düşməsin.
Bəndəroğlu Nəbi ;əzrinin sevgi dolu 

şeirlərini yüksək qiymətləndirir:
Çəmən Rlsan əgər sən,
Sərin ya÷ış çilərəm.
Əgər dənizə d|nsən,
SaKilə çevrilərəm.
“;alqsız biz dünyada şair olmazdıq” 

və “;alqıma o qədər borcum var mənim, 
Qorxuram borcumu verə bilməyim” – 
deyən Azərbaycan şairinin sözlərini Bən-
dəroğlu yüksək qiymətləndirir.

“gn söz” müəllifi Nəbi ;əzrinin aşağı-
dakı misralarına əsaslanaraq onu insanlıq 
şairi adlandırır:

Əgər g|ydə tRrpaq Rlsaydı,
8lduzlar yerində güllər bitərdi.
Bağdadda Nəbi ;əzrinin ilk kitabının 

nəşr olduğunu nəzərə alan tərtibçi şairin  
həyat yolu ilə oxucuları tanış edir. Azər-
baycanla İraq türkmanları arasında etnik 
və ədəbi-mədəni bağlılığı göstərmək üçün 
kitabda epiqraf rolunu oynayan  “Bayatı və 
xoyratımız” şeirini təqdim edib. Qeyd edir 
ki, aşağıdakı misralar şair Nəbinin təxəllüsü 
olan ;əzər (;əzri) ilə bağlı yaranıb:

Varlı÷ımız dal÷alandı, qanadlandı
gz dilini sevənlərin “;əzər”ində.
Burada toplanmış şeirlər Nəbi ;əzri-

nin poetik yaradıcılığını xarakterizə edən 
nümunələrdir. Onlarda şairin lirik duyğula-
rı, Vətən sevgisi, doğma torpağa bağlılığı, 
Azərbaycan elinin gözəl təbiət təsvirləri, 
habelə bəzi fəlsəfi-ictimai düşüncələrinin 
və sənətinin şairanə təsviri verilib. Seçi-
mində bu ideyanı davam etdirən Bəndəroğ-
lu Nəbi ;əzrinin çoxsaylı şeirləri arasında 
“Kim məni xatırlasa” şeirini də kitaba daxil 
etməyi lazım bilib:

Kim məni [atırlasa
Çı[araq saKillərə
Mavi ;əzərə ba[sın.
Çevrilərək min kərə
*|y ləpələrə ba[sın,
%ilsin ;əzər mənimdir.
Nəbi ;əzri əsərlərində insanın xoşbəxt-

liyini tərənnüm edib, onun bağlı olduğu 
cəhətləri vurğulayıb ki, onlardan biri də ana 
Vətənin gözəl təbiətidir. Bu məqam  “İn-
san sevəndə” şeirində belə verilib: “İnsan 
xoşbəxt olanda gözəl təbiət ona daha gözəl 
görünür”.

Azərbaycan şairi Vətən torpağını vəsf 
edərək, onun yetirdiyi böyük sənətkarların 
adını “Torpaq ətri” şeirində qürurla vurğu-
layır:

ùeir tRrpa÷ıdır
Sənət tRrpa÷ı
Sabirin tRrpa÷ı
Səməd tRrpa÷ı.
Şair göylərdə çaxan ildırımı da alovlu 

şeirə bənzədir:
*|ylər şeir yazır alRvlu [ətlə,
'a÷ların başında ildırım ça[ır. 
Nəbi ;əzrinin lirik şeirlərinə kitabda 

daha çox yer verilib. Bu şeirlərdə şairin 
sevgilisi bütün insanlığın həmişə can atdığı 
və yüksək duyğulara cavab verən ali key-
fiyyətlərə malikdir. “Ucalıq eşqi” şeiri bu 
baxımdan diqqətə layiqdir.

Sən ± *ünəş,
Mən səndən nur alan Ayam.
Zirvəsən, zirvəyə çı[an çı÷ıram,
8calmaq eşqilə da÷a çı[ıram.
;alq şairi Nəbi ;əzrinin öz xalqına 

bağlılığını ayrıca göstərən Bəndəroğlu haq-
lı olaraq yazır ki, “xalqın gücünə inanan, 
xalqın gücündən güc  alan, xalqın ürək 
çarpışması ilə yaşayan şair odlu və anlamlı 
sözləri ilə xalqına nə qədər bağlı olduğunu 
göstərir”.

Ə.Bəndəroğlunun tərtib etdiyi “Nəbi 
;əzri. Seçilmiş şeirlər” kitabı İraqda türk-
man oxucuları tərəfindən rəğbətlə qarşıla-
nıb. 

Naimə +ƏMİ'OVA,  
Azərbaycan '|vlət 3edaqRji  

KRllecinin müəllimi

“Narkoman” Sumqayıt səhnəsində 
Sumqayıt Dövlət Dram Teatrı yeni layihəyə start verib. Teatrı Regional Sosial 

Təşəbbüslərə Dəstək İctimai Birliyi ilə birgə “Ağ ölümə “yox!” deyək” layihəsi 
üzrə dramaturq Kamran Nəzirlinin “Narkoman” faciəsini daimi repertuarına 
daxil edib.   

Bugünlərdə əsərə növbəti baxış olub.  
Seyrçilər ölümcül vərdiş ucbatından uçu-
ruma yuvarlanan, mənəvi-fiziki cəhətdən 
heçə dönən bir gəncin taleyi fonunda nar-
komaniyanın törətdiyi dəhşətləri izləyib-
lər. ;alq artisti Kamran Quliyevin quruluş 
verdiyi psixoloji dramda rolları Əməkdar 
artistlər Növrəstə Həşimova, Cəlal Məm-
mədov, aktyorlar Şəhla Məmmədova, İra-
də Zeynalova, Sevda Hüseynova, Mətləb 
Səfərli, Rövşad İlyasov, İlqar İbrahimov və 
Rövşən Əsgərov canlandırıblar. Tamaşanın 
quruluşçu rəssamı Əbülfəz Axundov, mu-
siqi tərtibatçısı İmamverdi Əhmədovdur.

Tamaşadan sonra çıxış edənlər nar-
komaniya əleyhinə keçirilən tədbirlərin 
vacibliyindən danışıb, “Ağ ölüm”ə qarşı 
birgə mübarizədə əməkdaşlığın vacibliyini 
və bu işdə teatrın rolunun əvəzsiz olduğu-
nu vurğulayıblar.  

Sumqayıt Dövlət Dram Teatrının baş 
rejissoru, ;alq artisti Firudin Məhərrəmov 
“;Q” üçün açıqlama verərək deyib: 

– Narkomaniya, alkoqolizm və digər 
neqativ halların aradan qaldırılmasına 
kömək məqsədilə, maarifləndirici “Narko-
man” tamaşasını gənc və yeniyetmələrdən 
təşkil olunmuş auditoriyaya təqdim etdik. 

Tamaşanın nümayişində məqsəd gənclə-
rin zərərli vərdişlərdən uzaqlaşdırılması, 
sağlam  nəslin yetişdirilməsi, vətənpərvər, 
müasir Sumqayıt gəncliyinin formalaş-
dırılmasına nail olmaqdır. Biz bu ərəfədə 
sosial şəbəkə vasitəsilə tamaşaçılara mü-
raciət edərək dedik ki, gəlin, Sumqayıtın 
şöhrətini qorumaq, şəhərin sağlam həyatını 

mühafizə etmək üçün birlikdə səy göstərək 
və səhnəmizdə mütəmadi oynanılacaq bu 
tamaşaya birlikdə baxaq.   

Bilinməzə yeyin addımlarla yollanan 

yeniyetmə və gəncləri aydınlığa çıxartmaq, 
onlara işıqlı sabahın üfüqlərini göstərmək 
heç də gec deyil. Çağırışımız eşidildi və 
gördüyünüz kimi, əsərə çoxlu tamaşaçı 
baxdı. Bu, uğurlu bir aksiya oldu. 

Ə.ƏLİY(V 
 ;Q   

Sənət və həyat

Beynəlxalq konfrans

 Nəbi Xəzri ± 100Ankara Kitab Sərgi Yarmarkası

Suriya yenə od içində

Suriyada onsuz da gərgin olan vəziyyət özünün pik həddinə çatıb. 
Müxtəlif dövlətlərin toqquşduğu bu ölkədə cərəyan edən son hadisələr 
belə düşünməyə əsas verir ki, Yaxın Şərq regionunda “ərəb baharı”ndan 
sonra yaranmış status-kvo heç kimi razı salmayıb. Noyabrın 27-də hö-
kumət qüvvələri və İran qüvvələrinin mövqelərinə genişmiqyaslı hücuma 
keçən suriyalı yaraqlılar döyüş əməliyyatlarının yeni mərhələsini elan 
ediblər. Dekabrın 1-də islamçılar Hələb vilayətində kürdlərin olduğu kiçik 
anklavları təcrid etmək məqsədi daşıyan “Azadlıq şəfəqi” əməliyyatına 
başlayıblar. 

Türkiyənin “Anadolu Agentliyi” hö-
kumət əleyhinə qüvvələrin əhəmiyyətli 
irəliləyiş əldə etdiyini bildirib. Agentli-
yin yazdığına görə, qruplar, o cümlədən 
“Həyat Təhrir əş-Şam” silahlıları ölkənin 
şimal-qərbində yerləşən Hələb əyalətinin 
mərkəzinə gəlib və mühüm şəhəri nəzarətə 
götürə biliblər. Eyni zamanda, nəzarət et-
dikləri ərazi tədricən qonşu Həma əyalə-
tinə doğru genişlənir. Hücumlarının hədə-
finin hökumət Suriya Ərəb Ordusu (SAA) 
və müttəfiq iranpərəst qrupların mövqeləri 
olduğunu rəsmən bildirən islamçılar de-
kabrın 1-də yeni əməliyyat – “Azadlıq 
şəfəqi” elan ediblər. O, Hələbdə iki şəhər 
- Mənbic və Tel-Rifat üzərində əməliyyat 
nəzarətini saxlayan kürd qüvvələrini hədəf 
alır. Yaraqlılar iddia edirlər ki, kürd qo-
şunları hərbi eskalasiyadan istifadə edərək 
Tel-Rifatdan ABŞ-nin təsir zonası olan Su-
riyanın şimal-şərqindəki muxtar bölgəyə 
quru dəhliz yaratmağa çalışırdılar. Bunun-
la belə, islamçılar Tel-Rıfatı blokladıqları-
nı iddia edirlər. 

Ərəb Liqası cari hadisələrə cavab ola-
raq bildirib ki, “Suriyadakı hadisələr terror 
qruplarının öz fəaliyyətlərini bərpa etmək 
üçün istifadə edəcəkləri xaos da daxil ol-
maqla bir çox mümkün ssenariləri açır. 
Liqa Suriyada baş verənləri böyük nara-
hatlıqla izlədiyini və Suriyanın birliyinə, 
suverenliyinə və ərazi bütövlüyünə hörmət 
edilməsinin vacibliyi vurğulayıb. Suri-
ya Prezidenti Bəşər Əsəd Birləşmiş Ərəb 
Əmirliklərinin Prezidenti Məhəmməd bin 
Zayed Əl Nəhyanla telefon danışığında 
qeyd edib ki, rəsmi Dəməşq beynəlxalq 
dəstək vasitəsilə islamçılara qalib gəlməyə 

qadirdir. Suriya liderinin ofisindən verilən 
açıqlamada daha sonra qeyd olunub ki, 
“Prezident Əsəd telefon danışığı zamanı 
ərazi bütövlüyünü terrorçulardan və on-
ların havadarlarından müdafiə etdiyini və 
müttəfiqlərinin və dostlarının köməyi ilə 

onları məğlub edib məhv etməyə qadir ol-
duğunu bildirib”. 

Dekabrın 1-də İranın xarici işlər naziri 
Abbas Əraqçi Suriyaya rəsmi səfər edib. 
Tehran vaxtilə Hələbin hökumətin nəzarə-
tinə qaytarılması üçün birbaşa hərbi dəstək 
verən Dəməşqin əsas müttəfiqidir. Onun 
səfəri Suriya ordusunun Hələb və İdlibin 
bəzi hissələrini üsyançılardan geri almaq 
üçün əks-hücumlara başladığı vaxta təsa-
düf edib. Suriya ordusu sürpriz irəliləyiş 
əldə edən üsyançıları geri çəkmək üçün 
bazar günü Hələb və İdlib şəhərlərində bir 

sıra əks-hücumlar həyata keçirib. Suriya 
dövlət televiziyası hökumət qüvvələrinin 
son üç gündə 1000-ə yaxın üsyançını öl-
dürdüyünü bildirib. Ancaq bununla bağlı 
heç bir sübut və təfərrüat təqdim etməyib. 
Müxalifətin nəzarətində olan ərazilərdə 
fəaliyyət göstərən “Ağ Dəbilqəlilər” kimi 
tanınan Suriya Mülki Müdafiəsi Suriya or-
dusunun iki şəhərdə Rusiya hərbçiləri ilə 
birgə əks əməliyyatlara başladığını bildi-
rib. 

NATO ölkələri Suriyada zorakılığın 
azaldılmasına çağırıb. Birgə müraciətdə 
onlar mülki əhalinin qorunmasının, insan-
ların daha da köçürülməsinin və humanitar 
yardımın kəsilməsinin qarşısının alınması-
nın vacibliyini bildiriblər. Ekspertlər qeyd 
edirlər ki, Suriyada zorakılığın yenidən 
başlanması münaqişəyə iri regional güc-
lərin cəlb olunması ilə nəticələnə bilər. 
Türkiyə Suriyada baş verənlərlə bağlı hər 
hansı bir rolunun olmadığını vurğulayıb, 
bununla belə xarici işlər naziri Hakan Fi-
dan diqqətə çatdırıb ki, Ankara “terrorçu 
qrupların dövlətə çevrilməsinə heç vaxt 
imkan verməyəcək”. 

Müxalif Suriya TV kanalının məluma-
tına görə, Hələbdə zorakılığın baş vermə-
si formal olaraq SAA-nın nəzarəti altında 
olan Suriyanın cənubundakı üsyançı ele-
mentləri ruhlandıra bilər. Suriya televi-
ziyası vurğulayıb ki, “Suriya inqilabının 
beşiyi” hesab edilən Dəraa əyaləti yeni 
münaqişə ocağına çevrilmək təhlükəsilə 
üz-üzədir. ABŞ Müharibənin Tədqiqi İnsti-
tutunun (IS:)  da qeyd etdiyi kimi, Hələb 
hücumunda iştirak edən islamçılar, çox gü-
man, SAA-dan “qiymətli hərbi sursatlarını 

ələ keçiriblər”. İS:-nin iddiasına görə, 
bu fakt münaqişədə strateji hesablamaları 
dəyişə bilər: “Sosial mediada müxalifət 
qüvvələrinin zirehli maşınları və ağır artil-
leriya hissələrini ələ keçirdiyinə dair iddi-
alar var” deyən IS: analitikləri bildirirlər 
ki, islamçıların hücumu “Suriyanın digər 
bölgələrində, xüsusən də iğtişaşlar içində 
anti-rejim fəaliyyətini stimullaşdıra bilər”.

S .E L A Y   
XQ

DOST-un nəğməli dostları
«Hər şey 1980-ci ilin yay günündən başladı. Əşrəf müəllimin musiqi 

məktəbində oxuyan qızı Nigar üçün “Belarus” markalı fortepiano alması 
7 yaşlı oğlu Dəyanəti hamıdan çox sevindirmişdi. O, barmaqları fortepia-
nonun şirmayı dillərinin üstündə gəzən bacısının çaldığı musiqiləri dinlə-
yirdi. Arada özü də ağ-qara dillərə toxunaraq onlardan qopan qeyri-adi 
səslərə qulaq kəsilirdi. Dəyanətin bu marağı heç də əbəs deyilmiş...

Musiqiyə həvəsi, məktəbdə nəğmə 
dərslərində göstərdiyi fəallıq, təhsil müəs-
sisəsində keçirilən tədbirlərdə iştirakı onu 
Beyləqandakı 2 nömrəli orta məktəbdə ha-
mının sevimlisinə çevirmişdi. Məktəb təd-
birlərində hamı onun ifa etdiyi mahnıları 
gözləyir və maraqla qulaq asırdı.

DOST İnklüziv İnkişaf və Yaradıcılıq 
Mərkəzinin təlimçisi Dəyanət Məmmədov   
həmin illəri xatırlayır: “O vaxt tanınmış 
incəsənət xadimləri, o cümlədən Şövkət 
Ələkbərova, İslam Rzayev, Cabir Novruz 
və başqa sənətkarlardan ibarət münsiflər 
heyəti rayonlarda olan istedadlara qulaq 
asır, seçim turlarında onların ifalarına qiy-
mət verirdilər. Bir neçə mərhələdən ibarət 

həmin turun son mərhələsindən uğurla 
keçsəm də, atam mənim Bakıda xüsusi in-
ternat məktəbində təhsil almağıma razılıq 
vermədi. Hətta o da yadımdadır ki, buna 
görə münsiflər heyətinin üzvləri ilə atam 
arasında narazılıq da yaşandı”.

O vaxt Əşrəf müəllim münsiflərə oğlu-
nun hemofiliya xəstəsi olduğuna görə Ba-
kıda təhsil almasına etiraz etmişdi. Ata onu 
valideyn nəzarətindən kənarda qoymaq 
istəmirdi. Dəyanətin musiqiyə olan mara-
ğı onu rayondakı 7 illik musiqi məktəbinə 
apardı. Həmin məktəbin fortepiano sinfini, 
orta məktəbi də bitirib əmək fəaliyyətinə 
ticarətçi kimi başladı. Lakin Əməkdar 
müəllim Fatma xanım oğlunun istedadının 

itməsini istəmirdi. Onun təkidi ilə 1996-cı 
ildə Dəyanət imtahanlardan uğurla keçərək 
Musiqi Akademiyasına qəbul olundu. 
Təəssüf ki, xərçəng xəstəsi olan Fatma xa-
nım həmin vaxt həyatla mübarizə aparırdı. 
Ana oğlunun tələbə adını qazandığını eşi-
dəndən sonra dünyaya gözlərini yumdu...

Dəyanət Məmmədov 2000-ci ildə aka-
demiyanın vokal şöbəsini bitirib. Bir neçə 
il Füzuli rayonundakı Aşağı Yağlıvənd 
uşaq musiqi məktəbində dərs deyib. İfa-
sında səslənən mahnılardan ibarət “Axşam 
düşəndə” adlı musiqi albomu da çıxıb. 
gtən ilin dekabrında isə DOST İnklüziv 
İnkişaf və Yaradıcılıq Mərkəzinin musiqi 
rəhbəri Vüqar Camalzadə onu mərkəzdə 
işləməyə dəvət edib. İndi o, 2 ildən artıqdır 
ki, mərkəzdə təlimçi işləyir.

Dəyanət bildirir: “Mərkəzdə şəhid 
ailəsi üzvləri, qazi övladları və aztəminatlı 
ailələrdən olan sağlamlıq problemləri olan 
uşaqlarla məşğul oluram. Həssas təbəqəyə 
məxsus həmin uşaqlarda kiçik bir poten-
sial, lap xırda bir qığılcım varsa, onu üzə 
çıxarmağa, öyrətməyə və bu yolla cəmiy-
yətə inteqrasiya etməyə çalışırıq. Hazırda 
iki istedadlı ifaçı ilə işləyir, onların musiqi 
bacarığını, ifaçılıq qabiliyyətinin təkmil-
ləşməsinə çalışırıq”. 

O, mərkəzin xətti ilə keçirilən bütün 
tədbirlərdə səhnəyə çıxır, repertuarında 
olan klassik və bəstəkar mahnılarını mə-
harətlə ifa edir. Son vaxtlar daha bir neçə 
musiqi nömrəsini lentə yazdırıb. Bu yaxın-
larda isə “Qanlı zəmi” bədii filmindəki 
mahnını yeni oranjemanda ;alq artisti Ni-
yaməddin Musayevlə birlikdə ifa edib.

II qrup əlil olan Dəyanət indi 2 övlad 
atasıdır. 11 yaşlı qızı Fidan isə R. Hacıyev 
adına 15 nömrəli  musiqi məktəbinin forte-
piano sinfinə gedir. Deməli, atanın keçdiyi 
sənət cığırları ilə daha bir addımlayan var...

Süleyman QARA'AöLI

Bakı şəhərində günərzi mərkəz kimi fəaliyyət göstərən “Yurdum” 
sosial ekokənd layihəsinin üzvləri Yeni İl Xeyriyyə Yarmarkasında iştirak 
ediblər. 

“İnkişafa Doğru” İctimai Birliyinin 
təşkil etdiyi yarmarkada “Yurdum”un üzv-
lərinin müxtəlif əl işləri – şamlar, daş to-
zundan qablar, bijuteriyalar, ekoçantalar və 
digər aksesuarlar nümayiş etdirilib. 

Layihənin müəlliÀərindən biri olan 
Vəfa Xəlilova qəzetimizə açıqlamasında 
burada iştirak edən uşaqların hər biri-
nin yarmarkaya hazırlaşmaq üçün bö-
yük səy göstərdiklərini dedi:

– Yurdumun üzvlərindən olan İsmayıl 
Nəsirovun bədii oyma sənətinə marağı 
böyükdür. Taxtalarla işləməyi çox sevir. 
Onun əl işlərindən olan taxtadan hazırladı-
ğı ev yarmarkada alıcılar tərəfindən rəğbət-
lə qarşılanıb. İcma üzvlərinin rəsm əsərləri 
böyük maraq doğurub. İndiyədək çoxlu 
sərgi və festivallarda iştirak edən Şamxal 
;ələflinin uzun müddət üzərində çalışdığı 
bir əsəri budəfəki yarmarkada təqdim edi-
lib. Gülsarə İsrafilovanın isə orta məktəb-
də müəllimi ilə  birgə hazırladığı incəsənət 
əsəri maraq doğurub. Şamlar və daş tozun-
dan hazırlanan qabların əksəriyyəti alıcılar 
tərəfindən bəyənilərək alınıb. İcma üzv-
lərindən Şövqü Əhmədov, Lalə Ağayeva 
və Nərgiz Mirsəliyeva şamların hazırlan-
masına böyük həvəs və maraq göstərirlər. 
Məryəm Şıxəlizadə böyük aksesuar həvəs-
karıdır və bir-birindən gözəl və maraqlı bi-
juteriyalar hazırlayır. Onun hazırladığı qol-
baq və boyunbağıların əksəriyyəti satılıb. 
İcma üzvlərinin valideynlərinin tikdikləri 
ekoçantaların üzərində iştirakçılar rəsmlər 
çəkərək onları maraqlı dizaynlarda təqdim 
ediblər. Çantaların üzərində rəsmlərin çə-
kilməsi və boyanmasında yaxından iştirak 
edən Səid Qəniyev hələ orta məktəb illə-
rindən  çoxlu rəsm dərslərinə gedərək, bu 
sahədə xüsusi bacarıqlar əldə edib. 

“Humayun” Qeyri-Hökumət Təşki-
latının sədri Firəngiz Hüseynova “Yur-
dum” sosial ekokənd layihəsinin xüsusi 
qayğıya ehtiyacı olan insanların cəmiy-
yətə inteqrasiyasına dəstək olduğunu 
bildirdi:

“Yurdum”da hər bir fərdin potensialını 
aşkara çıxarmaq və inkişaf etdirmək üçün 

tədbirlər həyata keçiririk. Burada musiqi, 
incəsənət və sənətkarlıq uşaqların gündə-
lik fəaliyyətinə daxil edilib. Bu fəaliyyətlə 
onların bacarıqlarının inkişafı ilə yanaşı, 
həmçinin öz emosiyalarını ifadə etmələ-
rinə və stresdən azad olmalarına nail olu-
ruq. Digər tərəfdən, bu, həm də sosiallaş-
maq və özünə inamı artırmaq üçün yaxşı 
vasitədir. 

Yarmarkada təqdim edilən hər bir əl işi 
böyük bir zəhmətin nəticəsidir. Onların bö-
yük səylə hazırladıqları aksesuarlar, bəzək 
əşyaları və digər əl işləri, çəkdikləri gözəl 
rəsmlər alqışa layiqdir. Sevinirik ki, yetir-
mələrimiz hər bir tapşırığın öhdəsindən la-
yiqincə gəlmək üçün böyük səy göstərirlər. 

Şamxal XələÀinin anası Zəhra xa-
nım “Yurdum” üzvlərinin öz əl işlərini 
sərgidə böyük həvəslə nümayiş etdirdik-
lərini dedi:

– Yarmarka uşaqlar üçün çox maraqlı 
keçdi. Onların hazırladıqları əl işləri alıcı-
lar tərəfindən bəyəniləndə sevinclərindən 
yerə-göyə sığmırdılar. Şamxal da sərgini 
maraqla gözləyirdi. Dostları ilə birgə şam-
lar, qum tozundan suvenirlər hazırlamışdı. 
Onun xırda almaz qaşlardan yığdığı pişik 
tablosu xüsusilə diqqəti cəlb etdi. İstərdik 
ki, gələcəkdə belə xeyriyyə yarmarkaları 
bol olsun. Uşaqlar bu cür sərgilərdə iştirak 
etməklə, həm də rifah hallarını yaxşılaşdı-
rırlar.

Zəhra xanım onu da qeyd etdi ki, “Yur-
dum”un üstünlüyü odur ki, burada xüsusi 
qayğıya ehtiyacı olan insanlara bilik, baca-
rıq və özünəxidmət vərdişləri aşılanır.   

Qeyd edək ki, “Yurdum” 18 yaşdan 
yuxarı xüsusi qayğıya ehtiyacı olan in-
sanların həyat keyfiyyətini artırmağa, 
xəstəxanadan kənar şəraitdə, yeni yaşayış 
mühitində layiqli və mənalı həyat yaşama-
ğa kömək etmək məqsədi daşıyır. Layihə 
202�-cü ildən “Humayun” QHT tərəfindən 
xüsusi qayğıya ehtiyacı olan insanların cə-
miyyətə adaptasiyasına dəstək məqsədilə 
həyata keçirilir.

L .Q U R B A N O V A   

“Yurdum”un ekokənd layihəsi

3 Dekabr Beynəlxalq Əlillər Günüdür

Həssas təbəqəyə dövlət qayğısı
Dünyada əhalisinin təxminən müəyyən bir qismini fiziki cəhətdən qüsurlu 

insanlar təşkil edir. Onların hüquqlarını qorumaq, cəmiyyətə inteqrasiyasını 
təşviq etmək zəruridir. 1992-ci ildə BMT tərəfindən təsis edilən Əlillər Günü 
dünya miqyasında fiziki qüsurlu insanların daha yaxşı imkanlarla təmin 
olunmasını hədəÀəyir. 

glkəmizdə dövlət tərəfindən bu qəbil-
dən olan insanların sosial rifahının yük-
səldilməsi istiqamətində mühüm addımlar 
atılır. Onların sosial təminatı ildən-ilə yax-
şılaşır, təhsil, iş və müalicəsinə imkanlar 
yaradılır. Əlillərin sosial müdafiəsi ilə bağ-
lı dövlət proqramı hazırlanıb. Həmin proq-
ramda əlilliyin qarşısının alınması, reabli-
tasiya və sosial müdafiə haqqında qanunun 
bütün müddəaları öz əksini tapıb. Bakıda 
və regionlarda əlillər üçün bərpa mərkəz-
ləri, protez-ortopedik müəssislər yaradılıb.

Birinci Qarabağ müharibəsi qazisi 
Səyyaf Məmmədov bildirdi ki, istər ulu 
öndər Heydər Əliyevin, istərsə də Ali Baş 
Komandan, Prezident İlham Əliyevin döv-
ründə müharibə iştirakçıları, əlillər hər cür 
sosial təminatla əhatələniblər: 

– Bir insanın yaşaması üçün lazım olan 
hər şeylə təmin olunmuşam. glkə Prezi-
denti ev, maşın hədiyyə edib. Ayağımdakı 
protezi belə dövlət verib. ;əstələnəndə 
qeydiyyatda olduğum Sabunçu rayonunda 
pulsuz müalicə edilirəm. Bir sözlə, qayğı 
yüksək səviyyədədir. Bəzən görürəm ki, 

Amerikada və digər xarici ölkələrdə olan 
üzdəniraqlar deyirlər ki, qayğı zəifdir. Biri 
mən, axı, bu qədər cah-cəlal içərisində 
ola-ola necə deyə bilərəm ki, qayğı zəifdir?

Hazırda Əmək və Əhalinin Sosial Mü-
dafiəsi Nazirliyi tərəfindən fiziki əngəlli 
şəxslərə pensiya və ya aylıq sosial müa-
vinət, eləcə də 18 yaşadək əlilliyi müəyyən 
edilmiş  şəxslərə aylıq müavinət ödənilir. 
Müharibə, hərbi xidmət vəzifələrini ye-
rinə yetirməklə və digər xüsusi səbəblərlə 
əlaqədar əlilliyi olan şəxslər pensiya və 
ya müavinətlə yanaşı, Prezidentin aylıq 
təqaüdü ilə də təmin edilirlər. Orqanizmin 
funksiyalarının 81-100 faiz pozulmasına 
görə və 18 yaşadək əlilliyi müəyyən edil-
miş şəxslərə qulluq edənlərə də aylıq təqa-
üd ödənilir.

Görmə qabiliyyəti zəif olan Hikmət 
Vurğun 3-cü dərəcəli əlilliyinə görə pensi-
ya alır. O, dövlətin yüksək qayğısına görə 
təşəkkürünü bildirir: 

– Əmək qabiliyyətimi tam itirmə-
mişəm. Aldığım pensiya ilə müəyyən təmi-
natlarımı qarşılaya bilirəm. Əlilliyimə görə 
müəyyən təminatlardan istifadə hüququm 
da var. Məsələn, qəbul imtahanlarında 
digər məzunlardan fərqli olaraq, heç bir 
rüsum ödəməmişəm. Dövlətimiz bizi tək 
qoymur, özümüzü təcrid olunmuş kimi 
hiss etmirik.

Fiziki əngəlli insanların reabilitasiyası 
və cəmiyyətə inteqrasiyası vacib məsələ 
hesab edilir.  hmumiyyətlə, onların sağlam 
həyata qaytarılması yalnız ailənin, dövlət 
və ya qeyri-hökumət təşkilatlarının fəa-
liyyəti ilə məhdudlaşmamalıdır. Bu savab 
işdə geniş ictimaiyyət də iştirak etməlidir. 
Onlara qayğı hər kəsin mənəvi borcudur.

Rizvan )İKRƏTOöL8  
XQ

Azərbaycan Respublikası Hərbi Prokurorluğunun kollektivi 
iş yoldaşları Seymur Novruzova atası

KAMAL PAŞA MÜƏLLİMİN  
vəfatından kədərləndiyini bildirir və dərin hüznlə  başsağlığı 

verir.

2025-ci il üçün abunə 
yazılışı kampaniyasını 

davam etdirir!

“Xalq qəzeti”

Futzal klublarına  
top hədiyyəsi

Azərbaycan Futzal Federasiyası Yüksək Liqada çıxış 
edən klublara yeni toplar hədiyyə edib. Bu barədə quru-
mun mətbuat xidməti məlumat yayıb.

İlkin mərhələdə hər iştirakçı kluba 5 top verilib. Növbəti 
turdan Yüksək və I Liqanın oyunlarında bu toplardan istifadə 
olunacaq.

Sumqayıtda  
Uşaq Paralimpiya 

Oyunları 
Azərbaycan Respublikası Milli Pa-

ralimpiya Komitəsinin təşkilatçılığı, 
Gənclər və İdman Nazirliyinin dəstəyi 
ilə Əmək və Əhalinin Sosial Müdafiəsi 
Nazirliyinin tabeliyində Sosial Xidmət-
lər Agentliyinin Sumqayıt Paralimpiya 
İdman Kompleksində Uşaq Paralimpiya 
Oyunları keçiriləcək.

Dekabrın 7-də təşkil ediləcək oyunlar-
da 130-dan çox uşaq 6 idman növü üzrə 
(paracüdo, parataekvondo, parapauerlif-
tinq, paraüzgüçülük, parastolüstü tennis, 
boccia) müxtəlif  kateqoriyalarda müba-
rizə aparacaq.

Uşaq Paralimpiya Oyunlarının keçiril-
məsinin əsas məqsədi əlilliyi olan şəxslərin 
idmana cəlb olunması, eləcə də Azərbay-
canı beynəlxalq arenalarda layiqincə təm-
sil edəcək yeni idmançı nəslinin formalaş-
dırılmasıdır.

Leyla İLKİNQIZI,  
tələbə-jurnalist 

Dünya Riyaziyyat Çempionatında 
15 şagirdimiz medal qazanıb

Azərbaycan məktəbliləri Qətərin paytaxtı Dohada təş-
kil olunan Dünya Riyaziyyat Çempionatının (WMTC) fi-
nal mərhələsində iştirak ediblər.

Azərbaycanın komandalarını təmsil edən 26 şagird 5 ka-
teqoriyada mübarizə aparıb. Komandalardan ikisi “Junior”, 
ikisi “İntermediate”, biri isə “Advanced” kateqoriyasında öz 
güclərini sınayıb. 

Azərbaycan komandasından Əli Qasımlı qızıl medal, Zey-
nəb Qasımlı və Nuray Əzimzadə gümüş, Gülər Əzizzadə, 
Camal Əzizli, Cəsur Əlizadə, Mirkərəm Mirizadə, Abdullah 
Əzimzadə, Əli Şəfiyev, Amin İsmayılzadə, Samir Məmmədov, 
Cəfərsadiq Qasımlı, Məltəm İsayeva, Raul İmanlı, Ziyad Hi-
dayətli bürünc medal, Unal Əliyev və Kameilya Purqurban isə 
fəxri fərman əldə ediblər.

Komanda raundunda isə Azərbaycan şagirdlərindən ibarət 
“Land of Fire” komandası 1-ci yeri qazanaraq kubok əldə edib. 
Qaliblərə mükafatları Qətərin təhsil naziri, nəqliyyat naziri və 
müxtəlif ölkələrin rəsmi səlahiyyətli səfirləri təqdim ediblər. 
Final mərhələsində 35-dən çox ölkə iştirak edib.

Bolqarıstan, Çin, ABŞ komandaları dünya üzrə ilk yerlə-
ri aralarında bölüşüblər.Tədbir “Qatar Airways”, Qətər Təhsil 
Fondunun və Təhsil Nazirliyinin təşkilatçılığı ilə həyata ke-
çirilib. Qeyd edək ki, Azərbaycan ilk dəfə “Global Olympiad 
Center”in təşkilatçılığı ilə Dünya Riyaziyyat Çempionatında 
təmsil olunub.

Sergey Yesenin: “Əlbəttə, mən dəcəl idim”
Lakin Rusiya onun şıltaqlıqlarını şeirlərindən heç də az sevmirdi!

(əvvəli qəzetin ötən sayında) 

Oktyabr inqilabı Yeseninin poe-
ziyasına yeni təkan verdi. O, nəinki 
siyasi hadisələrə tez reaksiya verdi, 
eləcə də öz poetik leksikonunu ye-
nidən formalaşdırdı – şeirlərində o 
dönəm üçün aktual olan “yoldaş”, 
“sadə işçi", “bərabərlik və əmək” 
ifadələri görünməyə başladı. Mo-
narxiyaya və antiklerikalizmə qarşı 
üsyanda o, sanki bir ilham dəryası 
kəşf etdi və inqilabi–kəndli (“İnoni-
ya”), apokaliptik (“Mares gəmiləri”), 
hətta tarixi mövzularda (“Puqaçev”) 
şeirlərini yazdı. 

Şair futuroloqlarla ehtiraslı debat-
lar aparırdı. O, “imajistlər”lə (“təxəy-
yülçülər”lə) əməkdaşlıq edərək 
vulqar şeirlərdən ibarət toplular və 
almanaxlar nəşr etdirir, qalmaqallı 
şeir gecələrinin qonağı olurdu. “İma-
jistlər” anarxik qaydalara etiqad edir, 
dövlətin sənətə qarışmamasını tələb 
edirdilər. 

1922-ci ildə balerina Dunkan ilə 
nişanlanan Yesenin Avropa və ABŞ-
yə qastrol səfərinə çıxır. Berlində və 
Parisdə onu böyük bir rus şairinə ya-
raşan şəkildə təmtəraqla qarşılayırlar, 
amma okeanın o tayında o daha çox 
arvadının ekzotik əlavəsinə çevrilir 
və bu hal onu məyus edir. 

Amerika səfərinin nəticəsi ola-
raq “Dəmir Mirqorod” essesini yazır. 
“Kənd şairi” “qüdrətli ölkə”yə səfə-
rindən hədsiz təsirlənmişdi: “Müqəd-
dəs ana! Mayakovskinin Amerika 
haqqında poemaları nə qədər mə-
nasızdır! Məgər bu dəmir-qranit 
nəhəngliyi sözlə ifadə etmək olarmı?! 
Bu, sözsüz bir poemadır. Bunu söy-
ləmək mənasızdır”.

1923-cü ilin fevralında Yesenin 
Amerikadan bədbin əhval-ruhiyyədə 
vətənə qayıdır. O, xəyalpərəst dostu 
Aleksandr Kusikova yazdığı mək-
tubda özünü “qərib və lazımsız hiss 
etdiyi”ni etiraf edir, Amerikanı isə 
“dəhşətli xarabalıq” adlandırır. Yeri 
gəlmişkən, siyasi dəyişikliklərə həs-
saslıqla yanaşan şairi Rusiyaya qayıt-
ması qane etməmişdi: “Orada məni 
nələr gözlədiyini düşünəndə, geri qa-
yıtmaq istəmirəm”.

1920-ci illərin ortalarına doğru 
ziyalıların inqilabi şövqü söndü. Bəlli 
oldu ki, proletariatın dünya inqilabı 
baş verməyəcək, Oktyabr inqilabı 
isə vəd etdiyi utopik hədəflərə yetişə 
bilməmişdi. Yeni İqtisadi Siyasətin 
(NEP) başlaması ilə ölkənin iqtisa-
diyyatında dirçəliş başlandı, lakin po-
etik sənətdə durğunluq və məyusluq 
dövrü hökm sürürdü. Mayakovski so-
sial sifarişlər və marketinqlə məşğul 
idi, rəssam Aleksandr Rodçenko ilə 
birlikdə reklam afişaları hazırlayırdı. 
Yesenin isə tamamilə içkiyə qurşanır-
dı.

Dillən, qarmon! 
Darıxıram...
Darıxıram...
Axır dalğa kimi  
qarmonçunun barmaqları.
İç mənimlə, ey pozğun murdar.
İç, iç mənimlə.

Tədqiqatçılar həmin günləri şairin 
həyatının ən sərxoş dövrü adlandırır-
lar. Bu dönəmdə onun “Qalmaqalçı-
nın şeirləri” toplusu, ardınca “Mos-
kva meyxanası” kitabı nəşr olundu. 
Onun şeirlərində məntiq tez-tez ax-
samağa başlayırdı – güclü və parlaq 
cizgilər tamamilə gülünc, ritmdən 
ayrılan sətirlərlə yanaşı olurdu. Qə-

zetlərdə şairin qalmaqalları haqqında 
yazılar getdikcə daha çox yer alırdı. 
Moskvadakı restoranlarda onun əlbə-
yaxa davaları, polislə öcəşmələri, an-
tisemit ifadələri və sərxoş halüsina-
siyaları haqqında bitib-tükənməyən 
söz-söhbətlər dolaşırdı. 

Bir dəfə həddən ziyadə sərxoş 
olan Yesenin, “Malıy teatr”da premye-
ra zamanı səhnə arxasına keçib icazə-
siz gənc aktrisanın soyunub-geyinmə 
otağına girir. Onu qovmaq cəhdləri 
uğursuz olur, şair teatrın dəhlizləri ilə 
qaçır, lakin sonda tutulur.

O, dəfələrlə böyük şəhərin ictimai 
asayiş bölmələrinə aparılır, amma 
məsələ heç vaxt məhkəməyə gedib 
çıxmır – tanışları və “vəhşi” popul-
yarlığı hər dəfə köməyinə çatır. Yese-
ninin hakimiyyətdəki himayədarları 
və qohumları onu fəlakətli vəziyyət-
dən çıxarmağa çalışırdılar: şairə qarşı 

qaldırılan cinayət işləri ləğv edilir, 
təcrübəli həkimlərin nəzarəti altında 
müalicəyə göndərilirdi. Amma o, hər 
dəfə qaçıb yenidən əyyaşlığına da-
vam edirdi.

Qəribədir, Amerikadan gələndən 
sonra Yesenin özü üçün yeni ictimai 
imic seçdi – dahi şair Aleksandr Puş-
kinə bənzəmək qərarına gəldi. Palto 
və şlyapa geyinib, əl ağaçı götürərək, 
yaradıcılığında açıq şəkildə Puşkinin 
lirikasını özünə hədəf götürdü. Belə-
liklə, onun ən məşhur şeirlərindən 
biri olan “Qara adam” işıq üzü gördü.

Dostum, dostum,
Mən çox, çox xəstəyəm.
Ağrının hardan gəldiyini bilmirəm.
Ya külək fit çalır
Boş və kimsəsiz zəmidə,
Ya da sentyabrdakı bağ kimi,
Alkoqol beynə yağır.

1925-ci il idi. Yesenin 10 il əvvəl 
yalnız xəyal edə biləcəyi uğura nail 
olmuşdu. Bütün ölkə onun  şeirlərini 
əzbər bilirdi. Amma şairin içki hesa-
bına doldurduğu özəl həyatında də-
rin bir sıxıntı, hüzn vardı. Onun ağır 
depressiv yaşantıları, “Qara adam”da 
kəskin və səmimi şəkildə öz əksini 
tapmışdı.

Yazıçı Yuri Oleşa “Sətirsiz bir 
gün olmasın” kitabında yaratdığı Ye-
seninin portreti şairin ömrünün son 
illərini çox parlaq xarakterizə edir. 
Oleşa yazır ki, İlya İlf ilə bir mənzil-
də yaşadığı günlərin birində sərxoş 
Yesenin nimdaş, cırıq smokinqdə və 
açıq-aydın kiminləsə davadan sonra 
üzündə peyda olan göyərmələrlə on-
lara gəlmişdi. Sergey “Qara adam”ı 
oxumağa başladı və yıxılmasın deyə 
kitab şkafından tutdu, amma o yox, 
şkaf yerə yıxıldı.

Yeseninin ölümü həyatı kimi, 
çox sayda miflərlə dolu olsa da, təbii 
ki, bu miflərdə şairin özünün iştirakı 
yoxdur. 1925-ci ilin dekabrında Yese-
ninin Leninqrada gəldiyi məlumdur. 
Səfərin motivləri ya Moskva mili-
sindən gizlənmək, ya da sadəcə, ya-
radıcılıq dalanından çıxmaq üçün 10 
il əvvəl keçdiyi yolu təkrarlamaq idı. 
O, səfərini heç vaxt reklam etmirdi. 
Mənzil kirayələmək istəyirdi, amma 

mənzil tapa bilmədi, ona görə də 
“Anqleter” otelində qalmalı oldu.

Yeseninin yaxın dostu Volf Erlix 
iddia edirdi ki, Leninqradda görüşən-
də şair ona sonuncu şeiri olan bir 
vərəq verib ki, bu da intihar yazısın-
dan başqa heç cür şərh oluna bilməz: 
“Əlvida, dostum, əlvida...” 

Səhər şairi otel otağında boynu 
ilgəkdə ölü tapırlar. Bu, 1925-ci il 
dekabrın 28-i baş verir. O zaman Ye-
seninin cəmi 30 yaşı vardı.

Sonradan Yeseninin öldürülməsi 
versiyası populyarlaşdı. Şairin tərcü-
meyi-halında sui-qəsd ehtimalları da 
yer alır. Amma bu və ya digər şəkil-
də, o, şübhəsiz ki, özünün həyatdan 
qaçılmaz gedişini hiss etmişdi və bu 
da onun ölümqabağı poeziyasında 
əks olunurdu. Yesenin getdiyi yolun 
mənasızlığını, ömrü boyu sınadığı 
saysız-hesabsız “maskalar”da çaşqın-
lığını, bu axını istiqamətləndirə bil-
mədiyini hiss etdiyini etiraf edirdi.

...Yeseninin həyat yolu qısa oldu, 
lakin Ryazan quberniyasındakı ucqar 
bir kənddən çıxan bu gənc inanılmaz 
dərəcədə böyük iş gördü. O, ən şirin 
arzusunu həyata keçirdi – ölkənin ən 
parlaq şairlərindən birinə çevrildi. 
Yesenin sənət dünyasındakı bir çox 
müasirlərindən fərqli olaraq, tarixin 
çox təlatümlü və qaranlıq dövrlərin-
də belə, həqiqətən, xoşbəxt ola bildi. 
İnqilab onun yaradıcılığını dəyişdir-
di, ona öz səsini tapmağa kömək etdi, 
sınaqlardan keçməyin, yeniliklər ax-
tarmağın səmtini göstərdi.

Yeseninin yaradıcılığı bu günə 
qədər də çox populyar olaraq qalır və 
bu, təkcə məktəblilərə deyil, şanson 
həvəskarlarına da yaxşı məlumdur. 

Bu gün ədəbiyyat dərslərində 
lövhədə onun “Get, sən get, rus” əsə-
ri əzbərdən söylənilir və bu misralara 
bəstələnən mahnı oxunur. 

P.S. Deyirlər, əgər şairin yara-
dıcılığı xatırlanırsa, ona ölü demək 
olmaz. Müasir rus mədəniyyətində 
Sergey Yeseninin poeziyası özünü 
bütün canlılardan daha canlı hiss 
edir.

Çevirəni:  
İlqar RÜSTƏMOV  

Yağıntılı və dumanlı dekabr...
Ekologiya və Təbii Sərvətlər Nazirliyi Milli Hidrome-

teorologiya Xidmətinin verdiyi məlumata əsasən, dekabrın 
3-də Bakıda və  Abşeron yarımadasında bəzi yerlərdə ara-
bir yağış yağacağı,  yarımadanın ayrı-ayrı yerlərində ley-
san xarakterli olacağı gözlənilir. 

Şimal-şərq küləyi əsəcək, gündüz cənub-şərq küləyi ilə əvəz 
olunacaq.  Gecə 6-8°, gündüz 8-10° isti olacaq.  Atmosfer təzyiqi 
normadan yüksək 771 mm civə sütunundan 769 mm civə sütununa 
enəcək, nisbi rütubət 80-85  faiz  olacaq.  Azərbaycanın rayonla-
rında bəzi yerlərdə arabir yağıntılı olacağı gözlənilir. 

Dağlıq ərazilərdə qar yağacağı ehtimalı var.  Gündüz tədri-
cən kəsiləcək. Arabir duman olacaq. Mülayim şərq küləyi əsəcək. 
Havanın temperaturu gecə 2-6°, gündüz 7-12° isti, dağlarda gecə 
5-10°, gündüz 0-5° şaxta olacaq.

Q.QASIMOV  

